Монгол Улсын Их Хурлын 2011 оны хаврын ээлжит чуулганы Хууль зүйн байнгын хорооны 04 дүгээр сарын 20-ны өдөр (Лхагва гариг)-ийн хуралдаан 10 цаг 15 минутад Төрийн ордны “А” танхимд эхлэв. 

УИХ-ын гишүүн Х.Жекей ирц, хэлэлцэх асуудлын дарааллыг танилцуулж, хуралдааныг даргалав. 


Хуралдаанд ирвэл зохих 20 гишүүнээс 14 гишүүн ирж, 70.0 хувийн ирцтэй байв. 


Чөлөөтэй: Д.Одбаяр, Х.Баттулга, Д.Дэмбэрэл, Д.Оюунхорол, Ч.Сайханбилэг, С.Эрдэнэ;


Нэг. “Монгол Улсын Засгийн газрын 2008-2012 оны үйл ажиллагааны хөтөлбөр”-ийн хэрэгжилт, “Монгол Улсын эдийн засаг, нийгмийг 2010 онд хөгжүүлэх үндсэн чиглэл”-ийн хэрэгжилт (Санал, дүгнэлтээ Төрийн байгуулалтын болон Эдийн засгийн байнгын хороонд хүргүүлэх)
Хэлэлцэж буй асуудалтай холбогдуулан Хууль зүй, дотоод хэргийн сайд Ц.Нямдорж, Үндэсний хөгжил, шинэтгэлийн хорооны дарга Ч.Хашчулуун, Сангийн яамны Орлогын хэлтсийн дарга М.Ганбат, Засгийн газрын Хэрэг эрхлэх газрын референт Н.Мөнхбат, Шүүхийн ерөнхий зөвлөлийн гүйцэтгэх нарийн бичгийн дарга Н.Ганбаяр, Улсын ерөнхий прокурорын орлогч Ч.Мөнхбат, Авлигатай тэмцэх газрын Тамгын газрын дарга Г.Бадарч, Цагдаагийн ерөнхий газрын дарга Д.Сандаг-Очир, Цагдаагийн ерөнхий газрын Тамгын газрын дарга Ц.Арвинбуудай, Шүүхийн шийдвэр гүйцэтгэх ерөнхий газрын Санхүү, үйлдвэр, төлөвлөлт, бодлого зохицуулалтын газрын дарга О.Шагдарсүрэн, Гадаадын иргэн, харъяатын асуудал эрхлэх газрын дарга Д.Мөрөн, Улсын бүртгэлийн ерөнхий газрын дарга Л.Мөнхбаатар, орлогч дарга н.Энхбаатар, Архивын ерөнхий газрын дарга Д.Өлзийбаатар, Оюуны өмчийн газрын дарга Н.Чинбат, Хил хамгаалах ерөнхий газрын дарга Ц.Сэргэлэн, Хил хамгаалах ерөнхий газрын Санхүүгийн албаны дарга Л.Даваасамбуу, Шүүхийн шинжилгээний үндэсний хүрээлэнгийн захирал Ч.Алтанхишиг, Хууль зүйн үндэсний хүрээлэнгийн Эрдэмтэн, нарийн бичгийн дарга Б.Гүнбилэг, Төрийн тусгай албан хаагчдын нэгдсэн эмнэлгийн дарга Ш.Жаргалсайхан, Улсын Их Хурлын Тамгын газрын зөвлөх Н.Мөнхзэсэм, Улсын Их Хурлын Хууль зүйн байнгын хорооны зөвлөх С.Энхбаяр, референт Г.Нямдэлгэр, Б.Хонгорзул нарын бүрэлдэхүүнтэй ажлын хэсэг байлцав. 


“Монгол Улсын Засгийн газрын 2008-2012 оны үйл ажиллагааны хөтөлбөр”-ийн хэрэгжилт, “Монгол Улсын эдийн засаг, нийгмийг 2010 онд хөгжүүлэх үндсэн чиглэл”-ийн хэрэгжилтийг Хууль зүй, дотоод хэргийн сайд Ц.Нямдорж танилцуулав. 

Танилцуулгатай холбогдуулан УИХ-ын гишүүн Ж.Сүхбаатар, Р.Гончигдорж, Д.Тэрбишдагва, Б.Бат-Эрдэнэ, З.Энхболд, Ж.Энхбаяр нарын асуусан асуултад Хууль зүй, дотоод хэргийн сайд Ц.Нямдорж, Шүүхийн ерөнхий зөвлөлийн гүйцэтгэх нарийн бичгийн дарга Н.Ганбаяр, Улсын ерөнхий прокурорын орлогч Ч.Мөнхбат, Авлигатай тэмцэх газрын Тамгын газрын дарга Г.Бадарч, Цагдаагийн ерөнхий газрын дарга Д.Сандаг-Очир, Гадаадын иргэн, харъяатын асуудал эрхлэх газрын дарга Д.Мөрөн, Улсын бүртгэлийн ерөнхий газрын орлогч дарга н.Энхбаатар, Хил хамгаалах ерөнхий газрын дарга Ц.Сэргэлэн, Шүүхийн шинжилгээний үндэсний хүрээлэнгийн захирал Ч.Алтанхишиг, Хууль зүйн үндэсний хүрээлэнгийн Эрдэмтэн, нарийн бичгийн дарга Б.Гүнбилэг нар хариулж, тайлбар хийв. 


УИХ-ын гишүүн Ж.Сүхбаатар, Р.Гончигдорж, Д.Лүндээжанцан нар санал хэлэв. 


Байнгын хорооноос гарах санал, дүгнэлтийг Төрийн байгуулалтын болон Эдийн засгийн байнгын хороонд хүргүүлэхээр тогтов.

Уг асуудлыг 13 цаг 30 минутад хэлэлцэж дуусав. 


Хоёр. Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт оруулах тухай хуулийн төсөл  (анхны хэлэлцүүлэг)

Хэлэлцэж буй асуудалтай холбогдуулан Хууль зүй, дотоод хэргийн сайд Ц.Нямдорж, Хууль зүй, дотоод хэргийн яамны Хууль зүйн бодлогын газрын дарга Ц.Цолмон, орлогч дарга С.Мандахбат, Улсын Их Хурлын Тамгын газрын зөвлөх Д.Нарантуяа, Улсын Их Хурлын Хууль зүйн байнгын хорооны зөвлөх С.Энхбаяр, референт Г.Нямдэлгэр, Б.Хонгорзул нарын бүрэлдэхүүнтэй ажлын хэсэг байлцав. 


Хуулийн төслийн анхны хэлэлцүүлэгтэй холбогдуулан УИХ-ын гишүүн Ж.Сүхбаатар, Х.Тэмүүжин нарын асуусан асуултад Хууль зүй, дотоод хэргийн яамны Хууль зүйн бодлогын газрын дарга Ц.Цолмон хариулж, тайлбар хийв. 


УИХ-ын гишүүн Р.Гончигдорж, Ж.Сүхбаатар, Д.Лүндээжанцан, З.Энхболд нар санал хэлэв. 


Х.Жекей: - УИХ-ын гишүүн Р.Гончигдоржийн гаргасан, 15.10-д хуулийн давхардал, хийдэл, зөрчлийг арилгах зорилгоор хэд хэдэн хуульд нэгэн зэрэг өөрчлөлт оруулахаар багц хуулийн төслийг Засгийн газраас боловсруулан өргөн барихад үзэл баримтлалыг тодорхойлох шаардлагагүй гэсэн саналыг дэмжиж байгаа гишүүд гараа өргөнө үү. 


Дээрх саналтай холбогдуулан УИХ-ын гишүүн Ж.Сүхбаатарын асуусан асуултад УИХ-ын гишүүн Р.Гончигдорж, Хууль зүй, дотоод хэргийн яамны Хууль зүйн бодлогын газрын дарга Ц.Цолмон нар хариулж, тайлбар хийв. 


Зөвшөөрсөн:

10


Татгалзсан:

1


Бүгд:


11


Гишүүдийн олонхийн саналаар дэмжигдлээ. 


Байнгын хорооноос гарах санал, дүгнэлтийг УИХ-ын гишүүн Р.Гончигдорж УИХ-ын чуулганы нэгдсэн хуралдаанд танилцуулахаар тогтов.


Хуралдаан 14 цаг 00 минутад өндөрлөв.

Тэмдэглэлтэй танилцсан:

ХУУЛЬ ЗҮЙН БАЙНГЫН
ХОРООНЫ ДАРГА






Д.ОДБАЯР

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ







Ц.АЛТАН-ОД

МОНГОЛ УЛСЫН ИХ ХУРЛЫН

2011 ОНЫ ХАВРЫН ЭЭЛЖИТ ЧУУЛГАНЫ

ХУУЛЬ ЗҮЙН БАЙНГЫН ХОРООНЫ 04 ДҮГЭЭР САРЫН 20-НЫ ӨДӨР
(ЛХАГВА ГАРИГ)-ИЙН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ


Хуралдаан 10 цаг 15 минутад эхлэв. 


Х.Жекей: - Эрхэм гишүүдийн энэ өдрийн амар амгаланг айлтгая. Байнгын хорооны гишүүдийн ирц бүрдэж байна. Б.Бат-Эрдэнэ гишүүн, Л.Болд гишүүн, Р.Гончигдорж гишүүн, Д.Лүндээжанцан гишүүн, Ц.Мөнх-Оргил гишүүн, Ц.Нямдорж гишүүн, Ж.Сүхбаатар гишүүн, Б.Чойжилсүрэн гишүүн, Х.Тэмүүжин гишүүн, Д.Тэрбишдагва гишүүн, З.Энхболд гишүүн нар оролцож байна. 

Байнгын хорооны гишүүдийн ирц бүрдсэн тулд Хууль зүйн байнгын хорооны 2011 оны 4 дүгээр сарын 20-ны өдрийн хуралдаан нээснийг мэдэгдье. Хэлэлцэх асуудлыг танилцуулъя. Нэгдүгээрт, Монгол Улсын Засгийн газрын 2008-2012 оны үйл ажиллагааны хөтөлбөрийн хэрэгжилт. Хоёрдугаарт, Монгол Улсын эдийн засаг, нийгмийг 2010 онд хөгжүүлэх үндсэн чиглэлийн биелэлт. Гуравт, Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт оруулах тухай хуулийн төсөл хэлэлцэх юм байна. Хэлэлцэх асуудлын төлөвлөгөөтэй холбогдуулж өөр саналтай гишүүн байна уу? Алга байна. Тэгвэл хэлэлцэх асуудлаа батлах уу? Баталъя гэж байгаа гишүүд гараа өргөе. Хэлэлцэх асуудал баталлаа. 
Нэг. “Монгол Улсын Засгийн газрын 2008-2012 оны үйл ажиллагааны хөтөлбөр”-ийн хэрэгжилт, “Монгол Улсын эдийн засаг, нийгмийг 2010 онд хөгжүүлэх үндсэн чиглэл”-ийн хэрэгжилт (Санал, дүгнэлтээ Төрийн байгуулалтын болон Эдийн засгийн байнгын хороонд хүргүүлэх)


Хэлэлцэх асуудалдаа оръё. Монгол Улсын Засгийн газрын 2008-2012 оны үйл ажиллагааны хөтөлбөр, Монгол Улсын эдийн засаг, нийгмийг 2010 онд хөгжүүлэх үндсэн чиглэлийн биелэлтийг хэлэлцье. Энэ асуудалтай холбогдуулж Ц.Нямдорж сайдыг танилцуулга хийхийг урьж байна. 

Ц.Нямдорж: - Эрхэм гишүүдийн өдрийн амгаланг айлтгаж байна. Түрүүчийн Байнгын хорооны хуралдаан дээр Ч.Хүрэлбаатар сайд бас товчхон эрх зүйн салбарын асуудал ярьсан. Би энэ дээр бас тодруулаад хоёр гурван зүйл хэлчихье гэж бодож байна. 

Засгийн газрын мөрийн хөтөлбөрт 53 зорилт дэвшүүлж, 137 арга хэмжээг төлөвлөсөн. 2010 оны байдлаар 63.0 хувийн биелэлттэй байна. Энэ жил ирэх жил төлөвлөсөн ажлаа хийчих юм бол ерөнхий зорилт биелэнэ гэсэн тооцоотой байгаа. Эрх зүйн бодлогын хэрэгжилт 62.2 хувьтай, гэмт хэрэгтэй тэмцэх нь 68.3 хувьтай, хил хамгаалах нь 60.0 хувьтай байна. 

Эдийн засаг, нийгмийг 2010 онд хөгжүүлэх үндсэн чиглэлийн биелэлт 82.9 хувьтай гарсан. Засгийн газрын үйл ажиллагааны хөтөлбөрт тусгагдсан 2 арга хэмжээ төсвийн байдлаас шалтгаалаад хүндрэлтэй байгаа. Нэг нь дуу авиа, дүрс бичлэгт шинжилгээ хийх, зам тээврийн хэргийн шалтгаан нөхцөл, тэсэрч дэлбэрэх бодис тодорхойлох төрөлжсөн лаборатори байгуулна гэсэн заалтууд байгаа юм. Хэрэгжээгүй байна. Хилийн цэргийн дээд сургуулийн дотуур байртай болгох нэг зорилт хэрэгжээгүй байна гэдгийг танилцуулъя. Би тэгээд ерөнхийд нь нэг ийм товч танилцуулга хийгээд чиглэл чиглэлээр нь товчхон зүйл бас хэлье гэж бодож байна. 
Манай цагдаагийн байгууллага ерөнхийдөө гэмт хэрэгтэй тэмцэх үүргээ гүйцэтгэж байгаа. Онцолж Их Хуралд танилцуулах юм бол цагдаа, гал түймэр, түргэн тусламж гэсэн нэг төсөл хэрэгжиж 6 давхар байшин баригдаж, ямар ч байсан Улаанбаатар хотод нэг ийм хагас мэдээллийн шинжтэй ийм төсөл хэрэгжсэн. Энийг цаашаа бас эх үүсвэрийг нь олж байгаад үргэлжлүүлэх шаардлагатай гэж бодож байгаа юм. 
Өнгөрсөн онд байна уу даа Дархан-Уул аймаг нэг ийм сүлжээтэй болсон. Энэ жил Орхонд төлөвлөж байгаа байх. Кобанууд барих ажлууд хийгдэж байна. Өнөөдрийн байдлаар 80-аад кобантай болчихсон, сум. 2011 онд 40-өөд сум. За 48 юм шиг билээ, сум кобан баригдана. Ингээд нийт дүнгээрээ Монголын сумдын гуравны нэг нь буюу 120-иод сум кобантай болох юм. Уг нь энэ Засгийн газрын мөрийн хөтөлбөрт энэ кобанжуулж дуусгана гэсэн зорилт дэвшүүлэгдсэн байдаг. Гэхдээ бас энэ эдийн засгийн хямрал, элдэв зүйлээс шалтгаалаад энэ ажил жаахан санаснаас бага хийгдэж байгаа. Гэхдээ цаашаа зүтгүүлнэ. Одоо Засгийн газрын хуралдаанд цагдаагийн байгууллагын талаар авах арга хэмжээний тухай тогтоолын төсөл нийт дүнгээрээ 20 орчим тэрбум төгрөгийн зардалтай ийм санал боловсруулаад Засгийн газрын хуралдаанд оруулах гэж байна. Үүнээс 3.4 нь тусгай хэрэгслэлийн чиглэлийн юм байгаа. Энийг нь шийдчих байх. Үлдсэн нь бол 2012 он гээд цаашаа явчих ийм ажил хийгдэж байгаа. 
Чиглэл чиглэлээрээ орон сууцны асуудлыг шийдвэрлэх ажлууд хийгдэж байгаа гэдгийг та бүхэнд бас цагдаагийн чиглэлээр, Мөрдөн байцаах газар, Эрүүгийн цагдаа, тэгээд Баянзүрх, энэ цагдаагийн авто бааз гээд 200 машины гараж баригдаж байгаа гэдгийг тэмдэглэе. 

Хил хамгаалах байгууллагын тухайд харьцангуй хилийн зөрчил дутагдал ерөнхий нэг түвшинд байгаа. Гэрээт хилчний хэлбэрт шилжүүлэх ажлыг үе шаттай хийж байна. Өнгөрсөн жил Сулинхээрийн отрядыг энэ гэрээт хилчний зохион байгуулалтад шилжүүлсэн. Энэ жил Улаан-Уулынх байх аа. Тийм. Улаан-Уул. Энэ жил Сулинхээрийнхийг яриад гэрээт хэлбэрт шилжүүлнэ. Ер нь аажмаар энэ гэрээтийн хэлбэрт шилжүүлэх нь илүү үр дүнтэй гэсэн ийм юм яригдаж байгаа. 
Нийгмийн асуудлыг шийдвэрлэх чиглэлээр ноднин жил 300-гаад орон сууцыг ашиглалтад оруулж, албан хаагчдыг оруулсан. Энэ жил дахиад нэг 300-г барих ажил хийгдэж эхэлж байгаа гэдгийг онцлоод та бүхэнд хэлье гэж бодож байна. 
Дараачийн байгууллага гадаадын иргэн, харъяатын асуудал байдаг. Д.Мөрөн даргын чиглэлийн ажил бий. 2010 онд хууль шинэчлэгдээд энэ хуулийн дагуу нэлээн эрх мэдэл агентлаг руу нь чиглүүлж яамнаас салгаж агентлаг руу нь өгсөн. Замын-Үүд, Улаанбаатар хот хоёрт түр саатуулах байрны ажлууд хийгдэж байгаа. Шинэ батлагдсан хуулийн 10-аад байна уу даа журам, Засгийн газрын 4 тогтоол, сайдын тушаал,агентлагийн даргын тушаал гээд хуульд заасан эрхийн хүрээнд 10-аад эрх зүйн баримт зүйн баримт бичиг гарч, энэ байгууллагын ажил шинэ хуулийн дагуу зохион байгуулагдаж байгаа гэдгийг хэлье. 
Шүүхийн шийдвэр биелүүлэх байгууллагын тухайд оргодол, элдэв хэрэг зөрчил харьцангуй гайгүй байгаа. Өнгөрсөн жил 10 хүний оргодолтой гэсэн ийм тооцоо байгаа. Тэгэхдээ тэд нар нь дээр үед оргосон хүмүүс. Өнгөрсөн жилийн тухайд жишээ нь оргосон хүмүүсээ бүгдийг нь бариад авчихсан байдалтай байгаа. Бүх анги байгууллагуудад биеийн тамирын заал, конторын барилга гээд нэлээн том хэмжээний хөрөнгө оруулалтууд хийгдэж байгаа. Энэ Баянзүрх дүүрэгт 192 айлын орон сууц барьчихсан байсан юм. Тэрийг сая Засгийн газрын шийдвэр гаргуулаад албан хаагчид нь хувьчлах ажлыг зохион байгуулсан. Одоо энэ урд талд 120-иод айлынх байх аа, 2 тийм 9 давхар орон сууц барих ажил эхлүүлж байна. Энэ жилдээ ерөнхийдөө дуусчих байх. Бүтээн байгуулалтын чиглэлээр энэ байгууллагууд нэлээн ажил хийгдэж байгаа. Шийдвэр гүйцэтгэлийн бодитой хувь 60.0 орчим хувьтай байгаа. Хадгаламж зээлийн хоршооны асуудал хүндрэлтэй, хураагдсан эд хөрөнгийн чанар байдлыг гишүүд газар дээр нь үзсэн учраас бодитойгоор ойлгосон байх гэж бодож байна. 
Дараачийн байгууллага. Архив. Архивын тухайд цахим архивын хэлбэрт шилжих энэ хөтөлбөр нэлээн хэдэн жил үргэлжилж явж байна. Энэ ажил хийгдэж байна. Онцолж та бүхэнд танилцуулах ажил бол Буян-Ухаагийн буудлын наад талд архивын шинэ барилга барих ажлыг ноднин жил эхлүүлсэн. Энэ жил энэ ажил үргэлжилж байгаа. Ер нь цаашдаа энэ архивын тоног төхөөрөмжийн асуудлыг бас хөөцөлдөж байгаад ганц сайн гайгүй архивтай болчихъё гэсэн зорилго тавигдаж ажил хийгдэж байгаа гэдгийг хэлье. 
Төрийн албан хаагчдын эмнэлгийн барилга баригдаж эхэлж байгаа. Баригдаж эхэлж байгаа. Саяхан тодорхой хүмүүсийг Японд явуулж Японы эмнэлгийн зохион байгуулалтыг үзүүлсэн. Болж өгвөл энэ Төрийн тусгай албан хаагчдын гайгүй эмнэлэгтэй болгочих энэ ажлыг дуусгах ийм бодолтой байгаа. Ажил нь эхэлсэн учраас дуусна гэдгийг та бүхэнд танилцуулъя. 
Өөр мартагдсан салбар байна уу? Тийм. Шүүхийн шинжилгээний асуудал байдаг. Ноднин жил Улсын Их Хурлаас шүүхийн шинжилгээний анхны хууль баталж өгсөн. Энэ хуулийн дагуу 10-аад журам, заавар батлагдах учиртай. Энэ журмууд батлагдсан. Үүний дотор жишээ нь гэмтлийн зэрэг тогтоох заавар гэхэд л одоо мөрдөж байгаа дунд хэмжээний хуулиудаас том хэмжээний заавар батлагдаж ерөнхийдөө энэ чиглэлийн ажил зогсчихож байна. Хуучин шүүх эмнэлгийн эмч нар гээд байсан, шинжээч нар байсан. Эдийн засгийн шинжилгээний хүмүүс гээд дөрөв таван хүмүүс Сангийн яаманд байдаг байсан. Эд нарыг бүгдийг төвлөрүүлээд аймаг, орон нутагт салбартай болгоод зарим аймгууд нь байр байшин конторынх нь асуудлыг шийдвэрлүүлж өгөөд явж байгаа. Хуучин шүүх эмнэлгийн хүмүүс тэгээд тэр эдийн засгийн шинжилгээний хүмүүс хуулийн дагуу цагдаагийн цол хэргэмтэй болж байгаа энэ ажил зохион байгуулагдаж хийгдсэн гэдгийг та бүхэнд танилцуулах байна. 
Миний ерөнхий товчхондоо Байнгын хороонд өгөх мэдээлэл ийм байна. Энэ 2 сарын өмнө байна уу даа манай салбарын хүрээнд хийгдэж байгаа бүтээн байгуулалтын ажлын талаар нэг ном гаргаад, тэр номыг Их Хурлын бүх гишүүдэд хүргүүлсэн. Та бүхэн тэр танилцуулгатай танилцсан байх гэж бодож байна. Цаашдаа энэ салбарын хүрээнд хийгдэх гол асуудал миний төсөөлж байгаагаар бол ер нь нэг орон байртай болгох асуудал дээр бол гол анхаарал төвлөрүүлнэ гэж бодож байгаа. Санаачлага гаргаад хөөцөлдөөд, зөв зохион байгуулаад эх үүсвэрийг нь олж чадах юм бол бас явцын дунд он он дамжуулаад хийгээд байх юм бол энэ асуудлыг шийдэх арга чарга байж магадгүй гэсэн ийм горьдлого төрж эхэлж байгаа. Би түрүүн та бүхэнд баригдсан орон сууц, эрүүгийн цагдаагийн 40-өөд байна уу, айлын орон сууц, мөрдөн байцаахын 60-аад айлын орон сууц, одоо манай замын цагдаагийн нөхдүүд нэг юм оролдож эхэлнэ. Баянгол дүүрэг дээр бас нэг хэдэн айлын орон сууц барьж ашиглалтад оруулсан гээд ингээд яриад байх юм бол асуудал энд байна. Цагдаагаа нэг орох орон, сумын цагдааг оочих аягатай болгоод тэгээд энэ хууль хяналтын байгууллагад ажиллаж байгаа хүмүүсийг миний чиний гэж ялгалгүйгээр нотариат, өмгөөлөгч, шүүх, прокурорыг оролцуулаад ер нь энэ салбарын орон сууцанд, энэ салбарт хичнээн айл өрх байна вэ гэдгийг нэг тооцоод тэгээд ерөнхий том дүнгээ гаргаж байгаад энэ орон сууцжуулах юмны талаар нэлээн идэвхитэй ажиллана гэсэн юм бодогдоод байгаа гэдгийг бас эрхэм гишүүддээ танилцуулъя гэж бодож байна. Мэдээж энэ хийгдэж байгаа ажлууд Их Хурлаас гаргасан та бүхний шийдэж өгсөн мөнгө төгрөг хуулийн хүрээнд хийгдэж байгаа ажил шүү гэдгийг хэлж үйл ажиллагааг дэмжиж өгч байгаад баярлалаа гэж Байнгын хорооны гишүүддээ хэлье. Миний мэдээлэл ингээд дуусаж байна. 
Х.Жекей: - Ц.Нямдорж сайдад баярлалаа. Өнгөрсөн хуралдаан дээр Ч.Хүрэлбаатар сайд ерөнхий мэдээлэл хийсэн. Сая Ц.Нямдорж сайд бас нэмэгдэл мэдээлэл хийлээ. 

Эхлээд хуралдаанд оролцож байгаа хүмүүсийг танилцуулчихъя. Ц.Нямдорж сайд, Н.Ганбаяр Шүүхийн ерөнхий зөвлөлийн гүйцэтгэх нарийн бичгийн дарга, Ч.Мөнхбат Улсын ерөнхий прокурорын орлогч, Г.Бадарч Авлигатай тэмцэх газрын Тамгын газрын дарга, Д.Сандаг-Очир Цагдаагийн ерөнхий газрын дарга, Ц.Арвинбуудай Цагдаагийн ерөнхий газрын Тамгын газрын дарга, О.Шагдарсүрэн Шүүхийн шийдвэр гүйцэтгэх ерөнхий газрын газрын дарга, Д.Мөрөн Гадаадын иргэн, харъяатын асуудал эрхлэх газрын дарга, н.Энхбаатар Улсын бүртгэлийн ерөнхий газрын орлогч дарга, Д.Өлзийбаатар Архивын ерөнхий газрын дарга, Н.Чинбат Оюуны өмчийн газрын дарга, Ц.Сэргэлэн Хил хамгаалах ерөнхий газрын дарга, Л.Даваасамбуу Хил хамгаалах ерөнхий газрын Санхүүгийн албаны дарга, Ч.Алтанхишиг Шүүхийн шинжилгээний үндэсний хүрээлэнгийн захирал. Өөр нэр гараагүй улсууд байна уу? Гараа өргө дөө. 

За ингээд Ц.Нямдорж сайд дахиад нэг юм нэмчихье. Тэгээд дараагаар нь гишүүд асуултаа асууя. 
Ц.Нямдорж: - Ганц хүсэлт хэлье гэж бодсон. Энэ Цагдаагийн байгууллагын тухай хуулийг 1993 онд байна уу даа батлагдсан хууль одоо хүртэл мөрдөгдөж байгаа юм. Энэ хуулийг шинэчлэх санал Засгийн газраас орж ирчихээд нэлээн удчихлаа. Энэ асуудлыг нэг хэлэлцээд шийдвэрлээд өгөөчээ гэж гишүүдээс зайлшгүй хүсэх шаардлага байна. Нэг асуудал дээр маргалдаад, тэрнээсээ болоод энэ хуулийн хэлэлцүүлэг саатаж байгаа. Иргэний цагдаа, мөрдөн байцаах алба гэж хоёр салгах ийм санал байгаа. Энэ санал одоогийн Үндсэн хуулийн түвшинд ярихад хэцүү. Яагаад вэ гэхээр Үндсэн хуульд Засгийн газар гэмт хэрэгтэй тэмцэнэ гэсэн үүрэг Үндсэнх хуулиар өгчихсөн учраас гэмт хэрэгтэй тэмцэх байгууллагыг одоогоор салгаж ийш тийш болгох шаардлагагүй гэж үзэж байгаа юм. 
Ер нь 1990 онд Аюулаас хамгаалах яам татан буугдаад цагдаа, тагнуул хоёр салсан. Тэрнээс хойшхи хугацаанд 1990-ээд оны сүүлчээр иргэний бүртгэлийн байгууллагыг цагдаагаас салгасан. Энэний дараа шүүхийн шинжилгээний байгууллагыг цагдаагаас салгасан. Гадаадын иргэн, харъяатын асуудал цагдаад байсныг салгасан. Гал түймэртэй тэмцэх байгууллагын бүрэлдэхүүнд байсныг салгасан. Өөрөөр хэлбэл бодлогын түвшинд салгаж, цагдааг хамааралгүй ажлыг тусгаарлах ажлууд бүхэлдээ хийгдэж дууссан. Одоо нэгэнтээ гэмт хэрэгтэй тэмцэх ажил Засгийн газарт Үндсэн хуулиар ногдож байгаа учраас Цагдаагийн одоогийн мөрдөж байгаа хуулийг, зохион байгуулалтыг хэвээр нь байлгахаас өөр арга байхгүй гэсэн ийм байр суурь Засгийн газарт байгаа. Энэ бүхнийг бодолцож Үндсэн хуулийн агуулга заалтыг иш үндэс болгож, цагдаагийн байгууллагын талаар оруулсан хуулийг хэлэлцэж баталж өгөхийг хүсэж байна. 
Цагдаагийн байгууллага дээрээс нь тагнуул, авлигатай тэмцэх алба, прокурор, шүүх, өмгөөлөл гээд энэ тав зургаан байгууллагын үйл ажиллагааг зохицуулсан гол хууль нь Эрүүгийн байцаан шийтгэх хууль байдаг. Эрүүгийн байцаан шийтгэх хуулийн шинэчлэл хоёр шаттайгаар хийгдсэн. 
1994 онд тэр үед мөрдөж байсан 60-аад оны байцаан шийтгэх хуулийг Үндсэн хуульд нийцүүлэх нэг ажил хийгдсэн. Энэний дараа 2002 онд энэ хуулийн салбарын багц хуулиуд орж ирж тэр хүрээнд Эрүүгийн байцаан шийтгэх хууль батлагдаж одоо мөрдөгдөж байгаа гэдгийг бас та бүхэнд танилцуулах нь зүйтэй байх гэж бодож байна. Баярлалаа. 
Х.Жекей: - Оролцож байгаа хүмүүс дотор, протоколд нэр бас оруулъя. Ж.Гүнбилэг Хууль зүйн үндэсний төвийн орлогч, Жаргалсайхан гуай сая Төрийн тусгай албан хаагчдын эмнэлгийн дарга. Дээр нь Ганбат Сангийн яамны хэлтсийн дарга. Ийм улсууд оролцож байна. 
Мэдээлэлтэй холбогдуулж асуулт асуух гишүүд нэрсээ өгнө үү. Ж.Сүхбаатар гишүүн, Б.Бат-Эрдэнэ гишүүн, З.Энхболд гишүүн, Д.Тэрбишдагва гишүүн, Р.Гончигдорж гишүүн, Ц.Мөнх-Оргил гишүүн, Б.Чойжилсүрэн гишүүн. Ингээд Б.Чойжилсүрэн гишүүнээр асуулт асуух гишүүдийн нэрсийг авлаа. 
Ж.Сүхбаатар гишүүн асуултаа асуухыг урьж байна. 

Ж.Сүхбаатар: - Байнгын хорооныхоо гишүүдийн болон энд хүрэлцэн ирсэн байгаа бусад улсуудад өглөөний мэнд хүргэе. Тэгэхээр яах вэ Ц.Нямдорж сайд бол тодорхой асуудлуудыг тоног төхөөрөмж, материаллаг бааз талаасаа шийдэж байгаа асуудлуудыг ярьж байна л даа. Тэгээд энэ манай Засгийн газрын үйл ажиллагааны хөтөлбөр маань ингээд 4 жилийн хугацаатай. Цаад гол бодлого нь бол эрх зүйт төрийн төлөвшүүлж, Засаглалын үйл ажиллагааг ил тод, нээлттэй болгох зорилт гэж байгаа. Тэгээд бас бус зүйлүүдийг тавьсан байгаа л даа. 

Яах вэ одоо ингээд 4.1.4-ийг харахаар шүүх эрх мэдлийн байгууллага хараат бус ажиллах эдийн засаг, зохион байгуулалтын орчныг бүрдүүлнэ гэхэд Завхан аймгийн шүүхийн байранд 20.0 сая, Налайх дүүрэг, Баянзүрх, Баянгол дүүргийн шүүхийн байранд 20.0 сая, Булган, Дархан-Уул, Өмнөговьд 155.7 сая төгрөг 2011 оны төсөвт суулгасан гээд л ингээд болоо. Одоо энэ чинь Засгийн газрын үйл ажиллагаа хөтөлбөрийн биелэлтийг анх удаагаа ярьж байдаг. Тэгээд шүүх эрх мэдлийн байгууллага хараат бус ажиллах, эдийн засаг, зохион байгуулалтын орчныг бүрдүүлэх талаар одоо Засгийн газар өөр юм хийгээгүй юм уу? Энэ чинь улсын төсөвт хөрөнгө тусган санхүүжүүлж ирсэн гээд ингээд орхисон байгаа байхгүй юу. Нэг ийм юм байна. 
Хоёр дахь юм нь, одоо энэ авлигаас урьдчилсан сэргийлэх, авлигын дунд хугацааны хөтөлбөрийн биелэлт гэж байна. Анхны хувилбарыг боловсруулаад байна гээд, тайлан гаргуулан авч байна гээд ингээд одоо юу нь хүлээгдээд байдаг юм. Боловсруулаад байна гээд, гаргуулан авч байна гээд ингэсэн. Тэгээд тэрийгээ энэ дунд хугацааны хөтөлбөрөө одоо яах гэж байгаа болоод ингээд хүлээгээд байдаг юм. 
Гуравдугаарт, авлигын эсрэг НҮБ-ын конвенцийн үзэл баримтлалд дотоодын хууль тогтоомжийг нийцүүлнэ гэж байна. Эрүүгийн хуульд нэлэт өөрчлөлт оруулах хуулийн төсөл боловсруулах ажлын хэсэгт хуулийн төслийн эхний хувилбарыг боловсруулж дууссан бөгөөд Ш.Сайхансамбуу гишүүний нарын тэр төслийг нэгтгэх эсэхийг Хууль зүйн байнгын хороогоор хэлэлцэж байна гэж байна. Та хэд Засгийн газрын зүгээс өргөн бариагүй байж байхад нэгтгэх эсэхийг хэлэлцэх асуудал Хууль зүйн байнгын хороон дээр байхгүй шүү дээ. 
Тэгэхээр одоо жишээ нь энэ асуудал ингээд зүгээр цаас бөглөх гээд ингээд хийчихдэг юм уу. Энэ чинь юмаа өргөн бариагүй байхад нэгтгэх эсэх асуудал яригдахгүй шүү дээ. Энэ одоо ямар учиртай байна вэ? Одоо жишээлбэл энэ конвенцийн үзэл баримтлалд нийцүүлээд тэр Эрүүгийн хуульд өөрчлөлт оруулах, хууль бусаар баяжих гэдэг асуудлыг зайлшгүй яаралтай оруулах хэрэгтэй байгаа байхгүй юу. Одоо энэ хөрөнгө орлогын мэдүүлэгтэй чинь холбогдуулаад хууль бусаар баяжсан гэдэг асуудлаар албан тушаалтнууд тайлбараа өгдөг ийм тогтолцоо руу орохгүй бол энэ хууль чинь өөрөө явахгүй байна л даа. 
Дөрөвдүгээр асуудал байж байна. Дөрөвдүгээр асуудал дээр энэ цагдаагийн асуудал дээр байж байна л даа. За ингээд зорилтын техник, хэрэгслэлээр үе шаттайгаар хангана гэж байна. Нэлээн зүйлүүдийг хийсэн байна. Тэгэхээр одоо цагдаа маань энэ техник, хэрэгслэлээ эзэмшиж сурч байна уу? Энэ баахан зүйл авсан байна л даа. Тэгээд зэвсэг, техник хэрэгслэл хэрэглэх журамдаа өөрчлөлт оруулж байгаа юу, тэр прокурор эд нартайгаа хамтраад. Сая сүүлийн үед хэвлэл мэдээллээр гарч байна. Бэлтгэл, тусгай бэлтгэл хийгээд байна, яах гээд байна гээд л зарим нэг нөхдүүд санаа зовоод бичсэн байна. Тэгээд тэр үнэхээр дасгал сургууль хийгээд яваад байгаа нь сайн л байх гэж бодож байна. 
Тэгэхээр энэ асуудал дээр юу байна. Ер нь тэр цагдаагийн ажилтны ёс зүй, сахилгын асуудал яаж анхаарч байна вэ. Одоо зарим нөхөд нэг л их гомдсон, гунирхсан тийм улсууд бас одоо яриа хөөрөө нэлээн гаргах юм байна шүү дээ. Цагдааг бол тэр хагас цэрэгжсэн байдаг бол хагас цэрэгжсэн тэр загвараар нь байлгаад. Энэ сахилгыг бүрэн хэмжээгээр нь яаж тогтоож байна вэ? 
Тав дахь асуулт байж байна. Ерөнхийдөө Хууль зүйн үндэсний хүрээлэнгээс сая хүн ирсэн гэж байна. Энэ эрх зүйн сургалт, энэ сурталчилгаа гээд нэг юу байна л даа. Нэг том хэсэг байж байна. Нэлээн зүйл одоо хийсэн тухай ярьж байна. Яг энэ баг дээр чинь очоод үзэхээр нөгөө багийн дарга чинь өөрөө мэдээлэлгүй давхиж яваа байхгүй юу. Төр хаана хүчтэй байна, хүчгүй байна гэдэг нь бол баг, хороон дээр харагдаж байгаа юм. Тэгэхээр явж явж эрх зүйн бодлого бас хаана очиж тэр сургалт сурталчилгаа, хууль зүйн мэдээлэл чинь сайн явж байна вэ гэдэг чинь нөгөө баг хорооны түвшинд асуудал ямар байгаа нь тодорхойлогдож байгаа юм. 
Тэгэхээр энэ түвшинд юу хийж байна вэ? Хууль зүйн үндэсний хүрээлэн тэгээд одоо өөр бусад асуудал дээр юу хийж байна. Жишээ нь, би сая энэ сонгуулийн хариуцлагын асуудлаар зөвлөлдөх уулзалт зохион байгуулсан. В.Удвал сайдад хэлсэн байж байгаа. Энэ Хууль зүйн үндэсний хүрээлэн яг энэ төрийн бодлогын энэ чухал асуудлаар ерөөсөө дуугардаггүй. Одоо энд байгаа хөтөлбөр, Үндсэн чиглэл дээр бичсэн юм нь гишүүд санаачилсан тохиолдолд бид саналаа өгнө. Засгийн газар ажлаа хийхгүй байгаа юм шиг. Энд архидан согтуурахтай холбоотой асуудлаар баахан юм бичсэн байна л даа. Ерөнхийлөгч л яриад яваад байдаг. Баахан архины асуудлаар. Тэгээд сүүлдээ Ерөнхийлөгч л архитай тэмцээд байгаа юм шиг байдаг.
Тэгэхээр энэ юу хэлээд байна вэ гэхээр энэ эрх зүйн сургалт сурталчилгаа энэ асуудал эд нар дээр энэ Хууль зүйн үндэсний хүрээлэн жаахан ажлаа хиймээр байна. Сонгуулийн хариуцлагын талаар яагаад нэг судалгаа хийчихэж болдоггүй юм. Яагаад нэг томъёолол бэлтгээд Монголд сонгуулийн маргааныг шийдвэрлэх журам, нөхцөл байдал яагаад явахгүй байгаа талаар ажиллаж болдоггүй юм бэ. Хэнд хэрэгтэй гэж тэр байгууллага ажилладаг юм бэ? Би бол одоо энэ цаг үеийн тулгамдсан асуудлууд дээр сууж ажилламаар байгаа байхгүй юу. Авлигын асуудал дээр гэдэг юм уу, юу байдаг юм бэ? Тэгэхээр энэ асуудал дээр Хууль зүйн үндэсний хүрээлэн одоо юу хийж байна вэ? Энэ сургалт сурталчилгаатай холбоотой асуудал дээр. 
Тэгээд дүгнээд ерөнхий том асуултаа улс төрийн талаасаа хариуцаж байгаагийн хувьд сайдаас асуух гээд байгаа юм нь энэ эрх зүйт төрийг төлөвшүүлнэ гэж байна. Явж явж бид нэг асуултад л хариулах болж байгаа юм. Хуулийг биелүүлдэг болох. Одоо манай Их Хурлын гишүүд ч гэсэн тийм сонин юм ярьдаг шүү дээ. Хууль хэрэгжихгүй байна гэж. Хууль бол өөрөө өнхөрч яваад хэрэгждэг тийм дугуй шиг зүйл биш шүү дээ. Хуулийг биелүүлдэг. Биелүүлэхийг албаддаг байх ёстой шүү дээ. Тэгээд хууль биелүүлэхийг урамшуулдаг байх ёстой. Урамшуулаад болохгүй байвал албаддаг байх ёстой. 
Тэгэхээр энэ хууль биелүүлэх явцад хуулийг биелүүлдэг байлгахын тулд ямар урамшууллын арга хэрэгслэлийг ашиглах нь зүйтэй гэж үзэж байгаа вэ, ашиглаж байгаа вэ? Дээр нь энэ албадлага хариуцлагыг яаж тогтоож байгаа вэ? Хууль зүй, дотоод хэргийн яамыг бол зөвхөн тэр хууль сахиулах хэдэн байгууллагын асуудлыг ажиллуулах биш өргөн утгаар нь харах юм бол энэ албан тушаалтан, төрийн албанд байгаа нөхдүүд сахилга хариуцлагагүй л гээд байна. Явж явж захиргааны хариуцлага, эрүүгийн хуультай холбоотой асуудал дээр их холбогдож байгаа шүү дээ. Тэгэхээр энэ асуудал маань юу болж байна вэ? Бид энэ хөтөлбөрийг биелүүлээд дууслаа. Явж явж хуулийн асуудал чинь биелэгддэггүй, хэрэгжихгүй байна гэдэг баахан олон жил, 20 жил хууль хэрэгжихгүй байна гэж ярьдаг нэг ийм улсууд. Тэгэхээр хуулийг биелүүлэхэд яаж албадаж, энэ систем маань өөрөө яаж энэ чиглэлээр ажиллаж байгаа юм бэ? 
2012 он боллоо, 1992 онд ч нэг иймэрхүү юм ярьж байсан, 2008 онд яригдаж байсан, одоо 2012 онд бид дахиад энэ Засгийн газар, энэ Улсын Их Хурал бүрэн эрхийнхээ хүрээнд энэ шударга ёсыг тогтоох, энэ хуулийн хариуцлагын систем дээр ямар өөрчлөлт гарсан юм бэ гэдэг чинь энэ үйл ажиллагааны хөтөлбөрийн биелэлтээр дүгнэгдэнэ. 

Тэгэхээр энэ дотор байгаа яах вэ материалаг техник хангамж, хэрэгслэлийн талаар Улсын Их Хурал та бүхний оруулж ирж байгаа бүх асуудлыг шийдэж байгаа үндсэндээ. Оруулж ирснийг нь. Одоо цаана нь хүлээгдэж байгаа нь тэр техник, хэрэгслэл, тэр бусад юмыг авсан юм бол тэр архивын газар, тэр хилийн цэргийн газар, тэр цагдаа, тэр хууль зүйн үндэсний хүрээлэн байдаг юм уу, гадаадын харъяат байдаг юм уу, та бүхэн Засгийн газрын биелэлт дүгнэгдэх гэж байгаа энэ шатанд юу хүлээгдээд байгаа юм. Энийг шийдэх ёстой шүү дээ. 
Энэ би Ц.Нямдорж сайдыг энэ түрүүн бас яах вэ хэлэхдээ зарим нэг асуудлууд ингээд дутуу байна гэж байна. Тэгэхээр техник хэрэгслэл, тоног төхөөрөмж талаасаа дутуу байхаасаа гадна бодлогын цаад нийгэмд хүлээгдэж байгаа асуудал маань ямар хэмжээнд очоод шийдэгдэж байна вэ гэдэг тал дээр одоо хэр ямар бодол дүгнэлттэй байна вэ. Би бол энийг бидний хамгийн одоо чухал шат бол энэ гурав дахь жилдээ орж ирлээ. Одоо бид нарт бол яригдах асуудал. Яагаад энэ Засгийн газар, энэ Улсын Их Хурал нийгэмд хуулийн биелэлтийг хангах талаар, Засгийн газар хуулийн биелэлтийг хангах Үндсэн хуулиар хүлээсэн үүрэгтэй. Тэр дундаа тусгай тэр чиг үүргийг дагнан хэрэгжүүлж байгаа байгууллагууд бол танай салбар байгаа. Тэгэхээр энэ дээр бид одоо ярих цаг бол энэ биелэлт дээр гарсан болов уу гэж. Энэ үүднээс нь асууж байгаа юм. Баярлалаа. 
Х.Жекей: - Хариулъя. Ц.Нямдорж сайд хариулъя. Дараагийн тэр холбогдох улсууд. 
Ц.Нямдорж: - За тэр шүүх, прокурортой холбогдолтой асуудал байна. Цагдаатай холбогдолтой асуудал байна. Та бүхэн хариулаарай. Би сүүлчийн асуултад нь хариулчихъя. Энэ тус бүрдээ энэ цагдаа нь цагдаагийн хуулийг, хил нь хилийн хуулийг, шинжилгээ нь шинжилгээний хуулийг, гадаадын иргэн, харъяатын алба нь энэ Монголд байгаа гадаадын иргэдийн асуудлыг хариуцаад хуулиа биелүүлээд л явж байгаа. 
Би энэ Хуульчдын зөвлөлгөөн дээр бас хэлсэн. Энэ манай салбарын нэг онцлог бол ерөөсөө л хэрэг маргааны дунд л амьдардаг салбар шүү дээ. Хоёр тал байдаг. Нэг нь ялдаг, нөгөөдөх нь ялагддаг. Тийм учраас маргаан гоморхол тасарна гэж байхгүй л дээ. Угаасаа амьд организмынх нь шинж нь тэр л дээ. Ялагдсан нь гомдоод үлддэг. Ялсан нь баярладаг. Барагч баярладаггүй. Намайг гэмт хэрэг үйлдсэний төлөө сайхан шийтгэл өглөө гэж алга ташдаг хүн байхгүй шүү дээ. 
Тэгэхээр энэ салбарын онцлог нь ийм учраас тус бүрдээ хуулиа хэрэгжүүлж байгаа. Авлига албан тушаалын холбогдолтой асуудал дээр гол асуудал байдаг л даа. Яриа хөөрөө. Энэ асуудал 2006 онд Авлигын хууль гараад Байцаан шийтгэх хуульд өөрчлөлт ороод өөр байгууллага хариуцдаг болоод явчихсан гэдгийг бас гишүүдэд танилцуулъя. 
Манай Цагдаагийн байгууллага энэ гэмт хэрэгтэй тэмцэх гол ажлаа чадан ядан хийж байна гэж би үзэж байгаа шүү. Гарч байгаа дийлэнхи гэмт хэрэг. Ер нь Монголд гарч байгаа гэмт хэргийн бараг 90-ээд хувийг нь энэ байгууллага шалгадаг.
Х.Жекей: - Р.Гончигдорж гишүүн горимын санал гаргах гээд байна уу? 

Р.Гончигдорж: - Тийм. Гишүүд бүгдээрээ асууна л даа. Гарцаагүй асууна. Миний горимын санал бол гишүүд бүгд асуугаад дуусчихъя. Тэгээд та бүхэн тун нарийн тэмдэглэж авч байгаа байх гэж ингэж ойлгож байгаа. Тэгээд дараа нь бүхэлд нь хариулбал болмоор байна. Тэгэхгүй бол ерөнхийдөө асуудлууд давхардаад л. Тэр болгон нь дахиж тайлбар гарч ирээд л ингээд. Асуултаа дуусгачихаад тэгээд хариултаа нэг мөр авах хэлбэрээр явбал илүү үр дүнтэй байх юм уу гэсэн ийм горимын санал гаргаж байна. Энэ бол асууна хариулт авна гэдэг ерөнхий нөгөө хуралдааны дэглэмд таарна л даа. 
Х.Жекей: - Яах вэ? Гишүүд. Уг нь дэг бол асуулт асуугаад дараагаар саналаа хэлээд дуусах ёстой л доо. 
Ж.Сүхбаатар: - Тэгэхээр нэг зүйл асуумаар байна тэгвэл. Р.Гончигдорж дарга аа. Та байна шүү дээ. Тэгэхээр би тодруулга хийхдээ тэгэхээр хамгийн төгсгөлийн хүн асуусны дараа тодруулга хийх үү? Бүх юм хариулж дууссаны дараа.
Р.Гончигдорж: - Тэгж болно шүү дээ. 

Ж.Сүхбаатар: - Тэгэхээр чинь ямар. Бүх юмыг 30, 40 минутын дараа би тодруулга хийхээр чинь. 

Х.Жекей: - За за гишүүд бол ер нь асуултаа асуугаад хариугаа аваад, тэгээд тодотгох юм аа тодотгоод явъя гэж байх шив дээ. Тэрүүгээрээ явъя. За ингээд дараагийн..
Ц.Нямдорж: - Дэлгэрэнгүй танилцуулгад дурдсан зүйл нь бол асуудлаа шийдвэрлэж чадаагүй аймгуудын тухайд асуудал яригдаж байгаа юм. Ерөнхийдөө хамгийн сүүлд, би хэрэв андуураагүй бол манай энэ шүүх, прокурорын нөхдүүд ярьж байгаад Говь-Алтай аймгийн шүүх, прокурор дотуур байранд байгаад байх юм. Төсөв мөнгөнийх нь асуудлыг шийдээд өгөөч гэсэн нэг хүсэлт тавьсны дагуу Говь-Алтай аймгийн шүүх, прокурорыг шинэ юунд оруулсан байх аа, конторт оруулсан байх аа. Гэх мэтээр асуудал шийдэгдээгүй аймгуудын асуудлыг үе шатаар шийдэж байгаа юм. Хамгийн том юм нь би цагдаагийн кобан гэдгийг хэлсэн. 

Тэр шүүхийн шинжилгээний байгууллага гэхээр энэ чинь 2003 онд энэ Эрүүгийн цагдаагийн газрын цаад талд давхар хоёр өрөөнд байсан юм шүү дээ. Одоо энэ байгууллага хуультай, 6 давхар контортой, аймаг бүрт салбартай. Цаашдаа жаахан шинжлэх ухаан тал руу энэ шинжилгээнийхээ ажлыг хийгээд байх бололцоо нь бүрдэж л байгаа юм л даа. Ийм байдлаар энэ байгууллагуудын үйл ажиллагаа явагдаж байгаа юм. 
Ингээд бусад асуудлаар манай шүүх, прокурорын нөхөд, тэгээд дээрээс нь Д.Сандаг-Очир генерал хариулна. 

Х.Жекей: - Шүүхийн тэр эрх мэдлийн асуудлын талаар Н.Ганбаяр гуай хариулъя. 

Н.Ганбаяр: - Засгийн газрын хөтөлбөрийн шүүхтэй холбоотой хэсгүүд энэ 4 жилийн хугацаанд үндсэндээ бүрэн тусаж хэрэгжсэн. Одоо Говь-Алтай л гэнэ, Баянхонгор л гэнэ. Өнгөрсөн жил гэхэд л Дорнод аймгийн шүүхийг өргөтлөө, Булган аймгийн шүүхийг өргөтгөсөн, Өвөрхангай аймгийг өргөтгөсөн гэх мэт. Шүүхийн барилгыг өргөтгөх гэх мэт. Засгийн газрын хөтөлбөрт тусгагдсан асуудлууд хэрэгжсэн байгаа. 
Х.Жекей: - Ч.Мөнхбат прокурорт нэмж хариулах юм байна уу? 

Ч.Мөнхбат: - Зарим нэг асуудлууд 2008 оноос хойш барилгууд баригдахгүй байгаа. Замын-Үүд, Тээврийн прокурор, Дархан-Уулын прокурорын газрууд гээд. Ер нь прокурорын газрууд маань нэлээн хэдэн прокурорын газрууд барилгагүй түрээсийн байранд байж байгаа. 
Өнгөрсөн онд Говь-Алтай, Өвөрхангай, энэ шүүхтэй хамтраад бид бас нэг байранд дээд давхарт нь прокуророо, доод талын хоёр давхарт нь шүүх орохоор ийм зохион байгуулалт хэд хэдэн аймгуудад хийгдсэн. Энэ ажлууд хийгдсэн байгаа. 
Х.Жекей: - За тэр авлигатай холбоотой, тэр хууль тогтоомжтой холбоотой асуулт гарсан шүү дээ. Авлигатай тэмцэх газраас хэн байгаа билээ? Хөтөлбөрийн асуудал байсан уу? Товч товч хариулаад явчих. Нэрээ хэлээд хариулаад явчихъя. 
Г.Бадарч: - Авлигатай тэмцэх газрын Тамгын хэлтсийн дарга Г.Бадарч. 2002 онд Авлигатай тэмцэх үндэсний хөтөлбөр батлагдсан. Энэ хөтөлбөрийн хугацаа 2010 онд дууссан байгаа. Энэ хөтөлбөрийн хэрэгжилтийг дүгнэж дүн шинжилгээ, хяналт шинжилгээ хийх ажил хийгдэж байгаа. Засгийн газрын түвшинд ажлын хэсэг гарчихаад ажиллаад үндсэндээ энэ долоо хоногт ажлаа дуусгахаар төлөвлөж байгаа. Зарим нэг дэд ажлын хэсгүүд нь бас нийгмийн, иргэний нийгмийн байгууллагын төлөөлөл оролцсон, зарим дэд хэсгүүд ажлаа дуусгаж амжаагүй гээд хараахан дуусаагүй байгаа. Энэ долоо хоногт дуусаад тэгээд Засгийн газрын ажлын хэсэгт танилцуулах байх. 
Хоёрдугаарт нь, НҮБ-ын Авлигын эсрэг конвенцид хууль, тогтоомжоо нийцүүлэх асуудлаар Авлигатай тэмцэх газар Засгийн газартай хамтарч санаачилга гаргаж ажиллаж байгаа. Өнгөрсөн оны төгсгөлөөр НҮБ-аас томилогдсон олон улсын шинжээчид Монгол Улсад ирж ажиллаж Авлигын эсрэг конвенци Монгол Улсад хэрхэн хэрэгжиж байгаа байдалтай танилцаж ажилласан. Ингээд энэ ажлын хэсэг дүгнэлтийнхээ төслийг гаргаад англи дээр ирүүлсэн байгаа саяхан. Энэ төслийн, илтгэлийнх нь төслийг монгол хэл дээр орчуулах ажил явагдаж байгаа. Ирэх долоо хоногоос дуусна гэсэн ийм төлөвлөгөөтэй байгаа. 300 гаруй хуудас ийм илтгэлийн төсөл ирсэн. Ингээд энэ илтгэлийн төслийг ирүүлсний дараа Хууль зүй, дотоод хэргийн сайд Ц.Нямдорж сайдын гаргасан санал байгаа. Энэ илтгэлийг нь Засгийн газрын түвшинд хэлэлцэх нь зүйтэй гэсэн ийм санал ирүүлсэн байсан. Авлигатай тэмцэх газар үүнийг дэмжиж байгаа. Ингээд илтгэлийн төслийг монгол хэл дээр бууж эцэслэсний дараа Засгийн газарт өргөн барьж хэлэлцүүлэх ийм ажлыг зохион байгуулахаар төлөвлөж байгаа. Энд нь манай хууль, тогтоомж хэрхэн яаж энэ конвенцид нэгдсэн эсэх асуудлаар олон улсын байгууллагын шинжээчдын дүгнэлтийг танилцуулах юм. 
Х.Жекей: - Цагдаагийн холбогдолтой асуултад хариулъя. 

Д.Сандаг-Очир: - Цагдаагийн ерөнхий газрын дарга Д.Сандаг-Очир. Асуултад хариулъя. Цагдаагийн байгууллагын техник, тусгай техник, тусгай хэрэгслэлийн талаар, хангалтын талаар гэсэн санаа байна. Энэ тусгай хангалт, үйлчилгээний чиглэлээр бид жил болгон шат дараалсан арга хэмжээг авч байгаа. Жил болгон энэ чиглэлээр төсөв, хөрөнгийн асуудлыг шийдэж байгаатай холбогдуулаад ээлж дарааллаар хамгийн түрүүнд шаардлагатай ямар техник, хэрэгсэл байна, энэ чиглэлээр хангалтын ажиллагаа хийгдэж байгаа. 
Зүгээр сүүлийн 2 жилийн хувьд ойр зуурын хангалт хийгдсэн. Тусгай техник гэдэгт нь одоо жишээлбэл ОХУ-ын тусгай хуягт машины асуудал байна. Солонгос улсаас усан хөөрөгт машин 2-ыг авсан гэх мэтчилэнгийн тусгай техникийн хувьд ийм хангалт хийсэн. Тусгай хэрэгслэлийн хувьд олон нийтийг хамарсан, албан хаагч нэг бүрийн тусгай хэрэгслэл гэсэн ийм хоёр чиглэлээр тодорхой төсөв хөрөнгөөр хангалт хийгдэж байна. Нэгэн үеэ бодвол ойр зуурын хангалт хийгдэж байна. Энэ тусгай техник, тусгай хэрэгслэлийг цагдаагийн албан хаагч үйл ажиллагаандаа хэрхэн хэрэгжүүлэх вэ гэдэг асуудал бас яригдаж байна. Тэгэхээр энэ байгаа техникээ яаж эзэмших юм гэдэг асуудал бас чухал асуудал. Энэ чиглэлээр гадны орны туршлага дэмжлэг, гадаадын энэ чиглэлийн техник хэрэгслэл ашиглаж байгаа цагдаагийн байгууллагын албан хаагчдын туршлагыг судлах зарим нэг мэргэжилтнийг эх орондоо урьж ирүүлж, сургалт дадлага явуулах, өөрсдөө цагдаагийн байгууллагын бие бүрэлдэхүүн нэгдсэн сургалт дадлагыг зохион байгуулах, алба анги байгууллагууд хэсэгчилсэн сургалт дадлагыг зохион байгуулах ийм арга хэлбэрүүдийг авч явуулж байна. Энэ нь танхимын сургалт, бас нэг хээрийн агуулгатайгаар сургалт гэсэн ийм хоёр чиглэлээр явж байгаа. Аль алиныг нь хийж байгаа. Ямар ч байсан ойр зуур байгаа юм аа шаардлагатай үед нь хэрэглэх талаар ийм дадлага сургалтыг зохион байгуулж байна. 
Дараачийнх нь цагдаагийн албан хаагчийн ёс зүйн асуудал гэж. Энэ чухал. Цагдаагийн байгууллага ам бүл олонтой. Энэ чиглэлийн асуудал хөндөгдөж яригддаг. Зарим иргэдийн санаа сэтгэлд хүрэх хүрэхгүй, гомдол санал гардаг. Энэ бол одоо байгаа. Энэтэй яаж хэрхэн тэмцэх вэ гэдэг асуудал дээр бид бодлогын, зохион байгуулалтын ийм шинжтэй арга хэмжээнүүдийг авч хэрэгжүүлж байгаа. Тухайлбал цагдаагийн байгууллагын албан хаагчийн ёс зүйн дүрэмтэй. Энэ дүрмийн хэрэгжилтийг байнга хянаж, шалгаж, ёс зүйн дутагдал гаргасан албан хаагчдад ёс зүйн хариуцлага ногдуулах арга хэмжээ байгаа. 
Мөн цагдаагийн байгууллага дотооддоо дотоодын хяналт шалгалтын нэгжтэй болсон. Энэ нэгжээрээ цагдаагийн албан хаагчдаа энэ чиглэлийн ажил асуудлыг зохион байгуулж сурталчлахаас гадна хариуцлагагүй, ёс зүйгүй хандсан албан хаагчдыг хянадаг, шалгадаг энэ систем дотооддоо энэ нэгжээрээ дамжиж явж байгаа. 
Нөгөө нэг асуудал. Жил болгон цагдаагийн албан хаагчийн хариуцлага, ёс зүйн талаар арга хэмжээ зохион байгуулагддаг. Нэг жил нь Цагдаагийн ерөнхий газрын даргын нэрэмжит, дараагийн жил нь орон нутгийн цагдаагийн анги байгууллагын нэрэмжит ийм шалгалт явуулж албан хаагчдын хариуцлага, ёс зүйд таарсан тийм аттестатчилалыг явуулж, тодорхой үнэлэлт дүгнэлт өгч, энэнийхээ дагуу шийдвэр гаргаж, сургалт явуулах, хариуцлага тооцох, сайжруулах ийм мэтчилэнгийн дэс дараатай арга хэмжээнүүдийг авч хэрэгжүүлж байна гэж товчдоо хэлмээр байна. 
Х.Жекей: - Хууль зүйн үндэсний төвтэй холбоотой нэг асуулт байсан. Тийм ээ. Ж.Гүнбилэг дарга хариулъя. 
Ж.Гүнбилэг: - Хууль зүйн үндэсний хүрээлэнгийн эрдэмтэн, нарийн бичгийн дарга Ж.Гүнбилэг. Баг хорооны түвшинд албан бус сургалтыг явуулах бололцоо бол үнэхээр дутмаг байгаа. Баг, хороо болгон дээр очиж бид нар хүрч чадахгүй. Зүгээр арга хэрэгслэлийн хувьд хууль зүйн мэдээлэл, хууль дээд ёс, хууль зүйн мэдээ сонин, дээрээс нь легал инфо гэсэн цахим хуудас ажиллаж байгаа. 170 гаруй ангитай хуулийн цаг гэсэн нэвтрүүлэг албан бус сургалтаар хийгдэж байсныг та бүхэн мэдэх байх. Энэ бол сэргээд дахиад 2 анги нэмэгдээд гарч байгаа. 
Ер нь нэг алдаа, ойлголт бол энэ хууль зүйн боловсрол, сургалт, сурталчилгааг зөвхөн Хууль зүй, дотоод хэргийн яам хариуцах ёстой юм шиг, тэр дундаа Хууль зүйн үндэсний хүрээлэн одоо хариуцаж ажиллах юм шиг тийм ойлголт байдаг. Энэ бол төрийн байгууллагын бүх шатны байгууллагын албан тушаалтнууд үүнийг хэрэгжүүлж байх ёстой. Баг, хороон дээр бол тэр дундаа тэнд удирдаж байгаа гүйцэтгэх болон өөрөө удирдах ёсны байгууллагын хүмүүс бол иргэдэд мэдээлэл хүргэх үүрэгтэй гэдгийг хэлмээр байна. 
Хууль зүйн үндэсний хүрээлэн гэж нэг байгууллага байна. Юу хийгээд байна вэ. Байгаа байхгүй нь мэдэгдэхгүй байна гэсэн ийм асуулт тавьж байна. Хууль зүйн үндэсний хүрээлэнгийн хувьд энэ жил Хууль зүй, дотоод хэргийн сайдын үүрэг болгосны дагуу 16 хуулийн төсөл дээр ажиллаж байна. Мөн нэмээд эрдэс баялгийн эрх зүй, санхүүгийн эрх зүйн зохицуулалттай холбогдсон томоохон судалгаануудыг хийж эхэлсэн. 
Гарц байгаа хүндрэлүүдийн тухай хэлэх шаардлагатай байх. Гарч байгаа хүндрэлийн тухай судалгаа хийхэд боловсон хүчний дутагдал үнэхээр их байна. Боловсон хүчин гэдэг маань хэлтэй, тэр талаараа мэргэшсэн хүн нэлээн дутмаг байна. Ганц нэг хүн байлаа гэж бодоход эх сурвалжгүй учраас бид юу судлахаа, одоо нэг тийм судалгааны шаардлага, хэрэгцээ байна гэдгийг мэдээд байгаа боловч эх сурвалжгүй учраас юугаа судлахаа мэдэхээ больчихсон. Одоо номын санд жишээ нь сонгуулийн эрх зүйн хариуцлагын талаар маш их хэмжээний ном байх юм бол бид тэрэн дээр суугаад ийм ийм юм байна шүү гэдгийг гаргаад өгчих боломжтой. Гэтэл эх сурвалж байхгүй учраас бид нар Wikipedia, одоо интернэтийн хамгийн анхны албан бус эх сурвалж байдаг. 
Х.Жекей: - Товч товч хариулаад явъя. Яг тэр асуулттай холбоотой л..
Ж.Гүнбилэг: - За сонгуулийн эрх зүйн тухай бол бид яг нар яг бодитой хийсэн, гардаж хийсэн судалгаа алга байна. Чимэд багш сонгуулийн хуулийн хоёр төслийг авч судлаад нэг ном гаргаж байгаа юм билээ. Тэр нь 5 дахь өдөр хэвлэгдэх байх. Гэхдээ энэ бол манай Хууль зүйн үндэсний хүрээлэнгээс яг бие дааж хийж байгаа тийм судалгааны ажил бол одоогоор алга байна. 
Х.Жекей: - Баярлалаа. Асуулт хангалттай юу? Ж.Сүхбаатар гишүүн. 
Ж.Сүхбаатар: - Энэ дээр нэг тодруулаад хэлье. Саналаа ч гэсэн оруулаад хэлчихье. Ж.Гүнбилэг ээ, эрх зүйн сургалт, сурталчилгааг Хууль зүйн яам дагнан хариуцдаг гэдэг юм уу, ганцаараа хариуцдаг байгууллага биш ээ гэдгийг чинь мэднэ. Хамгийн гол нь удирдлагын ерөнхий чиг үүргийн яам учраас бусад яам ажлаа сайн хийхгүй байгаа бол бас Хууль зүйн яам, Хууль зүйн үндэсний хүрээлэнд хамаарагдана л даа. 
Тэгээд би хэлж байна шүү дээ. Баг хорооны түвшинд янз бүрийн юмны тухай би яриагүй байна л даа. Яах вэ тэр танайд хамаагүй байж болно. Төрийн мэдээллийн асуудал гээд байж байна. Гурав дөрвөн сарын дараа юм очдог. Тэгээд би энийг бол танайд хамааралгүй бол тэр өөр хүн нь хариулах ёстой болов уу гэсэн утгаар нь тавьсан. Нэг. 
Хоёр дахь асуудал нь ерөөсөө энэ Хууль зүйн үндэсний хүрээлэн гээд энэ байгууллага чинь энэ манай төрийн том тулгамдаад байгаа асуудлууд дээр ажилламаар байгаа байхгүй юу. Танайхаас цөөхөн хүнтэй жижигхэн умгар өрөөнд байгаа манай Их Хурлын Тамгын газрын ажилтнууд маш олон мэдээ материалаар биднийг хангаад болоод байна шүү дээ. Энэ одоо худлаа биш шүү дээ. Манай судалгаа мэдээллийн нөхөд. Сайн ажиллаад байгаа байхгүй юу. Эх сурвалж нь байхгүй, тэдэнд. Тэгэхээр энийг чинь боловсон хүчин байхгүй гээд байна. Хүн байгаад тэгээд мэдээллийг олж авах боломж нь байж байгаа шүү дээ. Энэ утгаар нь би хэлж байгаа, шүүмжилж хэлж байгаа нь танайх тийм том байшинд сууж байгаа тэр улсуудаас юм гарахгүй байгаа байхгүй юу. Хууль зүйн сайдад зориулж ажиллаад байгаа бол Хууль зүйн сайдын Засгийн газраас оруулж ирж байгаа юм дотор чинь Их Хурлын гишүүд санаачилбал бид юм хийнэ гэсэн юм зөндөө бичсэн байна л даа. Тэгэхээр чинь болохгүй байна шүү дээ. 
Сонгуулийн хариуцлагын асуудал гээд ингэхээр зэрэг Засгийн газар дээр ямар ч тийм тодорхой санал байдаггүй. Сонгуулийн хуульд хариуцлага хүлээлгэх явдал энэ сүүлийн хэдэн сонгуульд будлиан зөрчил гарлаа гэдэг. Нэг ч амьтан хариуцлага хүлээгээгүй. Энд чинь ганц гишүүн Ж.Сүхбаатар гэдэг юм уу, хэдэн гишүүн санаа зовох ажил биш байхгүй юу энэ чинь. Засгийн газар энийгээ янзлах ёстой шүү дээ. Сонгуулийн хуулийн асуудал гээд хууль, тогтоомж шинэчлэн боловсронгуй болгоно гээд том хэсэг нь байж л байдаг. Анхаарал тавьдаггүй. Тавибал энэ нь гишүүний асуудал гээд ингээд биччихсэн байдаг. Ийм практик байж болохгүй гэж хэлээд байгаа байхгүй юу. 
Ц.Нямдорж: - Би нэг тодруулга хэлье. Хүлээж бай Ж.Гүнбилэг ээ. Энэ Хууль зүйн үндэсний хүрээлэн гэдэг юмыг 2000 оны Засгийн газрын үед Дэлхийн банкны төслөөр байшинг нь бариулж нэг ийм үндэсний маягийн байгууллагатай болсон юм. 2004 оны үед байна уу даа ажиллаж эхэлсэн. Ажилласнаас хойшхи хугацаанд энэ байгууллагыг Амарсанаа захирлаар нь, эрдэмтэн, нарийн бичгийн даргаар саяханыг хүртэл Чимэд багш ажиллаж байсан юм. Энэ ажиллах хугацаандаа Монголын хууль, тогтоомжийн 16 эмхэтгэл байх аа, боть эмхэтгэл эд нар гаргасан. Сурталчилгааныхаа чиглэлээр ажиллаж байна. Судалгааныхаа чиглэлээр ажиллаж байна. 
Одоо энэ байгууллагатай ярьж байгаа юм бол энэ гаргах гэж байгаа хууль, тогтоомж, гарсан хууль тогтоомжийн хэрэгжилт хоёрыг судалдаг. Нэг хууль оруулахдаа тэр хуультай холбогдолтой юмыг судалдаг ийм хэлбэрт шилжүүлж хууль зүйн бодлогын газартайгаа жаахан уяж байгаа юм. Тун удахгүй төрийн бус байгууллагуудын тухай хууль орж ирнэ. Энэ хуулийн төслийг бэлтгэхдээ энэ хүрээлэнгээр судалгаа хийлгүүлсэн. Одоо миний ширээн дээр 4 судалгаа байж байна. Хилийн хуулийн хэрэгжилт, байцаан шийтгэх хуулийн байна уу даа хэрэгжилт гээд. Тэд нарыг үзэж байгаад энэ хууль, тогтоомжийн төсөл боловсруулах ажлыг хүрээлэнгийн ажилтай уях замаар шинжлэх ухааных нь үндэслэлийг сайжруулах чиглэлийн ийм ажлууд хийгдэж байгаа. Зүгээр манай нөхдүүд хийсэн ажлаа олон нийтэд танилцуулахад дутагдалтай байж магадгүй.

Ер нь анх байгуулагдсан үндсэн юм нь бол 3 төрлийн ажил эрхлэх зориулалттай байгуулагдсан юм. Хуулийн сурталчилгаа, судалгаа, эрх зүйн сургалт гэсэн. Уг санаа нь бол энэ Монголын үйл ажиллагаа явуулж байгаа прокурор, өмгөөлөгч, шүүгч, нотариатч, мөрдөн байцаагч гэх мэтийн энэ чиглэлийн үйл ажиллагаа явуулдаг байгууллагуудын ажиллаж байгаа хүмүүсийн давтан сургалтын асуудлыг энэ байгууллага дээр төвлөрүүлж зохион байгуулах ийм зорилгоор байгуулагдсан байгууллага. Энэ жилээс энэ тал руугаа нэлээн явж ерөнхий прокурор, ерөнхий шүүгчтэй энэ Батжаргал захирал уулзаж бас тэр дээр ажил зохион байгуулагдаж байгаа гэдгийг хэлье. 
Эрүүгийн хуультай холбогдолтой нэг асуулт байсан. Тэрэнд би хариулаагүй байна. Энэ танилцуулга бичиж байх үед энэ Их Хурлын гишүүдийн санаачилсан Эрүүгийн хуулийн төсөл хэлэлцэгдээгүй байсан юм. Тэгээд өгсөн санал бол манай яаман дээр нэмэлт өөрчлөлтийн төсөл боловсруулагдаж байна. Гишүүд санаачилсан байна. Энэ хоёрыг хамтад нь авч үзэх хэрэгтэй гэсэн ийм юм биччихсэн юм. Тэгээд энэ танилцуулга ирүүлсний дараа тэр гишүүдийн санаачилсан хууль нь Байнгын хороон дээр хэлэлцэгдээд нэгээс бусад бүх гишүүд шаардлагагүй гээд буцаачихсан шүү дээ. Буцаачихсан. Ийм байдалтай байгаа юм. 
Эрүүгийн хуулийн тухайд би хоёрхон үг хэлье гэж бодсон юм. Энэ бол энэ эх газрын системээр хийгдсэн Эрүүгийн хууль. Энэ хуулийг боловсруулахдаа Монголд байдаг хууль хамгаалах байгууллагын бүх ажилладаг, мэддэг гол хүмүүсийг оролцуулж боловсруулсан юм. Улсын Ерөнхий прокурорын орлогч байсан Б.Цэрэнбалтав, Дээд Шүүхийн ерөнхий шүүгч байсан С.Батдэлгэрээс өгсүүлээд энэ улсад энэ Эрүүгийн хууль, тогтоомж бичдэг, гадарладаг, мэддэг ямар л хүмүүс байдаг юм энэ бүх хүмүүсийг нь оролцуулсан. Өмгөөлөгч нарыг оролцуулсан. Дээрээс нь гаднаас боловсруулсан төслөө үзүүлж олон жилийн хугацаанд зөвлөгөө авсан. Тухайлбал Германы. Ханс Зайделийн сан гэдэг байгууллага энэ төсөл дээр одоо хүртэл ажиллаж байгаа юм. Энэ зүгээр нэг сууж байгаад санаанд орсноо биччихсэн юм биш ээ. Эх газрын бичмэл хуулийн дагуу хийгдсэн хууль. 
2008 онд томоохон хэмжээний нэг өөрчлөлтийг энэ хуулийн байгууллагуудаас санал авч байгаад өөрчлөлт Эрүүгийн хуульд орсон. Одоо нэг санал боловсруулагдаж байна. Сая хуульчдын зөвлөгөөн болсон учраас тун ойрын өдрүүдэд бүх шүүх, прокурор, өмгөөлөгч, Авлигалтай тэмцэх газар гээд энэ Эрүүгийн хууль хэрэглэдэг Тагнуулын газар. Эд нараас бичгээр ямар ямар өөрчлөлтийн санал байна вэ гэдгээ дахин нэг аваад, одоо энэ ажиллаж байгаа төсөл дээрээ давхар авч үзээд, тэгээд санал оруулж ирнэ. Эрүүгийн хуулийн хэрэгжинэ хэрэгждэггүй гэдэг ярианы цаад үндсэн зовлон нь бол энэ хууль сонгох ялтай хууль байдаг учраас энэнээс үүдэлтэй байдаг. Монголд өнөөдөр жилд дунджаар 10-аад мянган хүн эрүүгийн журмаар ял шийтгүүлж байна. 20-иод мянган хэрэг гарч байна. Энэ шийтгүүлж байгаа 10-аад мянган хүнээс 35-аас 40 орчим хувь нь хорих ялаар шийтгүүлж байна. Үлдсэн нь торгох, тэнсэх, юу байдаг юм. Хорихоос өөр төрлийн ялаар шийтгүүлдэг. Тэгээд манайд тогтчихсон жишиг бол торгуулчихаад очихоор суллаад тавьчихлаа хууль хэрэгжихгүй байна гэдэг шүүмжлэл гараад байдагт л асуудал байдаг л даа. Жишээ нь, Эрүүгийн хуулийн нэг зүйл дотор 3-аас 4 төрлийн ял байдаг. Хөдөлмөрийн хөлсний хэмжээг тэд дахин нэмэгдүүлснээр торгоно. Тэдээс тэдэн жилээр хорино. Тэдээс тэдэн жилээр баривчилна гэсэн ийм юмнууд. Би Эрүүгийн хуультай холбогдолтой юм хариулж байна л даа. Хуулийн хэрэгжилт гэж асуусан учраас энэ хэрэгжилттэй холбогдолтой асуудал цаана нь юу байдаг вэ гэдгийг хариулж байна л даа. 
Ийм асуудал байгаа учраас жирийн олон нийтийн дунд бол хуулийн хэрэгжилт сулхан байна гэсэн шүүмжлэл ерөөсөө гараад болж өгдөггүй л эд байгаа юм. Ийм л учиртай юм. 
Ж.Сүхбаатар: - Би зүгээр ганц л юм хэлж байгаа байхгүй юу. Энэ саналтай давхар хэлчихье. 
Х.Жекей: - Дараагийн гишүүн. 
Ж.Сүхбаатар: - Ерөөсөө явж явж байна шүү дээ хуулийг биелүүлэхгүй асуудлыг УИХ-ын гишүүд муу сайн гээд ярьдгаа болих ёстой байхгүй юу. Энд сууж байгаа нөхдүүд, Хууль зүйн сайд байж байна. Энэ хууль биелэгдэхгүй байгаа бол ажлаа хийж чадахгүй байгаа улсууд нь хэн бэ гэхээр эзэн нь тодорхой байх ёстой байхгүй юу. Тэгэхгүй нийгэм даяараа ярихаараа аа тэр нь ч ажлаа хийхгүй, энэ нь ч муу хийж байна, тийм ч юм болохоо байлаа гэдэг. Яг үндсэн ажлаа хариуцаж байгаа улсууд нь оке, бидний ажил нормальный яваад байна гээд яриад байдаг. Энэ чинь ойлгомжгүй нэг тийм бүрхэг байгаад байгаа байхгүй юу. Эзэнтэй байх ёстой гэдэг үүднээс нь хэлж байгаа юм. Биелэлт ярьж байгаа учраас. 
Х.Жекей: - Р.Гончигдорж гишүүн асууя. 

Р.Гончигдорж: - Баярлалаа. Бидний аргачлалын хувьд бол нэг санаа байгаа юм. Үүнтэй Хууль зүйн сайд ямар бодолтой байна вэ? Түрүүн Ж.Сүхбаатар гишүүн ч хэллээ. Бид ерөнхийдөө энэ нэг тийм хөрөнгө оруулалтын төлөвлөгөөний биелэлттэй маягтай юмнууд бол нэлээн орон зай эзлээд байна л даа. Тэгээд тэр тэдэн хувь биелж байна гэдэг бол яг өөрийн дотоод харилцаан дахь биелэлтээ яриад байх юм. 
Би бодохдоо ерөөсөө бидний энэ төрийн байгууллагын энэ хэсгийн иргэдэд үйлчлэх ёстой тэр үйлчилгээ шуурхай байх, чанартай байх, шударга байх, ил тод байх, тэгээд үнэн зөв байх. Ийм л чиглэл дээр ямар ахиц энэний үр дүнд бий болж байна вэ гэдэг тэр чиглэл дээр бид нар тайлан сонсмоор байгаа юм. Тэр үзүүлэлтүүдээр нь. Яг ийм л байдлаар одоо хариултуудыг хүсэж байгаа юм. Тухайлах юм бол шүүх эрх мэдлийн байгууллагын хараат бус ажиллах, эдийн засаг, зохион байгуулалтын орчныг бүрдүүлэх гэж. Эдийн засгийн орчныг нь орхъё. Зохион байгуулалтын орчин бүрдүүлнэ гэсэн байгаа юм. Энэ дээр ямар зохион байгуулалтын орчныг бүрдүүлэв. Жишээлэх юм бол шүүгчдийн сонгон шалгаруулалт. Дараачаар нь сонгон шалгаруулалтын дараачаар зөвлөлөөс Ерөнхийлөгч санал оруулах. Энэ үйл процесс чинь бол хэр зэрэг шүүхийн хараат бус байдлыг, шүүгчийн хараат бус байдлыг. Шүүхийн гэдгийг институцийнх нь хувьд ярьж байна. Тэр бол институци хоорондын Үндсэн хуулиар эрх мэдлийг салган хуваарилсан тэр зарчим дээрх хараат бус байдал. Шүүхчийн хараат бус байдал гэдэг бол тэрний нэг гол зүйл нь л дээ. Өөрөөр хэлэх юм бол энэ шалгаруулалтын явц үнэхээр шүүгч хүн чадлаараа байх. Зөвлөл дээр нууц санал хураагдаад, тэнд гарч байгаа нь үнэхээр одоо хараат бус байдлыг нь хангаж чадах тийм түвшинд хэр зэрэг явагдаж байна вэ, энийг хангахад ямар шинэ. Одоо ингээд овоо болсон шүү гэдэг итгэл үнэмшлийг төрүүлэх ямар арга хэмжээнүүдийг авав. Тухайлбал би одоо тэр шинээр бид нар захиргааны хэргийн давж заалдах шатны шүүхийг бий болгоод, энд шүүгчдийг сонгон шалгаруулж, зөвлөлөөс оруулж байгаа процессыг хамгийн сүүлийн жишээ болгож сонирхож байгаа л даа. Нэгдүгээрт. 
Хоёрдугаарт нь, яг үүнтэйгээ холбогдуулан гэмт хэрэгтэй тэмцэх хэсэг дээр. Гэмт хэрэгтэй тэмцэх, урьдчилан сэргийлэх үйл ажиллагаа байгаа юм. Энэ урьдчилан сэргийлэх үйл ажиллагаан дээр ямар ахиц гарав. Болзошгүй байсан хичнээн хэргийг урьдчилан сэргийлэх замаар уг хэргийг гаргахгүй байж чадав. Ямар тохиолдлууд дээр яаж ямар аргачлалаар гэдэг энэ чиглэл дээр хичнээн ахиц гарав гэдгийг. Одоо тодорхой жишээгээр хармаар байна. Мөн урьдчилан сэргийлэх дотор тухайн гэмт хэрэг гарахгүй байх тэр орчин нөхцөлийг бүрдүүлсэнтэй холбогдуулсан бодлогын арга хэмжээ орно л доо. Энэ үр дүн ямар болж харагдаж байна вэ гэж. Бид нар хэрэг бүртгэх, мөрдөн байцаах шүүхийн үйл ажиллагаанд зайлшгүй шаардлагатай байсан нарийн нарийн тоног төхөөрөмжүүдийг хөрөнгө оруулалтаар оруулсан. Энэний үр дүнг би бас сонсмоор байна. Илрээгүй байсан онц ноцтой ямар хэргүүд энэ нарийн тоног төхөөрөмж, технологи нэвтрүүлснээр илрэх боломжтой болж илрүүлэв. Хичнээн хэмжээнд байна вэ? Заавал тийм хэрэг гэж нэрлээд шаардлагагүй байдаг байж магадгүй. 
Мөн энэний үр дүнд хэрэг илрүүлэх хурдац хэр зэрэг нэмэгдэв. Мөн энэний үр дүнд илэрсэн хэрэг нотлогдож шүүхээр эцсийн шийдвэрт тэр нь өөрөө бүрэн нотлогдож чадсан үнэлэмжээрээ ямархуу коэффициенттэй байна вэ гэдгийг надад хэлж өгөөчээ гэж ингэж хүсмээр байна. 
Өнөөдөр нийгэмд нэлээн тулгамдаад байгаа асуудал нь бол энэ хар тамхи, хүн наймаалахтай холбогдсон асуудал л даа. Энэ чиглэл дээр одоо ахиц дэвшил гарч байгаа. За яах вэ та бүхэн бас зовлонгоо ярина биз. Олон зүйлүүдийг хэвлэл мэдээллийн нээлттэй хэрэгслэлээр иргэд уншихдаа бол том гамшгийн хэмжээний байхаар тийм сэтгэгдэл төрүүлэхээр нээлттэй мэдээллүүд гардаг л даа. Ийм юм бол энд чинь ёстой нөгөө урьдчилан сэргийлэх үйл ажиллагаа чинь яаж явагдаж байна вэ, таслан зогсоох үйл ажиллагаа чинь яаж явагдаж байна вэ, мөн олон улсын хамтын ажиллагааны оролцоогоор бид нар энд ямар ахиц дэвшлийг гаргаж байна вэ гэдэг нь үр дүнгээрээ сонирхолтой байна. 
Архидан согтуурахтай тэмцэх асуудал дээр бол мэдээж хэрэг зохион байгуулалтын үйл ажиллагаа юмнууд байгаа. Би зүгээр ганцхан жишээг л асуух гэсэн юм. Зар сурталчилгааны асуудал дээр согтууруулах ундааг сурталчлах асуудал дээр нэг зүйл л ерөөсөө хэрэгждэггүй. Би тэгээд гайхаад, эсвэл би буруу санал оруулсан юм уу. Эсвэл тэр маань хууль дотроосоо хасагдсан юм уу. Тухайлбал одоо пивоны сурталчилгааг бол ямар нэг хэмжээгээр зөвшөөрсөн боловч их хэмжээгээр хэрэглэвэл таны эрүүл мэндэд хортой гэсэн бичмэл зүйл тэр дээр заавал гарч байх ёстой, нэгэн зэрэг гэж. Тэрийг ганц ч удаа харсангүй. Ганц ч удаа харсангүй. Тэгээд л яваад байх юм. 
Малын хулгайтай тэмцэх асуудлаар. Бид зөндөө хөрөнгө оруулалтын арга хэмжээнүүд авсан. Одоо тэрний үр дүнд цагдаагийн харьцангуй хүч нэгдмэл байх чиглэл дээр зохион байгуулалт, тэгээд ажиллаж байгаа хүмүүсийн ажлын байрыг нь тохижуулах ийм асуудлуудыг. Энэ малын хулгай он дарааллаараа хэр зэрэг хорогдов. Өөрөөр хэлбэл урьдчилан сэргийлэх үйл ажиллагаа сайн явагдсан байх ёстой. Илрүүлэлт нь хэр зэрэг шуурхай болов. Энд хамгийн ноцтой нь хохирол барагдуулалт ямар хэмжээтэй явагдаж чадсан бэ гэдэг дээр та бүхэн үр дүнгээр нь тайлагнаж хэлж өгөөчээ гэж ингэж хүсэж байна. 
Хилийн зөрчлийн асуудал бол нэг өөр асуудал. Хилийн цэрэг доторхи өөрийн асуудал нь бол бас нэг асуудал гэж ойлгодог. Бас л одоо нээлттэй хэвлэл мэдээллээр цочирдуулсан мэдээллүүд удаа дараа гарч байгаа шүү дээ. Энд судалгаа хийгээд, энийг ийм хэрэг одоо бие биенийгээ танхайрсан, бие биенийгээ аминд нь хүрсэн, өөрийнхөө аминд хүрсэн энэ орчныг та бүхэн юу гэж дүгнээд энэ чиглэлд ямар үйл ажиллагаа авч хэрэгжүүлж байгаа вэ? Энэ чиглэлийн учир шалтгааныг, ялангуяа тодорхой боомтууд дээр энэ түгээмэл ямар шинжтэй байдаг нь одоо учир зүйтэй байна вэ гэсэн сэтгэл зүй, ажлын орчны, хил орчмын гэх мэтчилэн. Энүүгээр нь анализ хийгээд гаргасан зүйлүүдээ бас нэг тодорхой хэлж өгөөчээ гэж ингэж хүсэж байгаа юм. Ийм л байдлаар нэг үр дүнгээр нь. Иргэдэд эцсийн дүндээ очиж байгаа үр дүнгээр нь тайлагнасан тийм тайлагналыг сонсмоор байна гэж хэлж байгаа юм. Товчдоо энэ. 
Х.Жекей: - Баярлалаа. Хариулт. Ц.Нямдорж сайдаас. Тэгээд бусад хариулах хүмүүс. 
Ц.Нямдорж: - Би ерөөсөө Р.Гончигдорж гишүүний асуултад хариулах хүмүүсийг, яг ажил хариуцсан хүмүүсийг нь хэлчихье. Тэр шүүхтэй холбоотой асуултад Н.Ганбаяр даргыг хариулахыг хүсэж байна. Урьдчилан сэргийлэх, малын хулгай гэх мэтийн асуудлаар Д.Сандаг-Очир генерал хариулна. Тэр техник, хэрэгслэл ашиглаж гэмт хэрэг илрүүлсэн асуудлаар Ч.Алтанхишиг хурандаа хариулна. Зар сурталчилгааны асуудлаар хариуцсан Н.Чинбат дарга хариулна. Хилтэй холбоотой асуудлаар Ц.Сэргэлэн дарга хариулна. Та бүхэн гарсан асуултад хариулаарай. 
Р.Гончигдорж: - Би бас эерэг зүйлийг хэлээд асуултаа дуусгах ёстой юм байна л даа. Жишээлэх юм бол Замын цагдаагийн үйл ажиллагаа бол нийт иргэдийн таашаалыг арга байхгүй хүлээж байгаа шүү дээ. Энд бол 12 сая төгрөгийн хөрөнгө оруулалтаар хийсэн тэр хяналтын систем байна. Түүнээс гадна одоо түгжрэл зангилаан дээр одоо хурдан хөдөлгөөнт зохицуулалтыг бол үнэхээр сайн хийж байгаа шүү дээ. Түүн шиг яг ингэж нэг үйлчилгээ гэдэг чиглэл дээрээ л одоо ямар ахиц гарав гэдэг нь л сонин байна. 
Х.Жекей: - Хуралдаанд нэмж ирсэн Ч.Хашчулуун Үндэсний хөгжил, шинэтгэлийн хорооны дарга. Протоколд оруулчихъя. Ингээд хариулъя. 
Ц.Нямдорж: - Зүгээр ерөнхий чанартай. Р.Гончигдорж гишүүн. Энэ сүүлийн ерөнхий том хандлагаар нь авч үзэх юм бол 1990-2000 он хүртэл Монголд гарч байгаа гэмт хэргийн тоо өссөн. 2000-2005 он хүртэл буурсан. 2006, 2007 онд жаахан өссөн. 2008, 2009, 2010 онд жилд 1.6-аас 2.0 орчим хувийн бууралттай байгаа. Ерөнхий том дүнгээрээ бол гэмт хэргийн гаралт ойролцоодуу түвшинд байгаад байгаа юм. Энэ бол одоо эцсийн тоогоор та бүхэнд танилцуулж болох хамгийн том үзүүлэлт нь энэ. 
Шүүхийн тухайд бол Монголын 21 аймгаас 300-аас дээш гэмт хэрэг шүүхээр ял шийтгүүлдэг аймаг 3 байна. Сэлэнгэ, Дорноговь, Дархан-Уул. 100-аас 300-гийн хооронд шийтгүүлдэг аймаг 10-аад байна. 100-аас доош гэмт хэрэгт ял шийтгэдэг явдал одоо ухаандаа 80, 90 гэсэн тоонд шүү дээ. Ийм аймаг Монголд 7 байна. Ерөнхий гарч байгаа хэргийн түвшингийн байдал нэг иймэрхүү байдалтай байдаг. 
Хар тамхитай тэмцэх асуудал санаа зовоосон асуудал байгаа. Тэгэхдээ Д.Сандаг-Очир генерал мэдээлэл өгөх байх. Нэгдсэн Үндэсний Байгууллагын хар тамхи, гэмт хэрэгтэй тэмцэх албатай хамтран ажиллах санамж бичиг байгуулаад, сайхан. Тэгээд тэд нараас дэмжлэг авах тал дээр ажиллаж байна. Дотоодын хэрэглээ бол ерөнхийдөө байна гэж их ярьдаг ч гэсэн шүүхээр ял шийтгүүлсэн нь цөөхөн байдаг. 30, 40-өөд хэрэг байна уу даа. Харамсалтай юм нь бол манайхан энэ гадна талын зөөвөрлөгчийн үүрэг гүйцэтгэж байгаад гадна талд баригдаад байдал хүндрүүлээд байгаа. Хүн худалдаалахтай холбогдолтой гэмт хэргийн асуудлаар нэг судалгаа хийгээд сая хүн худалдаалахтай тэмцэх тухай хууль гээд нэг бие даасан хуулийн төсөл боловсруулаад тэгээд санал авахаар холбогдох газруудад нь хүргүүлчихсэн байгаа. Санал нь хүрээд ирэхээр нэгтгэж байгаад Засгийн газар оруулаад, Их Хуралд оруулж ирээд нэг хуулийн орчинтой болгох ажил байгаа гэдгийг хэлье. 
Бусад асуудлуудад Н.Ганбаяр даргаас эхлээд хариулъя. 

Х.Жекей: - Ингээд Н.Ганбаяр даргаас эхлээд хариулаад явчихъя. 

Н.Ганбаяр: - Шүүхийн ерөнхий зөвлөл сай Захиргааны хэргийн шинэ шүүхийн, давж заалдах шатны шинэ шүүхийн шүүгчийн сонгон шалгаруулалт явсан. Зарлаад явуулсан. Сонгон шалгаруулдаг журам ёсоор шүүхийн мэргэжлийн хороо энэ асуудлыг шалгаруулсан. Энэ 7 орон тоонд Ерөнхий шүүгч, 6 шүүгч, 7 орон тоонд 30 хүн өрсөлдсөн. Энд тал хувь нь шүүгч нар, тал нь бусад салбарын хүмүүс өрсөлдсөн. Тэгээд үр дүн нь юу болсон бэ гэхээр энэ 7 орон тоонд 8 хүн тэнцсэн гэсэн дүгнэлт авч, бусад нь тэнцэхгүй гэсэн дүгнэлттэй гарсан. Энэ асуудлыг Шүүхийн ерөнхий зөвлөлийн хурлаар хэлэлцсэн. Гэтэл Шүүхийн ерөнхий зөвлөлийн хурлаар 5-хан хүн олонхийн санал авсан. Энэ 5 хүн нь дандаа анхан шатны шүүгч байсан. 1 нь Худалдаа хөгжлийн банкны хуулийн хэлтсийн дарга. Өөрөөр хэлэх юм бол гаднаас нэг хүн орж ирсэн. Энийг Монгол Улсын Ерөнхийлөгчид өргөн мэдүүлсэн. Ерөнхийлөгч одоо шүүгчээр томилсон зарлиг гаргасан байгаа. 
Ц.Нямдорж: - Р.Гончигдорж гишүүн ээ, Н.Ганбаяр дарга хүлээж байгаарай. Би хариулъя. Ерөнхийдөө Р.Гончигдорж гишүүн ээ, хуулийн орчин нь ийм л байгаа. Энэ 2000 он хүртэл бол энэ хуульчдыг шигшдэг ямар нэгэн шүүлтүүрийн систем байгаагүй. 2003 онд хуульчийг сонгон шалгаруулах хууль гаргаад, тэгээд энэ хуулийн сургуулиудыг төгсөж байгаа хүмүүс мэргэжлээрээ энэ хууль хяналтын байгууллагуудад ажиллана гэж үзвэл хуульчийн шалгаруулалтад орж байгаа. 30.0 хувь нь тэнцэж байгаа. Бодлогын түвшингийн юм би ярьж байна шүү дээ. 30-аас 40 хувь нь тэнцэж байгаа. 
Тэгээд хуульчийн үнэмлэх авсан хүн дараа нь шүүгчийн, прокурорын, хэрэг бүртгэгч, мөрдөн байцаагчийн, өмгөөлөгчийн, нотариатын шалгаруулалтад орж байгаа. Дахиад шалгалтад орж байгаа хүмүүсийн тодорхой хэсэг нь хасагддаг ийм систем үйлчилж байгаа. Яг цэвэр шүүгчтэй холбоод ярих юм бол Шүүхийн ерөнхий зөвлөл гэдэг байгууллага энэ шүүгч нарыг сонгон шалгаруулдаг. 
Энэ Үндсэн хууль батлагдсанаас хойш янз янзын юмнууд болсон. Эхлээд хуулийн сайд нь Шүүхийн ерөнхий зөвлөлийн дарга байсан. 2003 он хүртэл энэ шүүгч шүүгчээ удирдахаасаа холбогдуулах гэдэг зорилгоор энэ Ерөнхий зөвлөлийн даргаар нь Хууль зүйн сайд байсан юм. 2003 оны үед хуульд өөрчлөлт оруулж байгаад энэ Ерөнхий зөвлөлийн дарга нь Дээд Шүүхийн Ерөнхий шүүгч байхаар хийгээд өнөөдрийг хүрч байгаа юм. Энэ бол их осолтой систем. Ийм зохион байгуулалтад оруулчихаар доод шатны шүүгч нь Дээд Шүүхийн Ерөнхий шүүгчээсээ 3 төрлийн хамааралд ордог. Шагнал урамшууллын хамааралд ордог, томилгооны хамааралд ордог, үгэнд орохгүй бол ажил албатай байх эсэхийн хамааралд ордог. Ингээд хэрэг дээрээ дээд шатны шүүхийнхээ дохио зангаагаар доод шатны шүүхүүд нь ажлаа явуулж байх хуулийн нөхцөл бүрддэг. Сая Ерөнхийлөгч, Ерөнхий сайд нар энэ хуульчдын чуулган дээр үг хэлэхдээ энэ шүүгч нь дээд шатны шүүгч нь доод шатны шүүгчээ захирдаг энэ удирдлагын хэлбэрийг өөрчилнө гэсэн ийм зүйл хэлцгээсэн. Би тэрийг зөв гэж бодож байгаа. Ерөнхийлөгч шүүхийн холбогдолтой 4 хуулийн төсөл тэнд ажиллаад байгаа юм билээ. Эцсийн хувилбараа үзүүлье гэсэн. Тэгээд үзэж байгаад саналаа оруулж ирэх байх. Ингэж юуны өмнө ямар ч байсан энэ шүүгч шүүгчээсээ хамаардаг, дээд шатны шүүгч нь заавраар асуудлыг асуудалд ханддаг энэ юмнаасаа нь хуулийн хувьд холдуулахгүй бол энэ сайн хэлбэр биш. 
Одоо ганцхан л хувилбар үлдэж байгаа юм. Бие даасан шүүхийн ерөнхий зөвлөлийг байгуулах ийм хувилбар үлдэж байгаа юм. Хууль зүйн сайд Засгийн газар нь ч биш, Ерөнхий шүүгч нь ч биш бие даасан ийм ерөнхий зөвлөл болох л ийм асуудал Их Хуралд тавигдах байх. Та бүхэн ярьж байгаад шийдэж өгөх байх гэж найдаж байна. 
Р.Гончигдорж: - Онолын хувьд энийг чинь битүү систем гэж нэрлэдэг шүү дээ. 

Ц.Нямдорж: - Харин тийм. 

Х.Жекей: - Дараагийн хүн. Н.Чинбат дарга. 

Н.Чинбат: - Н.Чинбат. Оюуны өмчийн газар. Пивоны зар сурталчилгааны хувьд бол яах вэ шинэ хуулиар, Зар сурталчилгааны тухай хуулиар журам орсон пиво, дарсны хувьд телевизээр дамжуулах энэ юунд нь шинэ журам орсон. Энэ журмын дагуу зар сурталчилгаа явагдаж байгаа гэж үзэж байгаа. Зүгээр энэ зар сурталчилгааны асуудал бол Шударга бус өрсөлдөөний тухай хуульд нэмэлт, өөрчлөлт орсонтой холбоотойгоор шударга бус өрсөлдөөн Хэрэглэгчийн эрх ашгийг хамгаалах газарт шилжсэн. Гэлээ гэхдээ зүгээр нэгэнт энд шилжсэн гэдэг утгаар нь биш ер нь зүгээр хөндлөнгийн байдлаар харахад энэ зар сурталчилгаа бол яг таны хэлсэнтэй санал нэг байгаа. Хуулийн дагуу явагдаж байгаа. 
Пивийг их хэмжээгээр хэрэглэх нь эрүүл мэндэд хортой шүү гэсэн анхааруулгатай энэ зар сурталчилгааны асуудал явагдах ёстой юм байна шүү гэж энд таны яригдаж байгааг тэр холбогдох хүмүүст нь уламжилъя. 

Х.Жекей: - Болсон уу. Ц.Сэргэлэн дарга. 
Ц.Сэргэлэн: - Хил хамгаалах ерөнхий газрын дарга Ц.Сэргэлэн хариулж байна. Р.Гончигдорж гишүүний асуултад хариулъя. Хил хамгаалах албаны албан хаагчдаас үйлдэж байгаа гэмт хэргийн талаар судалгаа, дүгнэлт хийж байгаа юу гэсэн асуулт байгаа. 
Хууль зүйн үндэсний хүрээлэн, Хил хамгаалах байгууллагын хамтарсан судалгааны баг тусгайлан томилогдож, хил хамгаалах байгууллагын албан хаагчдаас сүүлийн 15, 10 жил, 5 жилийн хугацаанд үйлдсэн гэмт хэрэг, сахилгын ноцтой зөрчлүүд, тэр дотроосоо ноцтой гэж хэлэх болох гэмт хэргүүдийн судалгааг хийсэн. 2010 оны эхний улиралд багтааж тайлангаа гаргаж дүгнэлт хийсэн. Хууль зүйн үндэсний хүрээлэнгээс бид мэргэжлийн судлаачдын баг зөвлөх үйлчилгээ авч ажиллуулсан юм. Дан ганц байгууллагын судлаачдын хувьд хийвэл өрөөсгөл дүгнэлт гаргана гэдэг үүднээс ийм баг ажиллуулсан. 
Энэ баг бол хил хамгаалах байгууллагад сүүлийн 10 жилд гарсан гэмт хэрэг дээр нэлээн нарийвчилсан судалгаанууд хийсэн. Түүний шалтгаан нөхцөл юу байна вэ гэдэг талаар шүүх, прокурор, бусад энэ хууль хяналтын байгууллагууд дээр байгаа үндсэн материалууд, ял эдэлж байгаа гэмт хэрэг үйлдсэн залуучууд, эдгээртэй хүртэл очиж уулзаж нэг бүрчлэн судалгаа хийсэн юм билээ. Судалгааны дүнгээр хэрэг зөрчил үйлдэж байгаа шалтгаан нөхцөлийн талаар олон шалтгаан байна гэж дүгнэлт гаргасан. 
Хувь хүний суурь хүмүүжил, ёс зүй, төлөвшил, боловсрол зэрэг энэ албанаас үл шалтгаалах олон шалтгаан байгаагаас гадна бид онцолж хил хамгаалах албаны өөрийнх нь энэ онцлогтой холбоотойгоор, албан үүрэг гүйцэтгэлтэй холбоотойгоор, ахуйн нөхцөлтэйгээр, холбоотойгоор, бусад энэ албанаас шалтгаалах ямар шалтгаанууд байна вэ гэдэг дээр нь онцолж бид шалтгаан нөхцөлийг судалж тодруулсан. 
Хил хамгаалах байгууллага өөрөө гүйцэтгэж байгаа үүрэг нь хязгаар нутагт дэд бүтэц байхгүй. Зөвхөн хилчдээс өөр үндсэндээ ард иргэд байдаггүй ийм орон зайд хилийн шугам дээр 24 цагийн туршид гүйцэтгэдэг энэ үүрэгтэй нь холбоотой бас нэлээн нөхцөлүүд байдаг юм байна. 

Дайчилгаагаар хугацаат цэргийн албан хаагчдаар гүйцэтгүүлж байгаа энэ үүргийг гүйцэтгэж байгаа залуучууд айдаг, эмээдэг, бэрхшээдэг. Иймэрхүү нөхцөлүүд ч их гардаг юм байна. Ахуйн нөхцөлийг одоо үеийн залуучууд ихээхэн голдог, чамладаг, түүнээс шантардаг. Ийм нөхцөлүүд ч байдаг юм байна. 
Хил хамгаалалтын өөрийнх нь өнөөдөр мөрдөж байгаа эрх зүйн акт, баримт бичгүүд тэр нь өнөө үеийн улсын хил хамгаалж байгаа нөхцөл байдалтай зохицохгүй хоцрогдсон ч юм байдаг юм байна. Жишээлбэл, Монгол Улсын хилийн тухайн хэсгийн онцлог цагийн байдалд тохирсон хангалт үйлчилгээний зарчим байхгүйгээс хилийн цэргийн байдлын ямар ч өрнөлт байхгүй, шаардлагагүй чиглэлүүдэд үүрэг гүйцэтгэж байгаа хилийн манаа, хилийн харуул заставын зэвсэг галт хэрэгслэлийн хадгалалт түүний хангалт нь хүйтэн дайны үеийн сэтгэхүйгээр хандсан ийм хандлага байдаг. Байлдааны зэвсэг техникийг офицерын хяналтаас гаргаж хугацаат цэргийн албан хаагчдын мэдэлд шууд шилжүүлсэн. Тооцоо, бүртгэл, судалгаа байхгүй гэх мэтчилэн бидний алба, үйл ажиллагаатай холбоотой шалтгаан нөхцөлүүд ч байдаг юм байна. Энэ болгоныг бид судалж дүгнэж үзсэний үндсэн дээр дүгнэлт хийж ажиллаж байгаа. 
2010 оны байдлаар хил хамгаалах байгууллагад албан хаагчдын үйлдсэн ноцтой гэмт хэрэг 8 хувиар буурсан. Энэ бол үр дүн юм гэж бид ойлгож байгаа. 
Хил хамгаалах албанд ирж ажиллаж байгаа манай залуу ахлагч нар, офицерүүд гэр бүлтэй, гэр бүлгүй янз бүр байна. Гэр бүлийн маргааны улмаас өөрийнхөө амь насыг егүүтгэсэн ийм учрал хоёр гурван удаа гарсан. Энийг бид Монгол Улсын Их Сургуулийн Гэр бүлийн тэнхимтэй хамтарч судалгаанууд хийж байна. Сэтгэл зүйн их шалтгаан нөхцөлүүд байдаг юм байна. Сүүлийн үеийн охид залуучуудын төлөвшил, сэтгэл зүйн хатуужил тэр хүнд нөхцөлд очоод алба хааснаас болж маргаан тэмцэл гардаг. Үүнээсээ болоод шантардаг, мухардалд ордог ийм байдлууд ч байдаг л юм байна. Энэ болгон дээр бид боломжийнхоо хэрээр шаардлагатай бүхий арга хэмжээг авч ажиллаж байгаа. Үндсэн зарчим бол Монгол Улсын хуулийн хүрээнд хариуцлага алдаж байгаа албан тушаалтнуудтай хатуу хариуцлага тооцдог энэ хатуу зарчим үйлчилж байгаа. 
Ерөнхийд нь аваад хэлэх юм бол энэ хугацаат цэргийн албан хаагчдаар хил хамгаалах албан үүргийг гүйцэтгүүлдэг өнөөдрийн тогтолцоо маань дайчилгааны систем. Дайчилгаагаар ирсэн албан хаагчид бол хоног өдрийг өнгөрөөх ийм л сонирхолтой. Үүнээс болж албанд хүйтэн хөндий ханддаг, бэрхшээлийг няцдаг ийм тогтолцооны шинжтэй шалтгаан нөхцөл бас байна гэж бид үзсэн. 
Тийм учраас сайн дурын үндсэн дээр гэрээгээр алба хаалгадаг энэ зарчим бол хамгийн оновчтой зарчим юм байна. Сайн дурын үндсэн дээрээ зорилготой ирж алба хааж байгаа залуучуудаас хэрэг төвөг гаргах, албанаас няцах, бэрхшээх асуудал байхгүй юм байна гэж бид үздэг. Тийм учраас бид системийн хувьд бас энэ албыг түлхүү чиглүүлэн ажиллах ийм бодлого барьж ажиллаж байгааг танилцуулъя. 
Х.Жекей: - Баярлалаа. Дараагийх нь. 
Ч.Алтанхишиг: - Шүүхийн шинжилгээний үндэсний хүрээлэнгийн захирал Ч.Алтанхишиг байна. Р.Гончигдорж гишүүний асуултад хариулъя. Шүүхийн шинжилгээний үндэсний хүрээлэн байгуулагдаад үндсэндээ 6 жилийн хугацаа өнгөрч байна. Энэ хугацаанд бид өөрийн шинжилгээний зориулалтын 12 лабораторийг үндсэнд нь шинэчилсэн. Шинэчлэлд зориулаад үндсэндээ төвийн хэмжээнд бол 2.6 тэрбум төгрөг зарцуулсан. Өнөөдрийн байдлаар бид ДНК-ийн нөхцөлийн шинжилгээ хийж чадаж байна. Төрөлжсөн болон нарийн мэргэжлийн хүмүүсийг сургаж байна. Дээр нь төрөлжсөн сангуудыг ашиглаж байгаа. 
Нэг асуудал нь юу вэ гэхээр зэрэг Сангийн тусламжтайгаар эхний улирлын байдлаар улсын хэмжээнд илрээгүй байсан 190 хэрэг илрүүлсэн. Хотын хэмжээнд 87, 88 хэрэг байгаа. Түүнчлэн аймгуудад алба байгуулаад 2 жилийн хугацаа өнгөрч байна. Энэ хугацаанд аймгийн албыг бэхжүүлэх талаар нэлээн арга хэмжээ авсан. Өнөөдрийн байдлаар 21 аймаг, нийслэлийн 9 дүүрэг, аймгуудад ажиллаж байгаа 7 хэсгүүдэд нийлээд 37 нэгжид анхан шатны шинжилгээ хийх материаллаг бааз бүрдсэн. Өөрөөр хэлбэл гэмт хэргийн холбогдолтой хэргийн газар үзлэг хийгээд, газар дээр нь шинжилгээ хийгээд хэрэг бүртгэх, мөрдөн байцааг ажиллагааг шуурхай болгох ажил жигдэрсэн байгаа гэж хэлмээр байна. 

Түүнчлэн зарим аймгийн хэмжээнд, төвийн хэмжээнд ч гэсэн бид бас зорилго тавьж байгаа. Юу вэ гэхээр зэрэг мэргэжлийн боловсон хүчнийг бэлтгэх, чадваржуулах, цаашлаад тулгамдаж байгаа, шийдэж чадахгүй байгаа лабораторийн асуудлыг шинээр байгуул гэсэн тийм асуудал тавьж байгаа юм. Товчхондоо ийм байна. 

Х.Жекей: - Д.Сандаг-Очир генерал. 


Д.Сандаг-Очир: - Ерөнхий газрын дарга Д.Сандаг-Очир. Асуултад хариулъя. Улс орны хэмжээнд гарч байгаа гэмт хэргийн тоо түрүүн сайд дурдсан. Сүүлийн жилүүдэд тооны хувьд бага хэмжээгээр бууралттай байгаа. Нийт гэмт хэргийн илрүүлэлтийн хувьд тодорхой хувиар ахицтай байгаа гэсэн нэг ийм ерөнхий тоог хэлмээр байна. 



Зүгээр нарийвчилсан хэргийн төрлөөр гэдэг юм уу, түрүүчийн Р.Гончигдорж гишүүний асуусан асуултад нарийвчилсан байдлаар гаргах тийм боломж бол бас бидэн бий. Яг өнөөдөртөө тэр нарийвчилсан тийм юмыг хэлэх боломж бага байна. Цаашдаа бид таны асуусан асуултад нарийвчилсан байдлаар судалгаа гаргаж танилцуулах, Байнгын хороонд танилцуулах ийм боломж бол бий гэж ингэж хэлмээр байна. 

Мал хулгайлах гэмт хэрэгтэй тэмцэх чиглэлээр төрөөс бас төсөв хөрөнгөний талаар бас анхаарч байгаа. Энэ нь орон нутгийн цагдаагийн байгууллага, ялангуяа малын хулгайтай тэмцэх чиглэлийн ажил хариуцсан алба, ажилтнуудын техник, хэрэгслэлийн асуудал, унаа машин, мотоциклийн асуудал гээд ажиллах нөхцөлийн хувьд, боломжийн хувьд бас анхаарч байгаа, тусалж байгаа, энэ чиглэлээр бас хийгдэж байгаа асуудал юм бий. 

Нөгөө талаар энэ малын хулгайтай тэмцэх энэ асуудлын чиглэлээр орон нутагт мал хулгайлах чиглэлээр нэг нэгжийг байгуулсан. Орон нутгийн цагдаагийн анги байгууллагуудад. Тэр нь болохоороо мал хулгайлах чиглэлийн асуудлыг судалдаг, эрж сурвалжилдаг, тэр чиглэлээр дагнасан, мэргэшсэн ийм албан хаагчдыг бий болгох ийм зорилгоор. Урьд нь мал хулгайлах гэмт хэрэгтэй ял шийтгэгдсэн хүмүүс хийдэг юм гэдэг юм уу. Одоо энэ чиглэлээр иргэдийн гаргаж байгаа санал хүсэлт, гомдол, мэдээ мэдээлэл дээр ажиллах гэх мэтчилэнгийн ийм мал хулгайлах гэмт хэрэгтэй тэмцэх чиглэлээр орон нутагтаа бүтцийн болон мэргэжлийн хүмүүсийг бий болгох чиглэлээр ийм зохион байгуулалтын арга хэмжээ авсан. Энэ утгаар нь аваад үзэхээр мал хулгайлах гэмт хэрэгтэй тэмцэх чиглэлийн энэ ажил асуудалтай хэргийн гаралт сүүлийн жилүүдэд тооны хувьд буурсан ийм бас нэг тоо байгаа. Ухаандаа 2009 онд мал хулгайлах гэмт хэрэг 1294 гарч байсан бол 2010 онд 1070 гээд яльгүй хувиар бас тооны хувьд буурсан. Энэ төрлийн гэмт хэргийн илрүүлэлт бас тодорхой хэмжээгээр ахисан. Энэ бол тооны үзүүлэлт. Гэхдээ энэ мал хулгайлах гэмт хэрэгтэй тэмцэх ажил бүр одоо дээд шатандаа гарчихсан. Сайн байгаа гэх арга байхгүй. Ер нь хөдөө орон нутагт гарч байгаа хэргийн дийлэнхи нь үндсэндээ мал хулгайлах гэмт хэрэг байгаа. Энэ чиглэлээр цагдаагийн байгууллага, орон нутгийн төр захиргааны байгууллага, иргэдтэй хамтрах, ажиллах энэ чиглэлийн ажил, асуудлуудыг зохион байгуулж байгаа. Яамны сайдын дэргэдэх гэмт хэргээс урьдчилан сэргийлэх, зохицуулах зөвлөл бас энэ чиглэлийн гэмт хэрэгтэй тэмцэх чиглэлээр хамтарч ажиллаж байгаа. Ийм юм байгаа гэж хэлмээр байна. 

Тэр хар тамхи, мансууруулах гээд сүүлийн үеийн шинэ төрлийн гэж байгаа энэ гэмт хэргийн асуудал нэлээн төвөгтэй байдалд байгаа. Манай иргэдээс дотооддоо болон гадаад иргэд энэ төрлийн гэмт хэргүүдэд холбогдох, шалгагдах энэ асуудал бас нэлээн нэмэгдэх хандлагатай байгаа. Энэтэй холбогдуулаад цагдаагийн байгууллага, эрүүгийн цагдаагийн албанд, мөрдөн байцаах албанд энэ чиглэлийн жижиг тасгуудыг бий болгосон, дотооддоо. Энэ чиглэлээр хийх ажлыг тодорхой болгох, чиглэлтэй болгох, тэнд ажиллаж байгаа хүмүүсийг мэргэшүүлэх. Энэ чиглэлээр гадаад дотоодын хурал цуглаан, арга хэмжээнд оролцож байна. Гадаадын энэ чиглэлийн мэргэжлийн хүмүүсийг орон нутагтаа урьж ирж сургалт дадлага явуулж байна. Гэх мэтчилэнгээр ийм ажил асуудлуудыг зохион байгуулж мэргэшүүлэх ийм арга хэмжээ авч байна. Цаашдаа ч гэсэн энэ чиглэлдээ тэнцэх цагдаагийн байгууллага, албан хаагчдын бүтэц, зохион байгуулалт, орон тоог ч гэсэн энэ цаг үетэй нь уялдуулж бэхжүүлэх, мэргэшүүлэх, тусгай техник хэрэгслэлийн асуудал, гадаад улс оронтой холбогдож үйл ажиллагаагаа явуулах гээд олон талын асуудлууд бидэнд шинээр тулгагдаж байна. Энийг цаашид одоо нэлээн анхаарал тавьж ажиллана гэж ингэж хэлмээр байна. 

Хар тамхи, мансууруулах бодистой холбоотой гэмт хэрэг сүүлийн үед тооны хувьд манайд эрүүгийн хэргийн хувьд 2008 онд 7, 2009 онд 8, 2010 онд 20 эрүүгийн хэрэг шалгагдаж, энэ оны 1 дүгээр улиралд 5 эрүүгийн хэрэг шалгагдаж байна. Гэх мэтчилэнгээр тооны хувьд нэлээн өсөлттэй, энэ чиглэлээр нэлээн шалгаад, хүч гаргаад ингээд явбал асуудал бас нэлээн төвөгтэй. Энийг хязгаарлах, зогсоох, сэргийлэх ийм ажил зайлшгүй шаардлагатай байгаа гэж ингэж хэлмээр байна. 

Х.Жекей: - Баярлалаа. Д.Тэрбишдагва гишүүн асуултаа асууя. 

Д.Тэрбишдагва: - Би өнөөдрийн Хууль зүйн байнгын хороогоор энэ орж ирсэн байгууллага болгоноос асуумаар байгаа юм л даа. Гэхдээ асуулт маш их олон болох гээд байна. Зүгээр эцсийн дүн л хэрэгтэй л дээ. Үйл ажиллагааны хөтөлбөр гэхээр энэ оруулж ирсэн үйл ажиллагааны хөтөлбөрийн зүйлийг унших нэг өөр хэрэг. Яг эцсийн үр дүн бол их өөр харагдаад байгаа юм. Өнөөдөр сая хар тамхитай тэмцэх асуудал, садар самууны асуудал гэж ярьж байна. Архидалтай тэмцэх асуудал. Нийт ингээд зургаар харахад ерөөсөө энэ улс орны хууль зүй, дотоод хэрэгтэй холбоотой, энэ хяналтын байгууллагатай холбоотой асуудлууд сайжрахгүй л байна шүү дээ. Энэнээс л бид зургийг нь хармаар байгаа юм л даа. Тэгэхгүй бол болохгүй байна. Би зүгээр тухайлах юм бол нэг дүүрэг дээр хийсэн судалгааг ингээд аваад үзэхээр их өөр зураг харагдаад байгаа юм. Сая одоо тэр Хууль зүйн үндэсний судалгаа гаргасан нөхдүүдээс хамгийн түрүүнд асуумаар байгаа юм. 


Та нар одоо нэлээн олон ном бичсэн юм байна. Тэр бол сайн л байх л даа. Яг одоо энэ бодит нүүр төрхөнд харагдаад байгаа энэ Монголын эрүүгийн, цагдаагийн, хууль хяналтын бусад байгууллага дээр гарч байгаа асуудал дээр аль зэрэг дүгнэлт хийдэг юм бэ? Судалж үзээд энэ дээр одоо хаана нь ямар асуудлыг яаж шийдмээр байна гэсэн тэр судалгаа гаргадаг юм уу? Тухайлах юм бол би Сонгинохайрхан дүүргээс тусгай юугаар судалгаа гаргуулахад дан өссөн дүн гараад байгаа юм. Дан өссөн дүн гараад байгаа юм. Эхний 3 сард гэмт хэргийн талаархи гомдол бол 8.1 хувиар өссөн байгаа юм. 8.1 хувиар өссөн. Өмнөх оныхтой харьцуулахад гэмт хэрэг 11.9 хувиар өсчихөөд байгаа юм. Гэмт хэргийн илрүүлэлт ангиллаар нь авч үзэхээр хүндэвтэр гэмт хэргийн илрүүлэлт ердөө 44.0 хувьтай. 

Ингээд одоо тухайлах юм бол хүн амины хэрэг 37.0 хувиар, учрал 27.0 хувиар, хүчин 10.0 хувиар, дээрэм 11.0 хувиар, танхай 30.0 хувиар, өмчийн хулгай 16.0 хувиар, малын хулгай 50.0 хувиар тус тус өссөн харагдаад, залилангийн гэмт хэрэг, булаалтын гэмт хэрэг хоёр буурсан харагдаад байгаа юм л даа. Би бол зүгээр ганцхан жишээ нь дээр хэлж байна шүү дээ. Тэгэхээр ийм зүйл ингэж харагдаад, тэгээд энэ дээр хамгийн гол нь 2011 оны эхний 3 сард зөвхөн нэг дүүрэг дээр 39 хүн гэмт хэргийн улмаас нас барсан байгаа юм. 39 хүн. Өнөөдөр 3 сарын хугацаагаар 39 хүн нэг дүүргээс нас барж байна гэж бодохоор бидний өнөөдрийн дүр төрх харагдах гээд байна л даа. Тэрнээс би ямар нэгэн цагдаагийн байгууллага гэдэг юм уу, аль нэг газар луу гэхээсээ илүү ерөөсөө энэ нийгмийн нөхцөл байдал ингэж харагдаад байгаа юм биш юм уу. Ийм учраас энийг одоо яг бодит үнэнийг харж энийг тусгаж ярихгүй бол болохгүй л харагдаад байна л даа. 

Тэгээд энэ дотроос бас нэг ноцтой харах юм бол гэмт хэрэг үйлдэж байгаа хүмүүсийн 60.0 хувь нь ажилгүй хүмүүс. Ажилгүй хүмүүс. Тэгэхээр энэ бол нөгөө нийгмийн өмнө чинь бид өнөөдөр энэ гэмт хэрэгтэй тэмцэнэ, хүнтэй тэмцэнэ, цагдаагийн байгууллагыг шүүмжлэхээс өмнө өнөөдөр нөгөө хүмүүс нь ажилгүй болсон хүмүүс чинь гэмт хэрэг үйлддэг. Тэгэхээр энэ саяны судалгааны нөхдүүдээс асуухад энэ 60.0 хувь нь ингээд үзэж байхад энэ давтан хэрэгтэй. Өөрөөр хэлэх юм бол өршөөл энэ тэрээс гарч ирээд давтан хэрэгтэй хүмүүс ямар хэмжээнд байдаг юм. Энэ одоо ажилгүй хүмүүстэйгээ яам ямар зөвлөгөө судалгаа өгдөг юм бэ? Энийг нэг ерөнхийд нь ингэж харж үзэхгүй бол болохгүй байх. Энэ зургаас ерөөсөө ганцхан цагдаа биш бусад газруудтай нийгмээрээ ингэж харахгүй бол өнөөдөр Монголын нийт зураг төрх бүх чиглэлээр тийм сайн харагдахгүй байна шүү дээ. Тэгэхээр би яг одоо энэ оруулж ирсэн тайлантай холбогдуулаад хэд хэдэн асуулт бүр асуумаар байна л даа. Террорист үйл ажиллагаа, хар тамхи, мансууруулах бодисын талаар сая асуулаа. Зарим зүйл өсөж байгаа юм байна. Энэ дэлхий нийтийг зовоосон мансууруулах бодис тухайлах юм бол өсөж байгаа. Хил дамжсан хүн худалдаалах асуудал өсөж байгаа энэ нэг асуудал байна. Нөгөө талаас бид асар их баялагтай улс орон энэ гадны нөлөөллүүд орж ирж энэ терроризмын үйл ажиллагаа чинь янз янзын чиглэлээр явах тийм хандлага байна уу, үгүй юу? Энийг Тагнуулын ерөнхий газар хэлэх юм уу, эсвэл цагдаа хэлэх юм уу? 

Ер нь бас энэ бусад орныг луйвардаж авсан зарим нөхдүүд чинь манайд орж ирээд яг л энэ ашигт малтмалд орсон байгаа нь бодит үнэн шүү дээ. Интернэтээр бид уншиж мэдэж л байгаа. Энэ ямархуу, энэ чиглэлээр хийсэн судалгаанууд байдаг юм уу? 

Нөгөө талаасаа сая цунами гээд газар хөдлөлтийн асуудал, сая нэг өдөр айхтар сүрхий дуут дохио өгөөд шалгалаа шүү дээ. Би дахиад л Сонгинохайрхан дүүргээр жишээ авмаар байна л даа. Салхины баруун талд. Би терроризмтэй холбож юм уу, эсвэл газар хөдлөлттэй холбож ярих гэж байгаа юм. Салхины баруун талд Монголын яг одоо бензины бүх агуулахууд байгаа. 3 агуулах байна. Дээд талд нь өвс хадгалдаг, яг гал. Терроризм ч байна уу, янз янзын үйл ажиллагаа болоход ийм зүйл болж байхад энэ дээр одоо бодсон санасан юм байна уу? Энэ бол одоо бодохгүй байхаас өөр арга байхгүй. Ийм зүйл дээр анхаарч байгаа юм байна уу гэж терроризм юутай холбогдуулж ийм зүйл асуумаар байна. 

Энэ малын хулгайтай холбогдуулаад ноднин жил, өнгөрсөн жил бид ажлын хэсэг байгуулаад нэлээн ажилласан. Ямар ч байсан энэний дагуу ажил хийж байгаа юм байна гэж ойлголоо. Үр дүн гарч байгаа юм байна. Гэхдээ хэд хэдэн зааврууд орсон. Тухайлах юм бол хуульд өөрчлөлт оруулах чиглэлээр, энэ чиглэлээр ажиллаж байгаа юм юу байна вэ? Одоо тухайлах юм бол хөдөлмөрийн хөлсний доо хэмжээнээс бага байх юм бол эрүүгийн хэрэг үүсгэхгүй гэсэн заалт бий. 108 мянган төгрөгөөс. Одоо бодвол 144 болох юм уу. Тэгэхээр зүгээр малын хулгай бол амьтантай харьцаж байгаа, организмтай харьцаж байгаа. Энэ бол их өвөрмөц. Энэ чиглэлээр та бүгдийг хууль санаачилж оруулж ир гэсэн. Энэ чиглэл дээр оруулж, энэ чиглэлээр ажиллаж байгаа зүйл байна уу гэж ингэж асуумаар байна. 

Энэ архидан согтуурах үйл ажиллагаа чинь бас буурахгүй байна шүү дээ. Тэгээд одоо энэ архины асуудал дээр энэ сүүлийн үед их яриад байна. Тэгээд архитай тэмцэх асуудал яриад байгаа юм. Би архитай тэмцэхээс илүү энэ ажлын байртай болох, түрүүний л асуудлууд байгаа юм. Энэ чиглэлээр судалгаа. Энэ хүрээлэнгээс асуух гэж байна. Энэ судалгаа хийгээд энэ архийг бууруулах чиглэлээр хийсэн судалгаа байна уу, үгүй юу. Ийм зүйлийг. 

Дараа нь, энэ цагдаагийн албан хаагчдын дундаж ачааллыг тогтоох судалгаа хийж, цагдаагийн албан хаагчийг жишгээр. 4 мянган хүн тутамд 1 байцаагчийг ингэж гаргасан юм байна л даа. Сонгинохайрхан дүүрэг өнөөдөр 263 мянган хүнтэй л дээ. Энийг одоо 4 мянган хүнд 1 байцаагч гэж үзэх юм бол дунджаар Сонгинохайрхан дүүрэгт 250 байцаагч байх ёстой юм шиг байх юм. Тэгэхээр энийг зарим нэг газар нь ингэж тодорхойлж өгсөн байна уу, эсвэл бусад газруудад нь ихэнхийг нь ингэж байна уу? Энэ үнэхээрийн хамгийн их гэмт хэрэг гардаг. Би сая бол жишээтэй, тоотой, баримттай юмнууд яриад байна. Өшөө ч олон жишээнүүд байна. Тэгэхээр ийм жишээтэй, баримттай газруудад нь, хүндрэлтэй байгаа газруудад нь энэ цагдаагийнхаа хүчийг, тэгээд хуваарилуулах ийм асуудлыг одоо яг энүүгээр чадаж байна уу, чадахгүй байна уу? Чадахгүй бол тийм онцгой бүс нутагт анхаарах ёстой шүү дээ. 

Нөгөө талаасаа Ц.Нямдорж сайд түрүүн Цагдаагийн хуулийн талаар ярилаа. Энэ одоо уг нь гаргачихмаар хууль байгаа юм. Жаахан маргаан гараад байгаа юм. Энийг тэгээд хурдхан шиг оруулж ирээд энийг дахиж оруулж ирж яаралтай гаргах юм бол бидний хувьд, би бол дэмжээд гаргачихмаар хууль санагдаж байдаг. 
Хамгийн төгсгөлд нь Хууль зүй, дотоод хэргийн сайдыг өөрийнхөө албадууддаа хамгийн хүнд гэмт хэрэг, хэв журмын зөрчил гаргадаг Сонгинохайрхан дүүрэгт Их Хурлын гишүүн миний бие, надтай хамт тэрүүгээр хамт явахыг урьж байна. Тэрийг хүлээж авбал талархмаар байна. 
Х.Жекей: - Хариулъя. 
Ц.Нямдорж: - Би ганц нэгийг нь хариулъя. Сая Засгийн газрын тогтоолын төсөл 20.0 тэрбумын юм би дуугарсан. Тийм ээ. Тэр дотор энэ цагдааг нормчлох нэг санаа явж байгаа юм. Тэдэн мянган хүнд нэг цагдаа ч гэдэг юм уу, тэдэн гэмт хэрэг гардаг бол яана гэж. Нэг цагдаа гэсэн тийм нормчлолын анхны юм явж байгаа. Хоёр жилийн өмнө нэг судалгаа хийгээд, тэр судалгаан дээрээ суурилж байгаад нэг ийм саналыг гаргасан байгаа. Засгийн газар тэр саналыг дэмжих юм бол цагдаагийн орон тоо 1300 гаруй хүнээр нэмэгдэх ийм тооцоо гарсан шүү. Нормын тухайд тэр. 
Малын хулгайтай тэмцэх бие даасан нэг хууль байдаг. Тэр хуулийг дахин сайн авч үзээд ер нь энэ Эрүүгийн хуулийн малын хулгайтай холбогдолтой асуудлыг Эрүүгийн хуулиас нь салгаад энэ Малын хулгай гэдэг хууль дотор нь хийж өгөөд. Хатуухан мэргэжлийн талаас нь ярих юм бол нэг жаахан балмад маягийн тийм үүрэг өгөгдсөн байгаа. Уг нь бол одоогийн хулгайгаараа явчихаж болохоор байгаа юм. Тэгэхдээ малын хулгайн асуудал бас асуудал хэвээрээ байгаа учраас бие даасан ийм зүйл гаргаад, төсөл боловсруулаад үздэг юм билүү гэж бодож байна. Яг одоогоор гар дээр орж ирээгүй байгаа учраас ирсэн үед нь та бүхэнтэй эргэж ярих шаардлага байгаа байх гэж бодож байна. 
Ер нь Монголд гарч байгаа гэмт хэргийн 54.0 хувь Улаанбаатарт гардаг. Нийт улсын хэмжээнд гарч байгаа гэмт хэргийн 49.0 хувь нь хулгай байдаг ийм л эд шүү дээ. Энэ хулгай дотроо малын хулгай нэлээн санаа зовоосон асуудал байдаг. 20.0-иод хувь нь согтуугаар үйлдэгдсэн хэргүүд байдаг. Монголын эрүүгийн ертөнцийн гэх юм уу, одоо юу гэх юм ерөнхий өнгө нь энэ л дээ. Энэ дээр л манай нөхдүүд ажиллаад байгаа гэдгийг хэлье. 
Ийм хэдэн зүйл байна. Бусад асуудлаар Д.Сандаг-Очир гишүүн хариулна биз. Терроризмын асуудал манайд одоохондоо бол гайгүй дээ. Гайгүй. Зүгээр одоо газар хөдөлсөн үед асуудал үүсгэх юм бий. Энэ чиглэлээр Ерөнхийлөгч санаачлага гаргаад ийм үед авах арга хэмжээний асуудал гээд энэ Шадар сайдаар ахлуулсан нэг ажлын хэсэг байгуулаад тодорхой ажлууд хийгдээд, сая нэг Улаанбаатарт нэгдсэн арга хэмжээ зохион байгууллаа. Тэгээд цаашдаа энэ чиглэлээр ажиллах байх гэж бодож байна. 
Ер нь бид нар тэнд шинэ төрлийн гэмт хэрэг гэж 4, 5 нь л юм байдаг юм л даа. Зэвсгийн наймаа, тэгээд энэ мөнгө угаах, хүн хулгайлах, хар тамхи. Энэнээс манайд зэвсгийн наймаа нь гайгүй. Терроризмын тухайд одоохондоо нэг их санаа зовоод байж хэрэггүй. Ерөнхийдөө асуудал харьцангуй гайгүй. Хар тамхи, хүний наймаа хоёр нь жаахан явдалтай учраас жич анхаарч байгаа гэдгээ түрүүн бид нар та бүхэнд танилцуулсан. 
Ц.Сэргэлэн генералын тэр түрүүн асуусан асуултад ганцхан зүйл хэлье гэж бодсон. 2003 онд байна уу даа хилийн талаар төрөөс баримтлах бодлого гэдэг баримт бичиг батлаад, энэний дагуу аажмаар энэ хил хамгаалах байгууллагыг иргэний алба болгох чиглэлийн ажлууд хийгдэж байгаа юм. Энэ гэрээт гэдгээр дамжуулж. Тэр Улаан-Уулын отряд дээр очиж үзсэн. Ер нь их зөв зураг харагдсан шүү. Цаашдаа энийгээ бид явуулна гэж бодож байгаа. Өчигдөрхөн бид нар ярьж байгаад зүгээр санал боловсруулах түвшинд ярьж байгаад санал оруулаад ир гээд хэлчихсэн байгаа. Ер нь энэ хил хамгаалах байгууллагыг цаашдаа хилийн цагдаа болгох ийм чиглэлийг барьж, энэ чиглэлээр Улсын Их Хуралд санал орж ирж болзошгүй байх. Хэрвээ ороод ирэх юм бол гишүүд та бүхнийг дэмжиж өгөхийг хүсэж байна. 
Тэгээд цаашдаа энэ цэргийн алба хаасан хүмүүсээс энэ хилийн байгууллага руу татдаг. Тэнд гэрээгээр 2, 3 жил ажилласан хүмүүсээсээ. За цагдаад дотоодын цэрэг байдаг. Энэ цагдаа, хүчний байгууллагын чиглэлийн боловсон хүчин бэлтгэдэг ийм шаталсан систем бий болгож чадах юм бол манайх шиг жижиг улсад хэрэгтэй юм гэсэн юм бид ярьж байгаа. Тэгээд энэ янз янзын газруудын дэргэд байдаг их дээд сургуулиудыг нэгтгэж дотоод хэргийн дээд сургууль байгуулах санал ер нь энэ хавартаа Засгийн газарт орчих байх. Ингээд энэ дотоод хэргийн сургуулиараа дамжуулж цагдаа, гал, хил, шүүхийн шинжилгээ, онцгой байдал, тагнуул гэх мэтийн албадын боловсон хүчнийг бэлтгэдэг нэг гайгүй сургуультай болох ийм чиглэл рүү явж байгаа гэдгийг бас асуулттай холбогдуулаад хариулчихъя. 
Х.Жекей: - Д.Сандаг-Очир генерал хариулъя. 

Д.Сандаг-Очир: - Ерөнхий газрын дарга Д.Сандаг-Очир. Д.Тэрбишдагва гишүүний тэр асуудлууд, зарим нь ч яах вэ судалгааны чиглэлээрхи асуудлыг холбогдох газар тавих шиг боллоо. Зүгээр терроризмтэй тэмцэх асуудал энэ яг чиг үүргээрээ болохоор Тагнуулын ерөнхий газрын харъяалалд чиг үүргээр байдаг. Энэ төрлийн гэмт хэрэгтэй тэмцэх тийм зохицуулах зөвлөл байдаг. Би зөвлөлийн гишүүн. Нөгөө талаас Цагдаагийн байгууллагын хувьд чиг үүрэг нь тийшээгээ боловч хамааралтай асуудлаар бас хамтарч ажиллах, харилцах ойлголцох, энэ чиглэлээр анхаарал тавьдаг. 
Тэр гамшгийн чиглэлээрхи төрөл бүрийн гамшиг, өвчин зовлон, элдэв юм байна. Энэ чиглэлээр цагдаагийн байгууллага цаг үеийн тавигдаж байгаа, цаг үеийн болзошгүй нөхцөл байдалд мөн чиг үүргээрээ хэв журам сахиулах, хамгаалах, аюулгүй байдлыг хангах энэ чиглэлээрээ сургалт дадлагад хамтарч, холбогдох байгууллагуудтай оролцож байгаа. Өөрсдийн байгууллагын, цагдаагийн байгууллагын чиг үүргийн талаар бид нар гадаад орны бас цагдаагийн байгууллага ийм нөхцөлд яаж ажиллах ёстой юм, яаж оролцдог, ямар үүрэгтэй байдаг юм, юуг нь хамгаалдаг, юуг нь сэргийлдэг юм бэ гэдэг юм нь дээр албан хаагчдаа гадагшаа явуулж бас туршлага судлуулж энэ чиглэлээр ажиллах тусгай хөтөлбөр төлөвлөгөө гаргаж энэ чиглэл рүү бид анхаарч байгаа. Энэ бол бас цаг үеийн шинэ нөхцөл байдал үүсэж байгаа, шинэ үүрэг чиглэлийн агуулга байгаа гэж ингэж хэлмээр байна. 
Сонгинохайрхан дүүргийн нутаг дэвсгэрийн хувьд бол эрүүгийн нөхцөл байдал хүнд дүүргээ. Бүртгэлтэй бүртгэлгүй, хаягтай хаяггүй, хөдөө ирсэн, суурьшилтай гэх мэтчилэнгийн иргэдийн хувьд, тооны хувьд, орон нутгийн нөхцөл байдлын хувьд их төвөгтэй. Энэ чиглэлээр цаашдаа түрүүн тэр сайд хэллээ. Засгийн газраас орох гэж байгаа, цагдаагийн байгууллагын талаар зарим арга хэмжээний тухай асуудал дээр тэр 4 мянган хүнд нэг хэсгийн байцаагч байх гэдэг энэ норматив чиглэлийн юмыг бид оруулж байгаа. Санал. Энэ дэмжигдээд ирэх юм бол хаа хаанаа их боломж нээгдэх ёстой. Ажиллах ачаалал, ажлын үр дүн, өгөөж бас нэмэгдэх учиртай гэж ойлгож байгаа. 
Одоо хороон дээр хэсгийн байцаагч, мөрдөн байцаагч, эрүүгийн ажилтан гээд нэг хороон дээр 3 төрлийн чиглэлийн ажилтан ажиллаж байгаа. Гэхдээ цаг үеийн шаардлага, ачааллыг даахад их төвөгтэй байгаа. Нөгөө талаас би санал нэгтэй байна гэж хэлмээр байна. Улс орны хэмжээний эрүүгийн болон хэв журмын нөхцөл байдлыг аваад үзэхээр нэг талаасаа цагдаа, хууль хяналтын байгууллагын асуудал үүрэг юм шиг боловч нөгөө талаасаа улс орны хэмжээний энэ улс орны нийгэм, эдийн засаг, ард түмний ажил амьдрал гээд ингээд олон юмыг авч үзэж, нийлбэр дүнгээс нь бас их сайн тодотголтойгоор хармаар юм шиг байгаа юм. Зүгээр гарч байгаа хэрэг асуудлаас сэргийлэх, илрүүлэх, шалгаж мөрдөх гэх мэтчилэнгийн ажиллагаа бол цагдаагийн байгууллага өөрсдийнхөө чиг үүргээр ажиллаж байна. Гэхдээ зарим тохиолдолд, зарим хэрэг, зарим төрлийн гэмт хэргийн хувьд аваад үзэхээр хүчин мөхөсдөж байгаа. Нийгэм, төрөөс шаардлагатай байгаа ийм асуудлууд байгаа би бас зориуд тэмдэглэж байна. Цаашдаа манай Их Хурлын гишүүд, Байнгын хороо анхаарч, дэмжиж хамтарч ажиллах байх гэж найдаж байна. 
Х.Жекей: - Баярлалаа. Хууль зүйн үндэсний төвөөс нэг асуулт асуух шиг болсон. Тэрийг хариулъя. 
Ж.Гүнбилэг: - Энэ их чухал асуудал хөндөж тавилаа л даа, Д.Тэрбишдагва гишүүн. Энэ бүх нийгэмд үзэгдээд байгаа бүх л зүйлийг маш том суурь судалгаа хийж гаргах ёстой юм. Зөвхөн гэмт хэргийн тоо ингэлээ, яагаад ингэж байна гэдгийн тухай биш, эрх зүйн хөгжлийн тухай Монгол Улсын нэг тийм том судалгаа гаргах шаардлагатай. Энэ эрх зүйн хөгжлийн ямар аргачлалаар Монгол Улс хөгжөөд байна вэ, эдийн засаг нь ямар байх ёстой вэ гэсэн судалгаанууд гарна. Энэ бол маш том сэдэв учраас ингээд товчилъё. 
Ерөнхийдөө бидний үзэж байгаагаар Монгол Улс бол эдийн засгийн шилжилт дэх эрх зүйн шинэтгэл гэсэн аргачлалаар явж байгаа. Энэ бол эдийн засагч, хуульч нар болон эрх зүйн бодлого нь бол өөрөө гүйцэж амжихгүй байгаа. Уул шугамдаа эрх зүйн шилжилт дэх эдийн засгийн шинэтгэл гэсэн аргачлалыг баримтлах ёстой юм болов уу. Ингэсэн орнуудын туршлагуудыг бас харах ёстой гэж үзэж байна. 
Нөгөө талаас судалгаа хийх дээр одоо энэ томоохон хэмжээний суурь судалгаануудыг хийх дээр төрийн бодлого, боловсон хүчний бодлого алдагдсан гэж үзэж байгаа. Учир нь гадаадад төгссөн юм уу, эсвэл нэлээн боловсролтой гэсэн залуучууд бол, хуульч залуучууд төрд ажиллах сонирхолгүй болсон. Бүгдээрээ эдийн засгийн өсөлтөө дагаад хувийн компаниудад зөвлөгөө өгдөг. Сарын цалинг нь нэг цагт авдаг учраас энэ дээр бас анхаарч цаашдаа ажиллах шаардлагатай байгаа юм. Архитай тэмцэх тухай асуудлаар судалгаа хийсэн үү гэж ярьж байна. Энэ бол мөн дээр өгүүлсэнтэй мөн ижил. Бид сая 4 сарын 1-нд энэ архитай тэмцэх ажлын хүрээнд нэг хуулийн төсөл дээр бид дүгнэлт өгсөн байгаа. Шаардлагатай бол бид тэр хувийг танд явуулъя. 
Архитай тэмцэх дээр нэг харагдаж байгаа зүйл бол Архидан согтуурахтай тэмцэх тухай хууль дээр 21 нас гэж заасан байгаа. 21 нас гэж заачихаад тэр 21 насанд хүрсэн үгүйг нь шалгахгүйгээр архидан согтууруулах ундаагаар үйлчилж байгаа, эсвэл баар, ресторанд оруулж байгаа энэ асуудлуудыг зогсоох юм бол зүгээр 20.0 орчим хувиар энэ гэмт хэрэг буурах боломжтой гэж бид нар үзэж байгаа. Гэхдээ энэ бол яг шинжлэх ухааны нотолгоогоор нотлогдсон зүйл биш. Ерөнхий барагцаа таамгаар бол 20.0 орчим хувь багасах байх. Яагаад гэвэл одоо бааранд орж байгаа, диско клубт орж байгаа хүүхдүүд бол иргэний үнэмлэхийг нь ерөөсөө шалгадаггүй. Тэгэхээр энэ хүмүүс бол орсон хойноо пиво ууж байна уу, үгүй юу гэдгийг ямар ч харах боломжгүй. Гадны орны жишгүүдийг харахаар 21 насанд хүрээгүй бол 10 цагаас хойш диско клубт битгий ор гэртээ харь, бааранд битгий ор гэдэг. Тэгэхээр эндээс гарч байгаа насны онцлогоор гарсан тэр судалгаануудаар харах юм бол 21 наснаас доош насны гэмт хэрэг хийж байгаа, үйлдэж байгаа зүйлүүд бол тэр цэнгэх, зугаалах гэдэг зүйлээсээ одоо мөнгөний хэрэгцээ нь гараад, оюутнууд, эсвэл 21 насанд хүрээгүй хүмүүс бол илүү их тэр шунал гэдэг юм уу, тэр зүйлд автагдах ийм нийгмийн үзэгдлүүд гарч байгаа юм. Тэгэхээр энд суурь судалгаа шаардлагатай юм. 
Манай хүрээлэнгийн хийсэн судалгаануудыг та бүхэн энэ жагсаалтаас харж байгаа байх. Хууль зүйн үндэсний хүрээлэнгийн номын сангаас номын сангийн үнэмлэх нээлгээд манай судалгаануудыг авч үзэх боломжтой. Анх байгуулагдсанаас хойш гарсан судалгаануудын ер нь ихэнхи нь номын санд байгаа. Ялангуяа сүүлийн хэдэн жилийнх бол байгаа гэж хэлье. 
Х.Жекей: - Баярлалаа. 

Д.Тэрбишдагва: - Ганцхан юм тодруулчих уу. Д.Сандаг-Очир генералаа энэ нэг дүүрэг байна шүү дээ эхний 3 сард 39 хүний амь эрсэдсэн байна шүү дээ. Тэгэхээр одоо энэ нийт улсын хэмжээнд ер нь жилд энэ янз янзын гэмт хэргээр хичнээн хүн яадаг юм бэ. Энэ тоо бол зүгээр надад их цочрол төрүүлээд байгаа юм л даа. Энэ чинь бид ямар их зэрлэг болж байна вэ. Тэгээд дээрээс нь энэ чинь нас барсан хүний тоо. Гэтэл зүгээр хөнгөн гэмт хэргээр. Зүгээр одоо хүн зодчихоод л. Хөнгөн ч юу байх вэ дээ тэр чинь бас насан туршдаа ч согогтой болчихож магадгүй. Энд л гэхэд одоо бас зуун хэдэн хүн ч байдаг юм уу ингэж яахад. Энэ одоо гэмт хэрэг их зэрлэгших, хүнлэг биш болох хандлага өсөж байгаа хандлага байна уу, үгүй юу? Би зүгээр ганцхан энэ номноос харахад. 
Х.Жекей: - Тодруулчихъя. 

Д.Сандаг-Очир: - Таны асуултад товч хариулъя. Ер нь улс орны хэмжээнд гарч байгаа гэмт хэргийн дотроос энэ хүний амь нас хохироох энэ асуудал их анхаарал татахаар байгаа. Их төвөгтэй байгаа. Их хүнд байгаа. Ер нь энэ төрлийн гэмт хэрэг өсөх хандлагатай. Энэ нь болохоор гэр ахуйн хүрээнд гарч байгаа. Гэр ахуйн хүрээнд гарахдаа архидан согтуурахтай холбогдсон асуудлаар гарч байгаа юм. Тэр байтугай эцэг нь хүүгээ, хүү нь эцгээ ч гэдэг юм уу, эхнэр нь нөхөрөө ч гэдэг юм уу. Ийм эрээ цээргүй гэдэг юм уу, ийм хүнд байдал бол бий болж байгаа. 
Зүгээр тэр дүүрэгт гарсан тэр хэргийн тоог бол хүний амь нас хохирсон гэдэг манайд нэг ерөнхий тийм тоо байдаг. Тэр дотроо санаатай хүний амь хохироосон хэрэг гэж дараагаар нь ангилж ялгаж зааглаж гарч ирдэг юм. Тухайлбал хүнийг санаатай алах гэмт хэрэг 2007 онд 300, 2008 онд 213, 2009 онд 223, 2010 онд 230. Энэ оны эхний нэгдүгээр улиралд хүнийг санаатай алах гэмт хэрэг 56 байна. Ингээд аваад үзэхээр нэг улирлын 56 гэдэг 4-өөр үржүүлэхээр бас урд оноос өсөх хандлага тооны хувьд гарч ирж магадгүй. Тэгэхээр энэ хэрэг асуудал бол их төвөгтэй. Ерөнхийдөө ийм байдалтай л байгаа. Баярлалаа. 
Х.Жекей: - Цагдаагийн шинэчилсэн найруулгын тухай хууль гэж санал байна тийм ээ. Гаргах нь зүйтэй гээд та яриад байгаа. Тийм ээ. Б.Бат-Эрдэнэ гишүүн асуулт асууя. 
Б.Бат-Эрдэнэ: - Баярлалаа. Би товчхон хоёр санал хэлээд нэг асуулт асууя. Тэгэхээр энэ асуулт хариулт бол уг нь энд ирсэн улсууд ихэнхи нь цэргийн улсууд байгаа. Маш товч тодорхой байвал их зүгээр байгаа юм. Тэгээд манай багш нар чинь болохоор зэрэг оюутнуудад лекц уншиж байгаа хэлбэрээр цаашаа яваад байгаа юм. 
Нэг санал бол одоо бүлгийн дарга байна, Ардчилсан намын бүлгийн дарга эзгүй байх шиг байна. Энэ цагдаагийн байгууллагын хуулиар нэг гаргачихмаар байгаа юм. Улс төрийн шийдэл хүлээгээд ингээд хойшоо чангаагаад байлгүй энэ хуулиа гаргахгүй бол энэ хууль эрх зүйн зохицуулалтаа боловсронгуй болгоод шинэчлэх энэ ажлаа хийхгүйгээс болоод иргэдийн нөгөө эдлэх ёстой эрх нь хөсөр хаягдаад байгаа ийм зүйл бол улс орон даяар байна. Энийг одоо анхаараачээ. Цагдаагийн байгууллагын хууль гаргачихмаар байна. Ингээд энэ цагдаагийн байгууллага чинь бол одоо энэ гэмт хэргээс урьдчилан сэргийлэх, нийгмийн хэв журмыг сахиулах, тэмцэх. Тэгээд энэ гол бодлогоо хэрэгжүүлэх тулгуур ажил хийх ёстой. Тэгтэл энэ ажил нь одоо хийгдэхгүй. Эрх зүйн зохицуулалт нь шинэчилж өгөөгүй, сайжраагүй, ажиллах орчин нөхцөл, санхүүжилтийн асуудал нэг мөр шийдэгдээгүй гэх мэтчилэнгээр ийм олон ажил асуудал байгаа учраас энийг санал болгож хэлж байгаа юм шүү. Энийг одоо бүр нэг яаралтай ойрын өдрүүдэд энэ хаврын чуулганаараа нэг мөр болгоочээ гэж. 
Үнэхээр одоо улс орны хэмжээнд энэ эрүүгийн нөхцөл байдал амаргүй байна. Бид чинь олон юмтай ижил дасал болчихсон. Энэ ажилгүй байх, архидалт, одоо энэ нийгмийн ёс суртахууны уналт, гэмт хэрэг. Өнөөдөр Д.Сандаг-Очир генерал ч ярилаа. Энэ хүн амины хэрэг, за тэгээд бусад хүн худалдаалах, хар тамхи. Одоо Монголд бол тэр терроризм гэдэг юм. Нөгөө НҮБ-ын цэнхэр дуулгатан хоёр л одоо алга байна. Бусад нь бол есөн шид нь бүрдсэн гэж хэлж болно. Тэгэхээр зэрэг энэ дээр нь том юугаар нь авч үзмээр байна. Энэ ганцхан цагдаагийн байгууллагыг шахаад юм уу, нэг агентлагийг шахаад энэ бол болохгүй. Одоо байгаа. Улс орны өнөөгийн нөхцөлд нүүр царай ийм байгаа учраас энэ том зургаар нь хараад ямар арга хэмжээ авах юм бэ. Одоо энэ сүүлийн үеийн өсөж байгаа бидний хойч үе чинь үнэхээр одоо хэцүү хойч үе гарч байна шүү дээ. Баян хоосных нь ялгаа гарчихсан. Тэгээд хэнд ч нэг юманд өстөн болчихсон одоо бүр. Өшийн сэтгэлтэй. Тэр үзэн ядах үзлээр өвч бүрэн цэнэглэгдэж авсан. Ийм байдал байхад бид ямар бодлого гаргах юм бэ. Тийм юм аа тодорхой гаргахгүй бол энэ улс орон чинь, энэ улс үндэстэн чинь одоо цаашдаа хэцүү байдалд орох гээд байна шүү дээ. 
Тэгээд одоо энэ бидний явж байгаа энэ нийгмийн маань ерөнхий араншин бол одоо тэгээд ашиг олж байвал, би болж байвал бусад нь хамаагүй гэдэг, мөнгө олж байвал бусад нь хамаагүй гэдэг нэг ийм үзэл сэтгэлгээ газар авсан учраас хамгийн түрүүн төрийн нийтийн эзэмшлийн энэ байгаль орчны баялаг руу, газрын хэвлийнхээ баялаг руу дайрдаг. Бүгд. Ердөө хүрзтэй жоотуутай ерөөсөө хувь хүнээс эхлээд л гадна дотныхон бүгд нийлээд ингээд дайрч байгаа шүү дээ. Энэ дээр бусад улс орнуудын жишээгээр одоо би нэг санал хэлэх гээд. Хоёр дахь санал нь бол нэг нь цагдаагийнх, дараагийн хэлэх гэсэн санал бол энэ байгаль орчны бүр мэргэшсэн цагдаа байгуулах, энэ прокурор, бусад улс орнуудад байна шүү дээ. Ийм жишгийн юмыг хийх талаар ер нь судалж үзэж байгаа юм байна уу? Энийг байгуулах шаардлага байна гэж би үзээд байгаа юм. 
Миний санал бол одоо цагдаагийн орон тоог нэмэгдэхээсээ илүү тусад нь яг энэ байгаль орчинтой холбоотой орон тоог нь бий болгоод. Хоёрдугаарт, гэмт хэрэгтэй тэмцэх, энэ урьдчилан сэргийлэх, нийгмийн хэв журмыг сахиулах, энэ хуучин тогтолцооны үед байсан нөгөө сайн дурын юунуудыг бий болгож ашиглах. Тодорхой. Энэ чинь мөнгөгүй бол одоо хөдлөхөө больсон юм чинь. Тэтгэвэртээ гарсан энэ чиглэлээр ажиллаж байсан хүмүүсийг нэлээн татан оролцуулах, энэ ажилд ер нь олны далайцтай, олон талын, төрийн төрийн бус байгууллага, иргэдийн оролцоог нэлээн хангаж байж энэ гэмт хэрэгтэй тэмцэх, урьдчилан сэргийлэх, энэ нийгмийн хэв журмыг сахиулах, тэгээд одоо энэ Үндсэн хуульд заасан иргэд аюулгүй орчинд тайван амьдрах ийм баталгаа нөхцөлийг бүрдүүлэхэд гол ажлыг тэгж чиглүүлж ажиллуулбал ямар вэ гэсэн ийм нэг саналыг хэлэх гээд байгаа юм. 
Нэг асуумаар юм бол би ингээд бүр томилогдоод одоо хэд хэдэн байгууллагуудаар орон нутагт явж байсан. Тэгээд би энэ хилийн цэргийн, Монгол Улсын хилийг тойрч одоо бүх ажлыг нь хийж байдаг хилийн цэргийн мэргэшсэн ганц анги байна шүү дээ. Тоног төхөөрөмж. Тэр ерөөсөө юун Монгол Улсын хилийг тойрч одоо тэр зам гүүр, даваа гүвээ засах нь битгий хэл үгүй тэр Багануурын өөрийнхөө ангийн хашаанаас гарч чадахгүй тийм техниктэй л сууж байгаа байхгүй юу. Тэгээд тэр асуудлыг тавиад энэ Засгийн газарт бүх улсуудад нь хэлсэн. Та нар одоо ингээд өргөн бүрэлдэхүүнтэй. В.Удвал сайд явсан. Их өргөн бүрэлдэхүүнтэй очоод ажил асуудлыг чинь одоо үзлээ. Энэ асуудлыг чинь шийднэ гэж хэлчихээд тэгээд байхгүй. Дандаа хульхин дээр цэцэг ургуулна. Тэгээд одоо энийг нь Хэрэг эрхлэхэд хэлсэн, Сангийн яаманд хэлсэн. Тэр 1.0 тэрбум төгрөг шийдээд л өгчих юм бол юуны өмнө шаардлагатай тэр хоёр гурван техник авчихаар юм билээ шүү дээ. Тэр асуудлыг нь шийдээд өгчихгүй. Мөнгө бол ерөөсөө хахаж цацаад хааш нь хийхээ мэдэхгүй байна гээд ингээд худлаа яриад байдаг. Үнэхээр тийм мөнгө байгаа бол тэр юмыг нь шийдээд өгөх юмыг хиймээр байна. Энэ Байнгын хорооноос гарах тэр бичиг тоотод энэ саналыг бүр тодорхой оруулмаар байна. Энэ ажил ерөөсөө хийгдэхгүй. Энэ талаар Ц.Нямдорж сайд нэг хариулж өгөөч. Нэг асуулт байна. 
Х.Жекей: - Хариулъя. Ц.Нямдорж сайд. 
Б.Бат-Эрдэнэ: - Ийм байна шүү. Одоо би цагдаагийн байгууллагад, орон нутагт яваад энэ цагдаагийн малын хулгайтай тэмцэх асуудал бол ерөөсөө малын хулгайн асуудал бол энэ Улаанбаатар хотод чинь нийгмийн хэв журам зөрчигдсөн юм уу, ямар нэгэн гэмт хэрэг асуудал болоход орилно, хашгирна, хавь ойрт нь хүнд хандаж болно. Энэ хөдөө уулын мухард чинь ямар ч арга алга. Одоо бол ингээд замын хажуугаар ерөөсөө тэмээний толгой, адууны хурдан адууных нь толгой, бүгдийг нь эгнүүлээд тавьчихсан. Одоо малын хулгайчид чинь одоо ерөөсөө бүр дамшиглаад бүр тоохоо больчихсон шүү дээ. Сая би явлаа. Хэд хэдэн айлын хоёр гурван үхрийг нь ерөөсөө гэдсийг нь гаргаад хажууд нь тавиад юмыг нь ачаад явчихсан. Тэгээд тэнд нь уусан архи, ундааны шил, бүх юмнууд нь ингээд байгаа юм. 
Цагдаагийн байгууллагын хууль бол нэг л асуудал нь. Нөгөө цагдаагийн хэсгийн төлөөлөгч. Эцсийн дүндээ хэн рүү иргэд хандаж байна вэ гэхээр энэ цагдаагийн байгууллагынхан болохгүй байна гэдэг. Яг бодит байдлаар, амьдрал дээр сумын цагдаагийн хэсгийн төлөөлөгч чинь явах унаа, машин бензин чинь сумын Засаг даргыг харахаас биш тэр зардал нь аймгийн цагдаагийн төсөвт суугаагүй, сум орон нутгийн төсөвт суугаагүй. Тэр хаягдсан ийм төсөв байгаа шүү дээ. Тэгээд одоо очих арга байхгүй. Тэгэхээр энэ муусайн цагдаа. Энэ аягүй бол тэр хулгайчтай холбоотой гээд ингээд л сууж байгаа. 
Тэгээд тэрүүгээр ирсэн маш олон асуудал. Дорнодын цагдаатай холбоотой, Хэнтийн цагдаатай холбоотой, Баганууртай холбоотой олон иргэдийн санал, гомдол, өргөдлүүд. Тэрийг би бүгдийг нь нэгтгээд Д.Сандаг-Очир генералд өгнө. Та бүхэн минь одоо энэ дээр анхаараад. Маш тодорхой арга хэмжээ авахгүй бол. Б.Бат-Эрдэнэд хэлээд явуулсан. Тэгээд одоо хэнд хэлээд хэрэггүй гээд ингээд иргэд чинь бухимдал бол асар их нэмэгдээд байна шүү. Ийм юм би сүүлд нь хэлье. 
Х.Жекей: - Баярлалаа. Хариулъя. Ц.Нямдорж сайд. 
Ц.Нямдорж: - Голдуу саналууд байна. Тэр Багануурын ангийн техникийн асуудлыг ирэх жилийн төсөв дээр анхаарч үзье. Ц.Сэргэлэн генерал тэмдэглэж авч байгаа байх. Юу юу хэрэгтэй байдаг юм гаргаж ирээд тэгээд ярьцгаая гэж бодож байна. 
Цагдаа, олон нийтийн хөтөлбөр гээд сая Засгийн газрын нэг тогтоол гарсан. Олон нийтэд суурилж цагдаа үйл ажиллагаа явуулж, таны ярьдаг чиглэлээр хүмүүсийн дэмжлэг авч ажиллах ийм зориулалтаар хөтөлбөр гаргаад ажиллуулж эхэлж байна. Энэ хөтөлбөр цаашаа нэлээн явах байх гэж бодож байна. Засгийн газрын хөтөлбөр. Ер нь байна шүү дээ бид нар одоо ингээд дандаа улс төрчид сууж байна. Ийм л юм Монголд болчихсон юм шүү дээ. 1992 оны сонгууль бол карттай сонгууль болсон. 1996 оны сонгууль хоёр дугуйтай мотоциклтэй сонгууль болсон. 2000 оны сонгууль гурван дугуйтай мотоциклтэй сонгууль болсон. 2004 оны сонгууль эксельтэй сонгууль болсон. 2008 оны сонгууль жиптэй сонгууль болсон нэг ийм зураг харагддаг юм шүү дээ. 2000 онд улсын төсвийн чадавхи 500.0 тэрбум хүрэхгүй төгрөг байсан. Яг тийм үед энэ хуулийн байгууллагыг хүлээж авсан. 3 сар цалингаа тавьж өгч чаддаггүй, ийм. Тэгээд энэ 2002 оноос Монголд эдийн засгийн хямралынхаа ард гарлаа гэсэн дүгнэлт олон нийтийнхэн хийгээд 2002 оноос хойш санхүүгийн чадавхи нэмэгдэхийн хэмжээгээр энэ асуудлуудыг нь үе шаттайгаар шийдвэрлэж байгаа санаатай юм л даа. Одоо өнгөрсөн жил Их Хурал дээр төсөв орж ирэхэд та бүхэн тэрбум гарантай төгрөг энэ хилийн унаанд зориулж баталж өгсөн. Тэрүүгээр энэ ажил зохион байгуулагдаж байна. 2008 онд энэ хилийн унааны асуудал нэг шийдэгдсэн. Бүх ангиудын. Гэх мэтээр урагшаа явж байна. 
Зүгээр хилийн тухайд бол одоо жишээ нь 1990 оны хил бол найрамдлын хил байсан, хойд талдаа. 1990 онд нийгэм задраад энэ Увс, Завханы чиглэлийн малын хулгай бүр цадигаа алдсан шүү дээ. Буутай, шийдэмтэй орж ирээд улаан цайм хүлж хаячихаад туугаад явчихдаг. Тэгээд энэ Увс, Завханы чиглэл, Хөвсгөлийг оруулаад энэ хил хамгаалах байгууллагын салбаруудыг, ангиудыг тэнд бий болгох ажлууд хийгдээд одоо дуусаж байна л даа. Цаашдаа чадавхижуулах асуудал байгаа. Хилийн тор татах ажлууд хийж байна. Малын хулгайгаас сэрэмжлэхийн тулд. Одоо энэ жил гэхэд Увс, Завханы чиглэлд бас нэг 20-иод байна уу даа километр тор татна. Тор татчихаар нөгөө хөөж гадагшаа гаргадаг малын хулгай нь арай жаахан гайгүй болох юм. Манай Увсын жишээнд Давст сум бол ерөөсөө очих болгонд л энэ хулгайч нар чинь дийлдэхээ байлаа гэдэг юм ярьдаг болсон л доо. Сая очсон чинь бүр чив чимээгүй болчихдог. Гайхаад. Юу болов гэсэн чинь энэ жил хулгай гайгүй байгаа шүү дээ гэсэн юм ярьж байна лээ л дээ. Ийм байдлаар цаашдаа энэ малын хулгайн асуудал дээр хилийнхэнд ч анхаарах юм бий, цагдаад ч анхаарах юм байгаа. Бид нар ажиллана гэж бодож байна. 
Б.Бат-Эрдэнэ гишүүн та Д.Сандаг-Очир генералд явуулах бичгийнхээ нэг хувийг надад өгүүлчихээрээ. Би бас давхар судалж үзье гэж бодож байна. Ер нь бол байна шүү дээ энэ хулгай, түүний дотор малын хулгай гэдэг юм Монголд байсан бүх хугацаанд байсан эд шүү дээ. Одоо бол энэ зохион байгуулалтын хэлбэрт шилжсэн. Нөгөө сүлжээг нь таслах асуудал байгаа юм. Энэ сүлжээн дээр манай цагдаагийнхан тэр тасаг байгуулаад нэг юм оролдож байна. Явдалтай. 
Х.Жекей: - Байгаль орчны цагдаа гээд. 

Ц.Нямдорж: - Байгаль орчны цагдаа гэж бие даасан цагдаа байгуулах юм бол төсөв мөнгө их гарна. Энэ У.Барсболд сайд байх үед энэ сэдвээр энэ цагдаа гэсэн юм ярихаар нь та нар одоо хоёрын хооронд ингэж зовж байхаар энэ байгаль орчныхоо байцаагч нараа цагдаа болгоод энэ цагдаагийн байгууллагын харъяалалд оруулчихаачээ. Адилхан л төрийн ажил. Нэг системд ороод. Цагдаа дотроо байгалийн асуудал хариуцсан ийм хүмүүстэй болох юм бол наад ажил чинь явна гэдэг юм яриад. Тэгээд манайхан л болсон хойно тэгээд олон хүн захирахаа бодоод өгдөггүй юм л даа. Одоо жишээ нь суманд бол 2-оос 3 байгалийн байцаагч байгаа шүү дээ. Тийм биз. Тэд нарыг цагдаа болгоод эдний харъяанд шилжүүлэх юм бол байгальтайгаа ч ноцолддог, архитайгаа ч ноцолддог, чадавхи нь нэмэгдэх юм шүү дээ. Тэгж өгөхгүй юм л даа. Тэгээд хүний ажил булаацалдаад байх бас надад хэцүү. Хэрвээ энэ асуудал хариуцсан байгууллага, яам нь энэ чиглэлийн юм санал болговол би дуртайяа хүлээж авна. 

Х.Жекей: - Баярлалаа. З.Энхболд гишүүн асууя. Дараа нь Ж.Энхбаяр гишүүн. 
З.Энхболд: - Төсвийн тийм мөнгө батлуулсан, тэрүүгээр тийм юм хийсэн, тийм хууль гаргуулсан гэдэг жагсаалт бол яах вэ. Тэр бол одоо бидний байнга л хийж байх ёстой ажил л даа. Тэгээд энэ Засгийн газрын мөрийн хөтөлбөрийн биелэлтийг ярихдаа бид нэг хамгийн энгийн зүйлээсээ эхэлмээр байгаа юм. 18 настай хүүхдэд архи зарж болохгүй бол болохгүй л байх ёстой шүү дээ. Тэрийг таслан зогсоохгүй учраас болоод л байгаа. Тэр хүүхэд бааранд ороод архи уухгүй байх ёстой. Ахиад л оруулаад байгаа учраас болоод л байгаа. Тэгээд энэ Америк, бусад хөгжилтэй орнууд юу бодож олсон юм бэ гэхээр хүүхдийнх нь иргэний үнэмлэхийг үздэг, байхгүй бол оруулдаггүй. Маш энгийн дүрэмтэй. Тэгээд л болоо. Энийг бол хууль, тогтоомжийн өөрчлөлт хийхгүйгээр Хууль зүйн яам өөрөө санаачлаад хийх боломжтой. Тэр дэг журмыг мөрдөхгүй бол тэр архи зардаг дэлгүүр, рестораны эрхийг түдгэлзүүлэх боломжтой. Засгийн газар дээрээ яриад. 
Одоо юм яриад байх биш хийж эхэлмээр байна л даа. Асуулт болохоор яагаад ийм юм хийж болдоггүй юм бэ гэдэг асуултыг би асуух гээд байгаа юм. Хэрвээ хуулийн өөрчлөлт шаардлагатай бол байнгын ажиллагаатай парламент нь байж байна. Хийгээд өгчих. 21 мянгыг тарсан өдөр архидалт ихсэж байна. Эрүүлжүүлэхэд ирдэг хүний тоо өсөж байна гэж зурагтаар нэг цагдаа яриад байна лээ. Хэрвээ тийм бол яг 21 мянгыг тараагаагүй өдөр хэдэн хүн эрүүлжүүлэгддэг юм, тараасан өдөр улс даяар хэдэн хүн эрүүлжүүлэгдсэн юм. Яг тодорхой тоогоо яриад авах арга хэмжээгээ Хууль зүйн яам бас бодож болж байгаа юм. Улаанбаатар сар бүрийн эхний 1-ний өдөр дэлгүүр, рестораныг архи зарахыг нь хориглосон. Эхэндээ хүмүүс эсэргүүцэж байсан. Сүүлдээ хэвийн зөв арга хэмжээ болоод явсан л даа. Тэрэнтэй адилхан 21 мянгыг тарааж байгаа өдөр бүх улс даяараа архи зарахгүй байж болж байна шүү дээ. Маргааш нь бас зарахгүй байж болж байна. Энэ мэтээр нөгөө хуулийн өөрчлөлт, Улсын Их Хурал, Засгийн газрын ажил гэхээсээ яамдын ажил хоцроод байгаа юм биш үү. Одоо хамгийн энгийн мөнгө зарахгүйгээр хийж болоод гэмт хэргийг бууруулах ажил байна. 
Тэр түрүүн пивоны реклам дээр хууль бол Оросын телевизээр пивоны реклам гардаг шиг яг доороо тийм бүтэн мөр ийм бичиг гарна гэж хууль гарсан юм шүү дээ. Би пивоны рекламны зөвшөөрсөн хууль санаачилсан гишүүний хувьд тод санаж байгаа юм. Р.Гончигдорж гишүүний саналаар тийм мөр нэмэх тухай хууль гарсан юм л даа. Тэгээд хууль хэрэгжүүлээд 2 жил боллоо. Мөр нэмэгдсэн ч юм байдаггүй. Жижиг юмнаасаа ажлаа эхлээд явах юм бол их олон өөрчлөлт оруулж болж байгаа юм. Тэр болгон хүн анзаардаггүй. 
Тэгээд Их Хурлын гишүүдээс ялгаатай нь гүйцэтгэх засаглал, Засгийн газар бол энэ ажлуудыг бодож олж хийж, жаахан санаа тавих л хэрэгтэй байгаа юм л даа. Түрүүн Хууль зүйн сайд бас өөрөө хэлж байна. Заавал хорьсон хүнийг ял эдэлсэн хүн гэж үздэг сэтгэлгээ байна гэж. Тэгвэл энэ сэтгэлгээг бид өөрчлөх ёстой шүү дээ. Ялын олон төрөл байгаа. Тэнсэх байна. Торгох байна. Одоо албадан хөдөлмөр эрхлүүлэх, албадан эмчилгээ хийх архичин хүнийг бол. Тэгээд энэ болгон бол ял юмаа гэдгийг нэгдүгээр ангиас нь бид зааж өгөх ёстой шүү дээ. Дунд сургуулиудад. Зүгээр яриад байх юм бол хүн ойлгохгүй шүү дээ. Өнөөдөр бидний энэ ярьж байгаа нь өөрөө бас сурталчилгааны нэг хэлбэр болж байгаа юм. Ял гэдэг чинь өө нээрээ 4, 5 төрөл байдаг юм байна. Тэрнээс ч илүү олон байх нь. Нөгөө нэмэлт ялынхаа төрлийг оруулах юм бол. Бид нар тэр хүний шийтгээгүй гэж бодоод байсан чинь шийтгэсэн юм байна шүү гэдэг ийм мэдээлэл нийгэмд өөрөө хоногших ёстой. 
Сая би тойргоороо 9 сумаар явлаа. Малын хулгай хэцүү байна. Шийдэж өг гэдэг яриа нэг ч удаа гараагүйг бодоход манай аймагт малын хулгайн асуудал гайгүй байгаа юм шиг байна. Одоо би ахицын талаар ярихад. Цаашид төсөв мөнгөний талаар янз бүрийн хүсэлтүүд байна. Ялангуяа шүүхийн шинжилгээнд бол юм авч өгөхгүй бол одоо болохоо байсан цаг болсон байна лээ. Байраа илүү яриад байх юм. Би бол тоног төхөөрөмжөө илүү ярь гэж хэлж байгаа юм. Тэр нэг аймаг болгонд 10 хүрэхгүй хүн байгаа шүү дээ. Тэрийг бол нэг айлын нэг төрийн байгууллагын нэг өнцөгт амьдруулаад байж болж байгаа юм. Илүү нарийн шинжилгээний багажуудыг, ялангуяа гэмт хэрэг их гардаг аймгуудаасаа эхлээд хангаад явах нь зөв өө. Тэр тал дээр одоо төсөв дээр нэмэхийг бол дэмжинэ. Бид энэ шинжлэх ухаангүйгээр яг тэр хүнийг хэрэг хийснийг яг таг нотлохгүйгээр шударга ёс алга байна гэдэг яриа бол тасрахгүй шүү дээ. Ийм мэтээр салбараа бид нэг мөнгө зарахгүйгээр хийчихэж, хэвшүүлэх юм юу байна. Мөнгө зарах нь юу байна гэдгээ яам нь дээрээ тодорхой яриад тэгээд нэг ажил зохион байгуулъя. 
Одоо асуулт, санал дээр цаг байхгүй учраас www.legalinfo.mn дотор шүүхийн шийдвэр байхгүй байна. Тэгэхээр бүх хуулийн юм нэг доор байх юм бол их амар байгаа юм. Аймаг болгоны шүүх дээр, шат болгоны шүүх дээр тус бүрийнх нь шийдвэрүүд байгаад байна. Энэ болгоныг бас нэг журам гаргаад легалинфо руу шүүхийнхэн өөрсдөө оруулж байдаг. Их Хурлын тогтоолыг Их Хурал оруулж байгаатай адилхан нэг доор системтэй байх юм бол харахад амар байна. Тэр нэг вебсайтынхаа нэвтрүүлэх чадварыг нэмэгдүүлмээр байна. Ил тод байхын хамгийн гол юм нь энэ хэдэн мянган тонн цаасыг чинь цаасаар нь хүн үзэх боломжгүй учраас интернэт рүү түлхүү оруулах. Тэр интернэт рүү орсон юмыг гэртээ компьютергүй хүн үзэж болдог боломжоор хангах нь Засгийн газрын үүрэг байх ёстой гэж бодож байгаа юм. Хаана төрийн байгууллага байна тэнд олон нийтийн хэрэгцээний компьютерүүд байж. Нөгөө талдаа одоо энэ жилийн тайланг харах юм бол интернэтийн вэбсайтын талд аягүй их ахиц гарсан байгаа юм. Ер нь байж болдог бүх л мэдээлэл вэбсайтдаа update хийгдэх давтамж бол ингээд сайжраад байгаа юм. Одоо энийг яаж хүн болгоны хэрэгцээ болгох вэ гэдэг асуулт үлдэж байгаа. Цахим гарын үсгийн хууль удахгүй энэ чуулганаар гарах ёстой. Тэгээд энэ болгон бол мэдээлжсэн нийгэм, ил тод нийгэм тэр болгон руу явуулна. 
Модны хулгайн асуудал байна. Модны хулгайтай цагдаа нар холбоотой гэж зурагтаар олон ярихыг би сонссон. Тэгээд хэн гэдэг цагдааг холбоотойг нь тогтоогоод шийтгэсэн юм байна уу. Эсвэл энэ худлаа мэдээлэл байна уу? Худлаа мэдээлэл байгаа бол цагдаагийнхан нэр төрөө цэвэрлэж авах хэрэгтэй шүү дээ. Ингээд нэг авч ч болдоггүй, хаяж ч болдоггүй юмнууд яваад байдаг. Тэр дээр гүйцэтгэх засаглалын байгууллагууд өөрсдөө их анхааралтай ажиллаж тухай бүрд нь мухарлаж хаяж байх нь их зөв юм л даа. Тэгээд тэрийгээ олон нийтэд ил мэдээлж байдаг. Модны хулгай машиныг нь хураадаг болсноос хойш буурсан эсэх нь мэдэхгүй юм. Д.Сандаг-Очир генерал бас энийг хэлэх хэрэгтэй байх. 
Мал хулгайлдаг бүлэг этгээд байдагтай адилхан мод хулгайлдаг бүлэг этгээд байгаад байгаа шүү дээ. Тэгээд зах зухаасаа баригдаж байгаа. Тэгэхдээ бүр мөсөн алга болохгүй байгаа юм. Энэ жилийн төсөв дээр ямар сайндаа модоо онгоцоор тоолъё. Хэдэн модтойгоо мэдэхгүй байж хулгай хийснийг мэдэх боломжгүй гэдэг ийм зүйл хүртэл баталж өгсөн байгаа шүү дээ. Тэр мөнгө бол Хууль зүйн сайдад хамаагүй байх. Бодвол одоо Байгаль орчны сайдын төсөвт явж байгаа байх л даа. Тэрийг би бас холбогдох Байнгын хороон дээр нь асууя. 
Энэ Байнгын хороон дээр бүртгэлийн байгууллагын дарга ирээгүй юм шиг байгаа юм. Ирсэн үү? 
Х.Жекей: - Байна. 

З.Энхболд: - Бүртгэлийн байгууллагын дарга байгаа бол Сонгуулийн ерөнхий хороонд танай хоёрын хооронд нэг дунд чинь давхардсан мөнгө яваад байгаа. Эхний 4 сах өнгөрчихлөө. Тэр одоо юу болж байна вэ? Цахим үнэмлэх, ухаалаг үнэмлэх дээр 11.0 тэрбум, сонгуулийг шударга явуулахад тоног төхөөрөмж 24.0 тавьсан байгаа. Энэ хоёрын хооронд давхцал гарсан. Яагаад гэвэл бүртгэлийн хороо ч компьютер авах, Сонгуулийн ерөнхий хороо ч компьютерээ авах ийм мөнгөтэй болсон. Энэ хоёрыг нийлүүлээд бүртгэлийн компьютерийн хэсгийнхээ тендерийг нэг зарлах ийм боломж бол байгаа. Тэгээд би Сангийн сайдад хэлсэн. Энэ талаар ямар ажил хийгдэж байна вэ гэдэг нэгдүгээр асуулт байна. 
Хоёрт, оны эцэс гэхэд хүн болгон ухаалаг үнэмлэх гар дээрээ авч чадах уу? Өчигдөр цахим гарын үсгийн ажлын хэсэг дээр танай нэг ажилтан бол иргэдэд өгөх үнэмлэхний мөнгө суугаагүй гэж хэлж байна лээ. Үнэхээр суугаагүй юм уу? Одоо байгаа мөнгө чинь хүрэхгүй байгаа юм уу? Хүрч байгаа юм уу? Тэр талаар явцаа хэлэхийг хүсье. Одоо санал асуулт хоёр нэгдээд явсан шүү. 
Х.Жекей: - Хариулах уу? 

Ц.Нямдорж: - Би ганцхан юм хэлье. Архидан согтуурахтай тэмцэх хуулийн төсөл боловсруулаад санал авахаар яамд, хотын захиргаа, элдэв газруудад хүргэсэн байж байгаа. Тэр санал ороод ирэхээр Их Хурал дээр энэ асуудал бас нэлээн яригдана гэдгийг хэлье. 
Яг үнэнийг хэлэхэд энэ манай цагдаа бол орон тоо сүүлийн 20-иод жил бараг нэмэгдээгүй шүү дээ. Тэгээд орон тоо нь хүрэлцэхгүй байгаа учраас юм юманд хүрч чаддаггүй. Үүнтэй л холбоотой л юм байгаа юм. Байнга орон тоо нэмж өг гэдэг юм ярьдаг. Энэ нөгөө улсын эдийн засгийн чадавхи тааруухан байгаа учраас орон тоо нэмэх бололцоо гардаггүй. Энэнээсээ болоод ажлаа бас тэр болгон хүрч чаддаггүй. Ийм явдал байгаад л байна л даа. Энэ л нөлөөлөөд байна. Тэрнээс манай яаманд яг баар саванд хүрдэг бүтэц байхгүй шүү дээ. Хүрдэг гар хөл нь бол энэ цагдаа байдаг. Цагдаагийн ерөнхий бие бүрэлдэхүүнийх нь хүртээмж ийм учраас байдал төвөгтэй л байна. Гэхдээ цаашаа ажил яваад байгаа. 
Тэр иргэний бүртгэлтэй холбоотой юманд Мөнхбаатар дарга хариулт хэлэх байх. 

Х.Жекей: - Тийм. Дэд дарга нь байгаа. Тийм ээ. 

Ц.Нямдорж: - Нэг юм бас хэлье. Энэ оюуны өмчийн газар хуучин энэ манай яамны харъяа агентлаг байж байгаад. Тэргүүн шадар сайдын байх аа. Тэнд очоод нэлээн удаж байгаа шүү. Өөрөөр хэлбэл зар сурталчилгаатай холбоотой асуудал. Тэр тал руугаа харъяаллаараа явчихсан шүү гэдгийг бас нэг хэлэх хэрэгтэй байх. Иргэний бүртгэлийн байгууллага бас манай яамны хажууд байж байгаад тийшээгээ явчихсан нэг ийм юм байдаг л юм. Цаашдаа яах юм байгаа юм. 
Х.Жекей: - Модны хулгайн талаар нэг тодруулаад, Д.Сандаг-Очир генерал. Дараа нь Н.Чинбат дарга тэр зар сурталчилгааны асуудлаар. Тэгээд тэр бүртгэлийн талаар Иргэний бүртгэл, мэдээллийнхэн хариулаарай. За Д.Сандаг-Очир генерал. 
Д.Сандаг-Очир: - Мод хулгайлах гэмт хэргийн асуудал энэ байгаль орчны төрлийн гэмт хэрэгтэй тэмцэх асуудал бас төвөгтэй асуудал. Энэ бол цагдаагийн байгууллага энэ чиглэлээр бас ажил зохиож байгаа боловч нэг талаасаа бас хүч хүрэхгүй. Бүтэц зохион байгуулалтын хувьд хүрэлцээ чиглэл багатай ийм байгаад байгаа. Өнгөрсөн онд мөрдөн байцаах газарт энэ байгаль орчны чиглэлийн гэмт хэрэгтэй тэмцэх, мөрдөх нэг тийм нэг нэгжийг, жижиг нэгжийг байгуулсан. Тэгж байж тодорхой чиглэлийг нэгж байж, бүтэц байж, тэгээд тэнд ажиллаж байгаа хүмүүс энэ чиглэлээрээ бас мэргэших, мэдлэгтэй болох. Энэ чиглэлээрээ байгаль орчны холбогдох байгууллагатай, ажилтнуудтай, орон нутагтай холбогдож гарч байгаа асуудлын шалтгаан нөхцөлийг судлах, сэргийлэх хамтарч ажиллах, хяналт шалгалт хийх ийм чиглэлийн арга хэмжээнүүд зохион байгуулж байгаа. Энэ бол бүтэц бол зүгээр чиглэл нь гарч байна. Түрүүн тэр байгаль орчны чиглэлийн цагдаа энэ тэр байвал яасан юм бэ гэж байна. Энэ байхыг үгүйсгэхгүй. Тэр байгаль орчны чиглэлээр тэмцээд байгаад тэр албан хаагчид, тэр тодорхой хүмүүсийг чиглэлийг нь өөрчлөөд ингээд цагдаа болгоод ингээд ажиллабал одооныхоос арай илүү л үр дүнтэй байх байх. Арай мэргэшсэн, арай нэг тийм албархуу маягтай. Тэр орон нутагт байгаль орчин хамгаалж байгаа албан хаагчид бол янз янзын л хүмүүс байдаг юм шиг байгаа юм. Яг чиг үүргээ гүйцэтгэх дээр эрх мэдэл, хүчин мөхөсдөх элдэв юм л байдаг юм шиг байгаа юм. Болдог бол жаахан мэргэшүүлээд, цагдаажуулаад ингээд ажиллабал боломж бол байх юм гэж ингэж бодож байгаа. Байгаль орчинтой хамтраад холбогдох цагдаагийн байгууллагын төв, хөдөөгийн ажилтнуудын сургалтыг сайхан хийсэн. Хамтарч яаж ажиллах юм, хаанаасаа яаж ажиллах юм бэ гээд. 
Тэгэхээр энэ төрлийн гэмт хэрэг бол буурна гэдэг тухай ойлголт бага. Сайн ажиллаад байвал хэрэг асуудал нь өснө. Өсөхөөс ерөөсөө айх юм байхгүй. Сайн ажиллаж тоо хэмжээг нь одоо ахиулахаас өөр арга байхгүй. Тооны хувьд бас харьцуулж харж үзэж болмооргүй юм шиг байгаа юм. Зүгээр энийг дагасан хэл ам, хэрүүл шуугиан, цагдаатай юм байдаг. Үнэн. Саяны тэр З.Энхболд гишүүний ярьж байгаа. Мод дагасан цагдаа, цагдааг дагасан модны асуудал. Яг энэ төрлийн гэмт хэрэг цагдаагийн албан хаагчдаас үйлдсэн бол прокурорын байгууллагын дэргэдэх мөрдөн байцаах алба шалгадаг. Тэрүүгээр модны хэргээр шалгагдаж ял шийтгэл авсан тийм албан хаагч одоогоор байхгүй. Энэ чиглэлээр гарсан яриа хэл цагдаагийн байгууллагад ирдэг. Энэтэй нь холбогдсон цагдаагийн байгууллага дотоод хяналт шалгалтаараа шалгаж хариуцлага, ёс зүйн хувьд нь хариуцлага хүлээлгэсэн юм бий. Гэмт хэргийн хувьд бол байхгүй. 
Гарахаараа энэ яриа бол бас тал талаас нь хар үзмээр яриа байдаг юм билээ. Үүргээ гүйцэтгээд энэ модчингуудтай тэмцээд машиныг нь журамлаад, хашаанд хийгээд, модыг нь байгаль орчныг газар шилжүүлж өгөөд ингээд тэмцээд ирэхээр нөгөө модны наймааны зохион байгуулалттай сүлжээнийхэн чинь эргээд цагдаа руу ханддаг. Цагдаагаа жаахан номхотгох гэдэг, үндсэндээ. Цагдаа одоо ерөөсөө модныхонтой хуйвалдаж байна, маньтай хуйвалдаж байна ч гэдэг юм уу. Ийм яриа хөөрөө гаргаж, ийм яриа хөөрөө гаргаж, цагдааг энэ төрлийн гэмт хэрэгтэй тэмцэхэд нь бас сөрөг ийм сурталчилгаа эсрэг талаас бас явдаг. Яг одоо тэгээд нэг тийм мод цагдаа хоёр нийлээд хөтлөлцөөд ингээд яваад байгаа нь бол яг баримттай нотолгоотой юм бол бас тодорхой юм гарч өгдөггүй. Цаашдаа энэ хоёрын зааг ялгааг гаргах талаас нь цагдаа энэ чиглэлийн ажлын чиглэлээр тодорхой арга хэмжээ авах талаас нь анхаарч ажиллана гэж хэлмээр байна. 
Х.Жекей: - Баярлалаа. Иргэний бүртгэл мэдээлэл. 
Н.Энхбаатар: - Улсын бүртгэлийн ерөнхий газрын орлогч дарга н.Энхбаатар. Иргэний цахим үнэмлэхийн Засгийн газрын тогтоол батлагдаж энэ онд хэрэгжүүлэхээр байж байгаа. Энэ дээр бид төлөвлөгөө юмнуудаа гаргасан байж байгаа. Ер нь иргэдэд олгох хугацааг одооны байдлаар 12 сар буюу оны төгсгөлд иргэдэд хүргэхээр ингэж төлөвлөж ажиллаж байгаа. Энэ хүрээнд эхний ээлжинд зөвлөх үйлчилгээ авч ажиллана. Тэгээд зөвлөх үйлчилгээний дараа ямар компани ямархуу хугацаанд ажиллах вэ гэдэг сонгон шалгаруулалт, бусад холбогдох ажлууд хийгдэж дуусахаар байж байгаа. 
Сонгуулийн ерөнхий хороотой бид хамтарч ажиллаж, ажлын хэсэг байгуулсан. Энэ дээр бол төсвийн асуудлаар ерөөсөө хөндөж яриагүй. Тэгэхээр Сонгуулийн ерөнхий хорооны тэр тавигдсан төсөв дээр манайхтай давхцахаар юм юу байгаа вэ гэдгийг яг одоогоор шууд хариулж мэдэхгүй байна. 
Нэгж картны хувьд бол энэ 11.0 тэрбум суусан төсөв дээр ороогүй. Энийг мөн бид нар Засгийн газар дээр танилцуулсан. Нэгж картны үнэ суугаагүй байж байгаа. 
Х.Жекей: - Тэгээд үнэмлэх авах юм уу, үгүй юм уу гэдгийг нь. 

З.Энхболд:-  Өчигдөр цахим гарын үсгийн ажлын хэсэг дээр Д.Энхбат гишүүн карт бол хямдарчихсан. Наад мөнгөөр чинь иргэдэд үнэтэй карт тараах боломжтой гэж хэлж байна лээ л дээ. Тэгээд та нар болохоор боломжгүй. Тэр мөнгө нь хүрэхгүй гэж яриад байгаа байхгүй юу. Тэгээд яагаад ийм судалгаа муутай байдаг юм. 11.0 тэрбумыг төсөв батлахдаа иргэдэд тараах мөнгийг тооцоогүй орсон учраас заавал тэр үнэтэйг нь авна. Уг нь тендер зарлаад хямдхан үнэтэй юм ирээд хэмнэгдсэн мөнгөөр авах боломжтой шүү дээ. Тэгээд ийм сонин юм яриад байгаа улсууд байгаа юм л даа. Тэгээд одоо бол та нар ерөнхий хороо, Сангийн яам та гурав уулзаж байгаад 2 компьютер биш 1 компьютер авахаар. Тэр компьютерийг чинь сонгуулийн үед ерөнхий хороо хэрэглэчихдэг, бусад үед нь танах хэрэглээд явдаг нэг ийм ажлын уялдаа хийхгүй бол байгууллага болгоны өөрийнх нь амбиц ихдээд байгаа байхгүй юу. Хүн болгон л нэг машинтай болчих гээд яваад байдаг. Тэгээд давхцлаа арилгах хэрэгтэй шүү дээ. Засгийн газар дээрээ ярьж байгаад. Энийг бас бүртгэлийн газрыг хариуцсан сайд, Сангийн сайд хоорондоо сайн ярих хэрэгтэй. Хууль зүйн байнгын хорооны ажил ч биш болоод явчихлаа л даа. 
Энийг би зориуд протоколд тэмдэглүүлээд Байнгын хороо бас тийшээ бичиг явуулмаар байгаа юм. Яагаад гэвэл яг ийм давхцсан мөнгө баталж өгснөө Их Хурал сүүлд нь мэдсэн байхгүй юу. Аль аль нь компьютертэй байх шаардлагагүй. Аль нэгэндээ байж байя л гэж байгаа юм. 
Лигал инфогийн талаар сайд хариулах уу? Тэрийг өргөтгөх, хурдыг нь нэмэх талаар. 

Ц.Нямдорж: - Анхааръя. Би яг үдээс хойш яамныхантай, дээд шүүхтэй холбоо барь гээд хэлэх гээд сууж байна. Тэгээд энэ юмаа учир зүйг нь ол гэж. 

Шүүхийн системийн тухайд ийм л юм шүү дээ. 2000 онд, би түрүүн нэг ярьж л байсан. Нэг шүүхээр орохоор 2 компьютертэй л байсан юм. Тэгээд тэр Америкийн 10 саяын шинэтгэлийн хөтөлбөр хэрэгжүүлээд Монголын бүх шүүхийг сүлжээнд холбосон. Сүлжээнд холбосон. Цаашдаа сая шинэтгэлийн хөтөлбөрийнхөн саяхан надтай ирж уулзсан. Болж өгвөл энэ прокурор гээд бусад байгууллагуудыг энэ рүү явуулж болох нь уу үгүй юу гэдэг юм бодож байгаа юм. Яг өөрийн чинь хэлсэн саналыг бол. 
Энэ шүүхийн шийдвэр, юун дээр, сайд дээр гараад удаж байгаа юм шүү дээ. Өчигдөр, уржигдар хоёр л эхэлсэн юм шиг хүмүүс худлаа хэлээд байгаа юм. Хэдэн жил болж байгаа билээ Н.Ганбаяр дарга аа, та нэг хэлчихгүй юу тэрийг. 
Н.Ганбаяр: - Туршилтын журмаар бол 4 жил болж байгаа. Одоо яг албан ёсоор тавьсан нь энэ 1 сарын 1. 
Ц.Нямдорж: - Н.Ганбаяр дарга та манай Элбэгсайхан эд нартай уулзаад наад юм аа энэ лигал руу оруулах юм аа яриарай. Тэгээд мөнгө төгрөг хэрэгтэй юм бол тэд нарыг нь зохицуулахыг бодъё. Чухал санал шүү. 
Н.Ганбаяр: - Ярьж байгаа ярьж байгаа. 

З.Энхболд: - Орон тоон дээр нэг юм хэлье. 2006 онд 68.0 хувийн татвар гараад гэнэт мөнгөтэй болоод. Батлан хамгаалах, хилийн цэрэг, цагдаад нэлээн их хөрөнгө оруулалт шийдэж өгсөн юм. Тэр дотор цагдаагийн орон тоог нэмсэн шиг санагдаж байна. Хөдөлгөөнт эргүүлийн 160 машинтай холбогдуулж орон тоо нэмсэндээ. Би бол ажлын хэсэгт байсан учраас санаад байна. Прокурорынхон сая шүүхийн семинарын үеэр 50 орон тоо нэмье гэдэг санал гаргаж байна лээ. Энийг дэмжиж өгөөч гэж. 
Тэгэхээр орон тоо нэмэхийн тулд их сайн үндэслэлүүд байх хэрэгтэй. Камержуулах замаар бид орон тооны өсөлтийгөө багасгаж болно. Үнэхээр одоо зайлшгүй газар бол орон тоо нэмэхээс өөр аргагүй байгаа. Тэгэхээр энэ нэг зохистой харьцаа, судалгаа, 2012 оны төсөв хэлэлцэхээс өмнө Хууль зүйн байнгын хороонд ирэх юм бол одоо шийдэх хэрэгтэй л гэж үзэж байгаа. 2006 оны орон тоо нэмэлтийн үеэр тэр үед байсан цагдаагийн дарга нэг нормын тухай яриад байсан. Дэлхийн улс орнуудын цагдаагийн нормын тухай. Тэр норм маань одоо хаанаа явж байна. Бид одоо энэ олон улсын жишгээс үнэхээр хол тасарчихаад, багадаад байна уу? Эсвэл ойртож явна уу? Олон улсын, энэ дэлхийн улс орнууд цагдаагийнхаа юуг энэ техник хэрэгслэл ашиглах замаар яаж багасгадаг юм. Тэр талаар бас прокурорынхон байж байна. Д.Сандаг-Очир генерал та хоёр бас саналаа товчхон хэлчихвэл дараагийн юманд хэрэг болох юм болов уу гэж бодож байна. 
Ц.Нямдорж: - 2006 онд чинь нөгөө хуулийн байгууллагын талаар авах арга хэмжээний тухай 37 дугаар тогтоол л доо. Тэр тогтоолоор орон тоо нэмэгдсэн эсэх талаар Д.Сандаг-Очир генерал хариулчихаарай. Тэр ер нь их хэрэгтэй тогтоол болж бас энэ хүрээнд нэлээн ажлууд хийгдсэн шүү. Яг өнөөдөр гэхэд тэр гарсан бодлогын хүрээнд Ганц худгийн хорихыг 5 гаран тэрбум төгрөгөөр байх аа. Босгоод тун удахгүй тийшээ хүмүүсийг нүүлгэх гэж байна л даа. Ийм арга хэмжээнүүд авагдсан. 
Зүгээр орон тооны тухайд тэр нормын тухайд бол сая Засгийн газрын тогтоолын төсөл боловсруулаад одоо Сангийн яамнаас санал аваад, бусад яамдаас санал аваад явж байна л даа. Засгийн газрын тогтоол гаргаад, ерөнхийд нь байна шүү дээ тэдэн хүнд нэг цагдаа, тэдэн хэрэг гардаг бол нэг мөрдөн байцаагч гэсэн нэг ийм норматив тогтоох юм явж байгаа юм. Тэрийг Засгийн газар дэмжээд баталчих юм бол хүнээс гуйгаад байдаггүй. Нөгөө хүн амынх нь тоо Сонгинохайрхан жишээ нь хэт өсөөд ирэх юм бол автоматаар Сангийн яам жилийн төсөв зохиохдоо хүн ам нь тэд болсон юм байна, цагдааг нь тэдээр нэмэх ёстой юм байна гэдэг. Хүн нь багасчих юм бол цагдааг нь хасчихдаг ийм нормативын юмыг боловсруулаад Засгийн газрын хуралдаанаар оруулах гэж байгаа юм. 
Зүгээр бусад орнуудын жишигтэй харьцуулах юм бол манай цагдаа цөөхөн шүү дээ. Манайх чинь одоо хэдэн хүнд нэг цагдаа ногдож байна гэсэн тоо гарав аа. Саяны тэр судалгаагаар. Холдоо. Хол хоцорч байгаа. 
Ж.Сүхбаатар: - Тэр чинь тэгэхдээ нэг хэсэг нь орон нутгийн төсвөөс санхүүжиж байгаа шүү дээ. 

Ц.Нямдорж: - Үгүй. Ер нь энэ сумын хэсгийн төлөөлөгч нарын зардлын асуудал байдаг. Энэ хэсгийн төлөөлөгчийн зардлыг ер нь төв рүүгээ татдаг юм билүү гэж бодож байгаа. Суманд даатгаад хаячихаар ерөөсөө арга хэмжээ авч өгөхгүй юм. Авч өгөхгүй юм. Тэгээд энэ хүнд байдалд ороод байгаа юм. 
Манай энэ сумууд чинь одоо гишүүд минь ямар бодолтой байгаа юм. Ерөнхийдөө 15-аас 20 саяыг татвараар олоод, 460-аас 600 саяыг зардаг сумдууд 330 сумтай улс шүү дээ бид нар. Орон нутгийн төсөв бие даасан байдал гэж яриад байдаг. Эдийн засгийнх нь ерөнхий суурь тийм учраас наадах чинь их төвөгтэй эд шүү дээ. Ямар ч суманд очоод төсөвт оруулдаг чинь хэд вэ гэхэд 10-аас 20-ын хооронд л ярьж байгаа юм. Хэрэглэгч чинь хэд вэ гэхээр 400-аас 600 сая. Энэ бол зүгээр л нормчлогдсон төвийн хуваарилалт явагдаж байгаа юм. Ийм нөхцөлд цагдаагийн орон нутгаас санхүүжүүлээд цаашаа ажлыг нь хэвийн явуулах аргагүй юм билээ. Тийм учраас би энэ нөхдүүдэд ямар чиглэл өгсөн юм бэ гэхээр тэр арга хэмжээнийхээ санал дотор энэ сумын хэсгийн төлөөлөгч, цагдаагийн зардлыг шууд төвөөсөө санхүүжүүлэх хэлбэрт шилжээ. Тэр бензин, элдэв юм байдаг юм бол энэ хэлбэрт шилжихгүй бол орон нутаг чинь чадахгүй байна гэдгийг хэлчихсэн байгаа. 
Х.Жекей: - Нэмэлт юм байна уу? Д.Сандаг-Очир генерал, прокурор. Ч.Мөнхбат прокурор. 
Ч.Мөнхбат: - Ерөнхий прокурорын орлогч Ч.Мөнхбат. Зүгээр ганц жишээ хэлэхэд энэ Сонгинохайрхан дүүргийн мөрдөн байцаах ганц тасагтай байсан. Одоо 2 тасагтай болоод 45 мөрдөн байцаагчтай болсон. Тэгэхээр орон тоо бол цагдаагийн, мөрдөн байцаагч нарын хувьд нэмэгдсэн. Манайх бол нэмэгдээгүй байгаа. Улсын хэмжээнд 247 прокурор яг мөрдөн шалгах ажиллагаанд хяналт тавьж байгаа. Энэ дээр улсын хэмжээнд 548 мөрдөн байцаагч, 1700 хэрэг бүртгэгч нар. Дээр нь захиргааны арга хэмжээ авдаг 2000 хүнтэй бид ажиллаж байгаа юм. Нэг үгээр хэлэхэд 1 прокурорт маань 5-аас 6 мөрдөн байцаагч, 25-аас 35 хэрэг бүртгэгч ногдож байгаа учраас 1 прокурорын ачаалал маш их хүнд байгаа. Тийм учраас бид үндэслэлтэй судалгаа гаргаад ингээд 50 хүний орон тоо нэмье гэдэг саналыг тавьсан юм. 
Х.Жекей: - Д.Сандаг-Очир генерал. 

Д.Сандаг-Очир: - Ерөнхий газрын Д.Сандаг-Очир. Тэгэхээр 2006 онд мал хулгайлах гэмт хэрэгтэй тэмцэх чиглэлээр хөдөө орон нутагт, зөвхөн хөдөө орон нутагт орон тоо нэмэгдсэн. 2008 онд зөвхөн нийслэл Улаанбаатар хотод хөдөлгөөнт эргүүлийн, одоогийн энэ ажиллаж байгаа энэ чиглэлийн орон тоо нэмэгдсэн. 2006 оноос хоёр чиглэлээр хөдөө хотод хоёр чиглэлээр нэг ийм орон тоо нэмэгдсэн ийм асуудал байгаа. Нөгөө нэг асуудал нь тэр, ер нь цагдаагийн байгууллага техник хэрэгслэл хэрэгтэй юм уу, үгүй юм уу. Хэрэгтэй бол цаашдын ажиллагааг ямар үр дүнтэй байх гэж ингэж ойлголоо. Үнэхээр хэрэгтэй. 
Улс орнуудад цагдааг улс орныхоо нөхцөл байдалтай холбогдуулаад тооны хувьд, хүн амын хувьд тэр өөрөө өөрсдөдөө таарсан. Зүгээр манайд хувьд бол одоогийн эрүүгийн нөхцөл байдалдаа аваад үзэхээр тооны хувьд бас дутаад байгаа юм. Цаашдаа техник хэрэгслэлийг өргөнөөр ашиглаад ирэх юм бол цагдаагийн тоо нь цөөхөн байж болж байна. Цөөрүүлж болж байна. Техник хэрэгслэл нь сайн байх юм бол. Жишээлбэл энэ гудамж талбайд ч гэдэг юм уу, олон нийтийн газар гэдэг юм уу, энэ теле камер, хяналтын систем. Одоо энэ Замын цагдаад нэвтрүүлээд байгаа гэдэг шиг. Бусад газруудад энэ юмыг сайн хийгээд ирэх юм бол нөгөө гудамжинд явдаг цагдаа багасаад, тэр ойролцоо хэсэг тасаг, тийм хяналтын жижиг хүчтэй, нөөцтэй бэлэн цагдаа байгаад тэгээд тэр дээрээсээ хяналтаа, техникээр хяналтаа тавиад сэргийлдэг, илрүүлдэг баривчилдаг, шийтгэдэг энэ арга хэмжээнүүд ингээд явахаар ийм харьцангуй өөр өөр байж болохоор байгаа юм. Гэтэл өнөөдөр тэр юм нь дутуу учраас бид одоо нөхцөл байдал хүнд байгаатай уялдуулаад л цагдаагийн орон тооны асуудал, цаг үеийн нөхцөл байдалтай уялдсан орон тооны асуудал яригдаад байгаа юм. 
Өмнөговийг бид нар өөрөөр харахаас аргагүй шүү дээ. Цагдаагийн хэлтсийг яах вэ бүтцийн хувьд нь газар болгосон. Газар боллоо гээд ганц хүн албан хаагч нэмээгүй. Зүгээр тийм л болгочихоод байгаа. Ер нь орон тоо нэмэгдэх асуудал нь, бэхжүүлэх асуудал нь зайлшгүй шаардлагатай. Тэнд одоо газар байгаад, газраа дагасан, зарим газар нь хэлтсийн бүтэцтэй байгаад, зарим нь газар нь тасгийн бүтэцтэй байгаад. Одоо бол яах вэ мэр сэр юм байгаа. Гэхдээ одооны тэр Өмнөговийн бүтээн байгуулалтыг аваад үзэхээр тэнд цагдааг хүчтэй байлгах ёстой. Зөвхөн хэв журмын талаар биш тэнд ажиллаж байгаа гадна дотны тэр том явуулж байгаа уул уурхайд ямар гэмт хэрэг зөрчил гарч болзошгүй вэ. Эдийн засгийн хувьд, эрүүгийн хувьд нь гэдэг юм уу. Тэгвэл тэнд төрөлжсөн цагдаа байх ёстой. Тийм орон тоо хэрэгтэй. Тэгж байж тэр их бүтээн байгуулалт, тэр их ажлын үр дүн өгөөж юмыг одоо бид хэвийн ажиллагааг нэг талаасаа хангах, аюулгүй байдлыг хангах, энэ мэтчилэнгийн шаардлагууд байгаа учраас цааш цаашдаа цаг үеэ дагасан цагдаагийн байгууллагын бүтэц орон тоо энэ юмыг төрөөсөө, тухайлбал одоо манай Байнгын хороо, гишүүд анхаарч, тийм тийм онцлог юм нь дээр нь бас нэг тодорхой арга хэмжээг шатлалаар аваад ингээд хэрэгжүүлээд явахад дэмжих байх гэж найдаж байна. Баярлалаа. 
Х.Жекей: - Баярлалаа. Тэр нэг саналын талаар. Тэр ухаалаг үнэмлэхийн талаар. Байнгын хорооноос З.Энхболд гишүүнтэй зөвлөж байгаад нэг бичиг явуулсан нь дээр байх. Тэрийг бас тодруулчихаарай. 
Ж.Сүхбаатар: - Тэр нь тэгэхдээ бас нэг юм байгаа шүү Х.Жекей дарга аа. Наад ухаалаг үнэмлэхийн асуудал, бүртгэл гээд ингээд явчихаар, сонгуулийн асуудал гэхээр манай Байнгын хороотой бас илүү хамааралтай талтай шүү дээ. Зүгээр бүртгэлийн ерөнхий газрыг ийш нь татаад оруулчихсан болохоос биш. Сонгогчдын бүртгэлийн дэд хороо гэж манайх байгуулах ёстой юм. Байгуулагдаагүй байгаа. Юу юугүй бас шууд Хууль зүйн байнгын хороо ямар чиглэлээр бичиг явуулах юм. Тэр нюансаа өөрсдөө сайн гаргана биз. Асуудал нь яг мөн үү үгүй юу. 
Х.Жекей: - Тэгье. Тэрийг нэг ярьж учрыг олж явуулж болох байлгүй дээ. Ж.Энхбаяр гишүүн. 
Ж.Энхбаяр: - Салбарын яамны 3 жилийн ажлыг сонслоо. Бид Байнгын хороо дүгнэлт гаргах ёстой. Дүгнэлт гаргаад, дэгийн дагуу Эдийн засгийн байнгын хороонд санал боловсруулж орно. Санал гурван чиглэлээр гарах ёстой гэж ойлгож байгаа. 
Нэгдүгээрт, өнөөдөр энэ байгууллагууд маань энэ өнгөрсөн 20 жилийн хугацаанд, энэ салбарын эрх зүйн шинэтгэлийн, гадаад дотоодын энэ хөтөлбөрүүд, гадаад дотоодын туршлагууд, ер нь юу болсон юм бэ гэдгийг мэдмээр байгаа юм. 20 жил бид явсан. Шинэчлээд байсан. Үр дүн ямар байгаа юм. Аль нь нутагшиж байгаа юм, нутагшихгүй байгаа юм. Цаашдаа хууль нь, шүүх нь, прокурор нь, цагдаа нь ер нь бүгд салбарууд яах ёстой юм. 
Өнөөдөр нэг Ерөнхийлөгч нь шүүхийг нь барьж аваад, прокурорыг нь барьж аваад яваад байгаа юм. Засгийн газар нь цагдаагийн барьж аваад яваад байгаа юм. Ингээд хууль эрх зүйн тэр салбарыг нь нэгдсэн зохицуулалттай нэг зураг дээр хармаар байгаа юм л даа. 20 жил үр дүн нь юу болсон юм бэ гэдэг. Тэгээд цогцоор нь нийлүүлээд. Үнэхээр Монгол Улсад энэ эрх зүйн салбарыг ингэж 20 жил яваад ийм үр дүнд хүрчээ. Ийм алдаа гарчээ. Цаашид ийм шаардлага байна гэдэг нэгдсэн дүгнэлтийг манай Хууль зүйн байнгын хороо бүр гаргаж нэгтгэж оруулах нь зайлшгүй. Энэ байгууллагад одоо тулгамдаж байгаа асуудал. 
Дараагийн асуудал, өнөөдөр бид энэ тайлан харахад энэ дээр ажлаа сайн хийх гээд нэлээн механик өсөлт тавиад, 70, 80 хувийн хэрэгжилт гарчихсан байгаа. Энэ жаахан дутагдалтай юм болов уу гэж хараад байгаа юм. Бодит байдал дээр 70, 80 хувь биш. 70, 80 хувь биелсэн гэдэг чинь үндсэндээ та нарт ирэх жилүүдэд хийгдэх хөрөнгө оруулалт, төсвийн юм багасна гэсэн үг шүү дээ. Нийт салбарууд дээр бид нар бас манай Байнгын хороо юу хийх ёстой вэ гэвэл цагдааг өнөөдөр яг үүрэг гүйцэтгэх бүрэн чадавхитай болгоход хичнээн хөрөнгө оруулалт хэрэгтэй байгаа юм. Прокурорт юу хэрэгтэй байгаа, шүүхэд юу хэрэгтэй байгаа юм. Шүүхийн шинжилгээнд, шүүхийн шийдвэр гүйцэтгэхэд юу хэрэгтэй байгаа юм бэ гээд ингээд нэг нэгдсэн тоо авмаар байгаа юм. Тоо тоолмоор байна. Энэ үр дүнгийн тоотой болчихъё. Хичнээн хөрөнгө оруулалт хийх юм бол энэ салбар нэг гараас гарах юм бэ гэж. Багцаагаар нэг, зүгээр хар зургаар тооцоход 100 км зам тавих мөнгөөр энэ шүүхийн, энэ прокурорын, цагдаагийн энэ салбарыг үндсэндээ нэг яг үүрэг гүйцэтгэх төрийн нэг байгууллага болгочих бүрэн бололцоо байгаад байгаа юм. Тэгээд эд нартаа нэг нөхцөлийг нь бүрдүүлчихээд дараа нь ажлаар шахмаар байна л даа. Хариуцлага тооцмоор байгаа юм.
 Тэгэхээр энэ дээр манай Байнгын хороо өөрөө санаачлага гаргаад, салбар салбарын хөгжлийн хэтийн энэ дунд хугацааны зорилгыг нь аваад үзмээр байгаа юм. Одоо ярьж байгаа бүх хандлага нь дандаа өнгөрсөн цаг дээр. Дандаа өнгөрсөн цаг дээр байдаг. Дандаа юмны өнгөрсөн хойноос өнөөдрийн манай байгууллага хөөцөлдөж байгаа юм. Одоо цаг үе, ирээдүйд яах вэ гэдэг ирээдүй дээр ажиллаж байгаа юм их дутмаг. Урьдчилан сэргийлэх, ирээдүйг одоо тооцоолж байгаа. Энэ хөрөнгө оруулалт, бусад боловсон хүчнийг бэлтгэх бодлого нь хаягдчихаад. Одоо өнгөрсөн цаг дээрээ л нэг. Одоо нийгмийн асар хурдтай хөдөлж байгаа нийгмийн шилжилтийг энэ манай салбар маань барьж аваад л алдаад байна. Нөгөө бүх шилжилт хөдөлгөөн, урагшаа технологи, бүх дэвшил маань урд нь яваад байгаа байхгүй юу. Баригдахгүй байгаа юм. Эд нарыг барьж авахын тулд бид яах юм бэ гэвэл хурдыг нь нэмэх хэрэгтэй. Чадавхижуулах асуудал байна. Энэ дээр энэ салбараас биш бид Байнгын хороо ялангуяа. Өөр хэн ч хийхгүй шүү дээ. Харьцангуй энэ Байнгын хороо бол энэ салбаруудаас орсон бүх төсөв, хөрөнгө, саналыг харьцангуй их дэмжиж ажилласан Байнгын хороо гэж би ойлгож байгаа юм. 
Заримдаа яамнаас оруулж ирсэн саналуудыг бүр илүү дэмжиж, нэмж өгч байсан олон жишээ байгаа. Яг энэ төрийн тушаалаар явдаг, мөрдөстэй голцуу энэ улсуудыг, энэ бүтцийг яг Засгийн газар нь ч элэг бариад байгаа юм байдаг юм байна. Их Хурал нь элэг бариад байгаа юм байгаа. Одоо бол эд нарыг нэг сайн өөд нь гаргах цаг үнэхээр болчихоод байна даа гэж. Тэгэхгүйгээс болоод өдөр тутмын жижиг асуудал маань өөрөө нийгмийн томоохон бухимдлыг төрүүлээд бий болгоод байна шүү дээ. 
Тэгээд ийм саналыг Байнгын хороонд хэлээд одоо салбар байгууллагуудаас хэдэн асуултууд байна. Хилийн хяналтын байгууллагууд яагаад өнөөдөр хоорондоо уялдаж чадахгүй байна вэ. Хил дээр ажиллаж байгаа хяналтын байгууллага, мэргэжлийн хяналт, гааль, хилийн цэрэг, гадаадын харъяат. Энэ хөрөнгө оруулалтыг харахад тус тусдаа ажилчдын байр барьж байна. Тус тусдаа технологи нэмж байна. Тус тусдаа сүлжээ байгуулж байна. Тус тусдаа. Яагаад нэгдсэн боомтын удирдлага гэж зохион байгуулаад, нэгдсэн зохицуулалтаар аваад явж болохгүй байна вэ. Өнөөдөр яахаараа хилийн цэрэг аж ахуйн ажил хийх ёстой юм. Өнөөдөр яахаараа гааль тэнд одоо аж ахуйн ажил хийж явах ёстой юм. Төрийн байгууллага өөрөө төрийн үүргээ гүйцэтгэх чадавхийг энэ зохицуулалтгүй болоод үүрэг гүйцэтгэх чадавхи нь унаад байгаа юм л даа. Тэгэхээр энэ дээр манай Байнгын хороо ахиад л хилийн бодлого буюу боомтын бодлогоо зохицуулах, боомтын тийм зохицуулалт хийгээд Гадаад хэргийн яам нь дээр байна уу, нэгдсэн удирдлагаар авч явдаг. Мэргэжлийн байгууллага очоод л үүргээ гүйцэтгээд л ирдэг. Ийм байхгүй бол байгууллага болгон уралдаж одоо төсөвт тэнд хэдэн хүнийхээ байрыг шийдэх гэж. Тэндээ нэг гэрэлтэй, цахилгаантай, холбоотой болох гэж. Эргээд хөрөнгийн төсвийн зарцуулалт өөрөө үргүй явагдаад байгаа юм. Нэг асуудал. Энэ яагаад вэ гэдэг. 
Дээрээс нь цаашид ер нь хүний худалдаа, мөрийтэй тоглоомын асуудлыг яах юм бэ гэж. Энэ одоо яг далд бизнес хэлбэр лүүгээ улам ороод байна. Ялангуяа шулуухан хэлэхэд цагдаагийн байгууллагын нөмөр нөөлөгт, ялангуяа мөрийтэй тоглоомын газар цэцэглэж байна. Нэг хэсэг яам нь бодлогоор зөвшөөрөл өгсөн. Буцаагаад хаасан. Одоо буцаагаад далд хэлбэртээ орчихлоо л доо. Ер нь цаашдаа Монгол Улс яах юм. 
Эрээнд одоо шилэн хоргоны цаана 500 орчим монгол охин зогсож байна шүү дээ. Бүр ил биеэ худалдаад. Бүр гудамж болгочихсон. Хилийн цаана. Маш олон байшин барилга нууц тоглоомын газрууд. Энийг эдийн засгийн зохицуулалтад яаж оруулах юм бэ? Ер нь яах юм бэ? Энэ шийдвэрийг бас гаргамаар байгаа юм. Үнэхээр төрийн бодлогоор хатуу дараад, нухчаад ингээд хаа хүрдэг юм гээд ингээд явах уу, эсвэл зохицуулалтад оруулах уу? Япон, Солонгос, Америк, Австрали, ингээд Германыг үзэхэд энэ бүх хөгжилтэй, бидний бахархан дууриадаг орнууд маань бүгдийг нь ил болгоод зохицуулалтад оруулсан байх юм. Тэгснээр гэмт хэрэг, муу муухай юм нь эрс багасчихсан байна. Үр дүн гараад байх юм. Энэ дээр Монгол Улс яах юм бэ. Энэ дээр бодлого яах юм бэ. 
Хар тамхины хэрэглээ тэлж байна. Энийг яах юм бэ гэж. Хэлээд байна. Нэмэгдээд байна. Хэрэглэгч дээр. Ялангуяа залуу, арван жилийн хүүхдүүд, залуучууд. Их олон төрлийн юм байна. Би ч олныг ч үзлээ. Ялангуяа арван жилийн сургуулиуд дотор. Тэнд хүртэл одоо ингээд сүлжээ ороод зардаг борлуулдаг юм бий болчихоод байна л даа. Энд дорвитойхон шиг арга хэмжээ авчих үнэхээр цаг болсон байх аа гэж бодож байна. Юу дутаад байгаа юм бэ гэж. Энэ дээр бид хүнээ нэмэх үү, эсвэл нэг цагдаагаа чадавхи, нэг цагдаагийн тоног төхөөрөмж, техникийн чадавхийг нэмэгдүүлэх үү гэдгээ бас бодох хэрэгтэй. Одоо манай ахиад хэлэхэд өнгөрсөн цаг дээр ажиллаад байна. Ирээдүй цаг дээр ажиллаад, хөрөнгүүдээ нэг тавиад өгөөчээ. Сая Засгийн газрын бонд гарч байна, их бүтээн байгуулалт гээд эдийн засгийн том хөрөнгө оруулалт яваад байна. Гэтэл энийг өөрөө, энэ нийгмийн том харьцааг манай хүчний хяналтын нөгөө байгууллага маань гүйцэхгүй болж эхэлж байна л даа. 
Тэгэхээр энд та бүхэн одоо ахиад хүсэхэд шаардагдах юмаа гаргаад өгөөч. Нэг ийм л юм болчихвол бид ажлаа 100 хувь хийнэ гэдэг. Тэгэх юм бол одоо тодотгол орох гэж байна. Ирэх жилийн төсөв орох гэж байна. Бүр нэг цоо шинэ шинэчлэлт хийсэн ийм юм болъё. Орон нутаг дахь хэсгийн төлөөлөгч нарын ажлын орчин, тоног төхөөрөмж, унаа хангамж үндсэндээ маш муу байна. Энийг оруулж өгөөч гэж. 2012 оны төсөвт нэг мөсөн шийдчихмээр байна. Сум болгонд байгаа нэг төлөөлөгч, нэг цагдаагийн асуудлыг шийдээд өөр болгомоор байна. Тэрнээс чинь төрийн нэр хүнд шалтгаалаад байна шүү дээ. Төрийн чадавхи харагдаад байгаа байхгүй юу. Төрд итгэх иргэдийн итгэл нь тэрнээс хамаарч сулраад байгаа юм харагдаад байгаа юм. 
Хилийн цэргээс хүсэхэд манай аймагт нэг хилийн томоохон отряд байгаа юм. Би очих болгондоо заавал тэр отрядаар ордог юм. Орох орохдоо бүр заставуудаар явна. Техник хангамжийг нь үзнэ. Энд Ц.Сэргэлэн дарга аа хэдэн дугуйны асуудал шийдэхгүй бол тэр норм нормативыг бүс нутгаар нь өөр гаргахгүй бол манайх шиг бартаатай газар, хувийн тэр хүнд халуун цөл газар дугуйны норм ерөөсөө яагаад ч дийлэхгүй юм байна. Техник нь гайгүй болчихож, дугуй явахгүй байна. Энэ дээр та анхаарч өгөөч. Одоо халууны улирал эхэлж байна. Үүрэг гүйцэтгэх чадвар байхгүй. 26 ширхэг УАЗ дугуй байх юм бол энэ зунаа нэг авахаар. Бусад бүс нутгаас их өөр тийм онцлогтой л доо. Энэ дээр та анхаарч өгөөч гэж. 
Тэгээд эцэст нь хэлэхэд энэ Байнгын хороо байгуулснаас хойш бүх голлох байгууллагуудтайгаа танилцаад явчихсан. Үнэхээр энэ дотор яг эдийн засгийн хямрал нүүрлэсэн энэ хүнд үед хамгийн сайн ажиллаж чадсан нь бол Шүүхийн шийдвэр гүйцэтгэх байгууллага. Маш сайн зохион байгуулалттайгаар, аж ахуйн ухаанаар энэ нөхцөл байдлаа эрс өөр түвшинд гаргаж чадсан нь Шүүхийн шийдвэр гүйцэтгэх байгууллага. Үнэхээр аж ахуйн ухаан гаргаж чадсан. Үнэхээр амжилт илүү дээшилсэн. Яг нарийндаа яривал өнөөдөр ял эдэлж байгаа хоригдлын амьдрал, ахуйн орчин гадаа байгаа иргэдээс зарим талаараа дээшилсэн. Бүр ийм болтлоо их сайжирсан жишээнүүд байгаа. Нэг үеэ бодвол үнэхээр шүүхийн шинжилгээний тэр төв байна. Энэтэй холбоотойгоор сая иргэдийн бүртгэл, иргэдээ бид тоолоод дууссан. Энэ иргэдийн мэдээллийн бааз, гарын хурууны хээ цагдаагийн байгууллага, хилийн цэрэгт очсон уу? Энэ мэдээлэл ашиглагдаж эхэлсэн үү одоо. Энэ бол гэмт хэргийн бууруулахад маш том хүчин зүйл болж байгаа гэж ойлгож байгаа. Тэр очиж ашиглагдаж байна уу гэдгийг. 
Х.Жекей: - Болсон уу. Тийм ээ. Нэлээн олон санал гарчих шиг боллоо. Төрийн хилийн боомтуудын талаар баримтлах бодлого гээд. Нөгөө өнгөрсөн 3 Байнгын хороо хуралдаад нэг шийдвэр гаргаад Засгийн газарт өгсөн шүү дээ. Тэрний дагуу энэ бодлого өргөн баригдсан байна. Дараагийн долоо хоногт энэ боомтуудыг нөгөө хил дээр ажиллаж байгаа хяналтын байгууллагуудын асуудалтай ч холбоотой байгаа байх. Байнгын хороогоор ярих юм байна. Тийм. 
Одоо ингээд байна шүү дээ асуулт үндсэндээ дууслаа. Ц.Нямдорж сайд хариулъя. Дараа нь товч товч. Ерөөсөө маш хурдан. Цаг яваад өгчихлөө. 
Ц.Нямдорж: - Энэ хууль хяналтын байгууллагуудын хэрэгцээний хөрөнгө оруулалтын гэх юм уу, хэвийн ажиллах нөхцөлийг бүрдүүлэх талаар яамнаас, агентлагаас саналуудаа Сангийн яаманд төсвийн жилд өгөөд л. Сангийн яаман дээр очиж жаахан хасуулж аваад л Засгийн газарт ороод л. Тэгээд Засгийн газар дээр нэгэнт шийдвэр гарсан тохиолдолд сайд нь энд өөр юм ярьдаг. Эрхгүй учраас ингээд яваад байгаа юм. Цаашдаа энэ чиглэлийнхээ хэрэгцээ нормыг гаргаад та бүхэнд бас нэг танилцуулъя гэж бодож байна. 
Гэхдээ энэ Монголын зовлон ч гэж дуусдаггүй зовлондоо. Одоо бид нар Засгийн газар чинь орон тоо их нэмсэн хэрэгт байнга л шүүмжлүүлж байгаа шүү дээ. Орон тоо яагаад нэмэгдээд байгаа юм бэ гэхээр шинэ байшин болгон орон тоо болж хувираад байгаа байхгүй юу. Одоо суманд нэг соёлын төв бариад өгчихөөр тэнд 230 сая төгрөгийн хэрэгцээ шаардлага гарч байна гэж хүсээд л, орон тоогоо нэмүүлээд л, халаалтынхаа зардлыг нэмүүлж аваад л ингээд төсвийн зардал нэмэгдээд явчихаж байгаа юм. 
Одоо энэ цагдаагийн кобан бариад бас нэг гайгүй юм хийгдэж байна гэж яриад байна даа даа. Энэ жил надаас юу нэхсэн гээч. Галч хэрэгтэй байна гэж ярьж байгаа юм. Тэгээд надаас хэдэн хатуу үг сонсож аваад аймгийн цагдаагийн дарга нар буцсандаа. Та нар тэр нэг жижигхэн байшинг хоёр гурван хүн амьдарч байгаа юм бол өглөө 7 цаг 30-ын үед очоод нэг шүүрдэж угаачихаад, өдөрт нь нэг хоёр удаа нүүрс хийчихэж болдоггүй юм уу. Байшин болгон л орон тоо дагуулаад байгаа юм. Тийм учраас энэ орон тооны нэмэлт бол энэтэй л холбоотой эд л дээ. Тэгэхдээ бид нар мэдээлэлээ гаргаж өгье. 
Тэр хил, хяналтын байгууллагуудын тухайд бол төрөөс баримтлах бодлого гэсэн нэг баримт бичиг ороод ирчихсэн байгаа. Энийг  Их Хурал дээр хэлэлцэх үед ярьчих байх гэж бодож байна. 
Тус тусдаа байдаг нь тус тусдаа байдаг учраас тэрийг яриад ажиллаад байгаа юм л даа. Нэгтгэж чадахгүй байгаа юм бол олигтойхон мөнгө нэг удаа зориглож гаргаад, тэгээд тэр мөнгөөрөө асуудлыг нэг мөр шийдчихэж чадахгүй байгаа байхгүй юу. Одоо жишээ нь Монголд энэ зүүн талд 2 маш идэвхитэй хөдөлгөөнтэй болчихлоо шүү дээ. Энэ Гашуун Сухайт, энэ Шивээхүрэн байх аа. Энэ хоёрын цогцолборыг би Засгийн газрын хурал дээр одоо 2, 3 жил үг хэлж байгаа юм. Та нар нэг удаа мөнгө гаргаад Сангийн яамныхан, энд ажилладаг хүмүүсийнхээ байр сууцыг нь нэг бариад өгчихөөч, цогцолборыг нь барьчихаач. Цаад талд нь бүхэл бүтэн хот бий болчихоод байхад наад талд нь нэг хөгийн юманд бид нар амьдарч яаж ажиллах вэ дээ гэсэн юм яриад тэгээд болж өгөхгүй л байна л даа. Сангийн яаманд өөрийнх нь зовлон байдаг юм шиг байгаа юм. Монголын бүх сум, аймаг Сангийн яамнаас мөнгө нэхдэг. Бүх салбарын сайд нар Сангийн яамнаас мөнгө нэхдэг. Сангийн сайдын хармаанд байдаг нь 3 хүрэхгүй триллион төгрөг байдаг. Энийгээ нэг хүртээх гэж ийш тийш савчсаар байгаад ингээд тоймтой нэг том хөрөнгө гаргаж чадахгүй яваад байгаад л зовлон байгаа юм л даа. 
Одоо манай энэ хүмүүс, зарим Их Хурлын гишүүд Монгол баян болчихсон шүү дээ. Их мөнгөтэй болчихсон шүү дээ гээд телевизээр улаан цайм яриад суугаад байдаг юм. Би энийг ерөөсөө ойлгодоггүй байхгүй юу. Монгол хэзээ баян болчихсон юм. Баян болоогүй шүү дээ. Тэрэндээ хүрч ярих юм бол Монголын 337 сум доогуур явдаг цэвэр бохир ус, муу усны шугамтай болох ёстой шүү дээ. Үнэхээр хотжуулъя. Хэвийн байдалд хүн амьдрах нөхцөлийг бүрдүүлье. Сургууль цэцэрлэгийн хүүхэд нь гадагшаа гарч ноль руу гүйдэггүй, дотор талдаа бие засдаг энэ орчин үеийн хотжилтын хэлбэрт шилжинэ гэх юм бол суманд юу ч хийгдээгүй байгаа шүү дээ. Босгоод хаячихсан байшин байгаа болохоос биш. Тэгэхээр бодохоор ерөнхий том юм нь бол эхлээгүй л байгаа юм. 
Тэгээд би энэ Ж.Энхбаяр гишүүний ярьж байгаа чиглэлээр тодорхой тоонууд гаргаад бүтэн хэрэгцээгээ та бүхэнд танилцуулъя даа. Тийм ээ. Сүрдмээр, Их Хурлын гишүүд бараг сүрдэх байх аа. 
Ж.Энхбаяр: - Гайгүй ээ. 

Ц.Нямдорж: - Том хэрэгцээ гарна шүү. 

Ж.Энхбаяр: - Монгол баян болж байгаа. 

Ц.Нямдорж: - Мөрийтэй тоглоомын тухайд яасан, энэ ил далдуур юм байгуулаад элдэв юмнууд хийх гэж оролдоод байгаа юм. Тэгээд манай цагдаагийн байгууллага энэ гэмт хэргээс урьдчилан сэргийлэх зөвлөлийн чиглэлээр ноднин уржнан жил хэд хэдэн удаагийн арга хэмжээ зохион байгуулж энэ далд байгуулагдсан газруудыг хаасан. Нэг ийм юмнууд хийгдсэн. Энэ хүн худалдаалахтай тэмцэх асуудал, хар тамхины асуудал байдаг. Хар тамхины асуудлаар түрүүн мэдээлэл өгсөн л дөө. Шийтгүүлсэн хүмүүсийнх нь тоог хүртэл хэлсэн. Энэ гадагшаа гарч нэг янз янзын юманд орооцолддог явдлыг бид нар өөрсдөө шалгах хуулийн бололцоо байхгүй шүү дээ. 
Монгол Улсын Эрүүгийн хуулийн үйлчлэл Монголын хил дээр дуусдаг шүү дээ. Зүгээр манай цагдаагийнх байгууллага энэ урд талын хөрштэй хамтраад энэ Эрээнд болж байгаа үйл явдлыг судлах чиглэл өгөгдсөн. Ийм юмнууд хийгдэж байгаа гэдгийг хэлье. Энэ Ж.Энхбаяр гишүүний цаад талд Америк яригдаад эхэллээ л дээ. Тэнд нөгөө янз янзын газрууд байдаг гээд. Монголд тийм юм байгуулахыг төр зөвшөөрнө гэдэг санал оруулбал тархигүй болж үлдэх байх даа. Хэцүү. Сэтгэл зүйн хувьд бид нар бэлэн биш байгаа. Албан ёсоор та нар ийм хачин юм хийж байна гээд л. Тэгээд болсон болоогүй одоо байгаа хуулийн хүрээнд тэмцэх арга үлдээд байгаа юм даа. 
Х.Жекей: - Ж.Энхбаяр гишүүний саналтай холбоотой газрууд бүгд мэдээллээ ирүүлчихнэ биз дээ Байнгын хороонд. Ингээд асуулт асуух гишүүд асуултаа асууж дууслаа. Бараг санал гарчихлаа гэж үзээд яах уу. Санал хэлэх гишүүд байна уу? Д.Лүндээжанцан гишүүнээр санал хэлэх гишүүдийг тасаллаа. 
Ж.Энхбаяр: - Ялангуяа тэр хүн амын тооллого, гарын хурууны хээ авлаа шү дээ. Цагдаагийн байгууллагад очиж байна уу, очихгүй байна уу? 
Х.Жекей: - Ж.Сүхбаатар гишүүн хэлчих. Тэгээд хариулчих. 

Ч.Алтанхишиг: - Шүүхийн шинжилгээний үндэсний хүрээлэнгийн. Бид нар энэ чиглэлээр Улсын бүртгэлийн газартай хамтран ажиллаж байгаа. Хамтын ажиллагааны гэрээ байгуулчихсан. Үндсэндээ шууд суурилуулахаар зэрэг өнөөдрийн байгаа гарын хээний сангийн төхөөрөмжийн хүчин чадал хүрэхгүй байгаа юм. Энэ жил бас хэдэн төгрөг тавьсан байгаа. Үндсэндээ 10 сарын сүүл гэхэд бид нар сангийн хэмнэлийг 2.7 саяд хүргэж чадна. Тэгээд хөрвүүлэх урвуулах боломжтой. Гэрээ байгуулсан байгаа. 
Х.Жекей: - Ц.Сэргэлэн дарга

Ц.Сэргэлэн: - Манайд бол энэ хурууны хээний сан холбогдоогүй. Иргэний бүртгэл, паспорт, хяналтын нэгдсэн системээр л явж байгаа. Тэр бол хурууны хээ ороогүй. Ганцхан бид Гашуун Сухайтын боомт дээр хурууны хэгээр шалгах төхөөрөмж суурилуулаад одоо программыг нь зохиогоод явж байна. Цаашдаа энэ ашиглах болох болохгүйг нь туршиж үзэж байж шийдвэр гаргана гээд явж байгаа. Сан бол холбогдоогүй. 
Д.Мөрөн: - Энэ гадаадын иргэдийн эрх зүйн байдлын тухай хуулиар Монгол Улсад 90 хоногоос дээш хугацаагаар оршин суух гадаадын иргэн, харъяалалгүй хүнд оршин суух үнэмлэх, одоо иргэний үнэмлэх гэдэг шиг ухаалаг үнэмлэх олгох эхлээд үйл ажиллагаагаа эхлээд явж байна. Өнөөдрийн байдлаар 9 мянган гадаадын иргэн ийм үнэмлэх олгогдчихоод явж байна. Тэгээд энэ үнэмлэх дотор ерөөсөө 10 хурууных нь хээ, бусад данный бүгд орох юм. Одоо хугацаагаа сунгуулсан ямар юугаар. Энэ олгогдоод явж байгаа. Цаашдаа энийг бол мэдээж гарын хурууны хээний сан үүсгэчихсэн явж байгаа. Энэ санг бас холбогдох газруудад бид бас өгөх ёстой юм. 
Х.Жекей: - Ж.Энхбаяр гишүүн дууссан уу? За тэгвэл Ж.Сүхбаатар гишүүн. 

Ж.Сүхбаатар: - Энд байгууллагын удирдлагууд байж байна. Мэдээж засгийн байгууллагад ажиллаж байхад санал шүүмжлэлээс ангид байх арга байхгүй. Ц.Нямдорж сайд удаа дараа хэлж байна. Ингээд дуусахгүй гэж байна. Ерөөсөө зовлон нь дуусахгүй. Амьдрал байгаа цагт зовлон дуусахгүй. Тэнд ажиллаж байгаа хүмүүс бол харин тодорхой хугацаанд л байна. Тэгэхээр зовлонг хамгийн гол нь эцэс төгсгөлгүй үргэлжлэх зовлон бэрхшээлийг шийддэг байх нь бидний гол үүрэг байж байгаа. Дараагийн бэрхшээл дахиад л сорилт, дахиад л тавигдана. 
Тэгэхээр энэ асуудал дээр хамгийн гол асуудал бол одоо миний бодлоор хүний нөөцийн бодлого байгаа юм. Одоо энэ хуулийн байгууллагын ажилтнуудын энэ сонгон шалгаруулах журам, нэр дэвшүүлж байгаа, томилж байгаа, сонгож байгаа нь ойлгомжтой биш байгаа юм. Энийг нэг багцалж авч үзэх шаардлагатай байгаа юм. Аль нь шугаман, аль нь хэвтээ, эсвэл аль нь хоорондоо давхар захирагдах ёс буюу хосолсон ийм хэлбэрээр явах вэ гэдэг асуудлыг бүхэлд нь авч үзэх шаардлага байна. Тэгэхээр энэ асуудал дээр анхаарах ёстой юм. 
Төрийн байгуулалтын байнгын хороо гээд би Их Хурлаас байгуулагддаг зарим байгууллагууд дээр төрийн албаны хууль тогтоомжийн биелэлтийг танилцуулах ажлыг яг энэ чиглэлээр явуулж байгаа. Цаашлаад Улсын ерөнхий прокурор, энэ шүүх, энэ архивч байдаг юм, юу байдаг. Та нар шүүхийн шийдвэр гүйцэтгэх байдаг юм уу, энэ бүх чиглэлээр байгууллагын боловсон хүчинтэй холбоотой томилж чөлөөлж байгаа асуудлаар энэ Хууль зүйн байнгын хороо нэг тийм иж бүрэн бүх чиг салбар болгоноор, чиглэлээр шалгах ажлыг зохион байгуулна. Хүний нөөцийн бодлого, менежмент. Ямар хүмүүсийг тавиад байна. Одоо аймаг, нийслэлийн түвшинд гэхэд цагдаагийн дарга нар гэхэд ямар шалгуураар тавигдаад байдаг. Тэр цагдаагийн зөвлөлийн хурал дээр юм яригдаад ингээд одоо сайд нь цагдаагийн даргатайгаа нийлээд ингээд шийддэг юм уу? Эсвэл энэ нь иргэдэд нь ойлгомжтой байх ёстой юм уу? Иргэдийн төлөөлөгчдийн хуралд нь ойлгомжтой байх ёстой юм уу? Энэ ямар шалгуураар ямар хүмүүс тавигдаад байдаг юм. Тэгээд энд нь нэг дарга нар нь ярихаараа бултаад байдаг. Доор нь болохоор улсууд нь хариуцлага хүлээдэггүй. Энэ бол энэ манай Хууль зүйн байнгын хороон дээр ер нь цаашдаа цэгцлэх юм бол. Хүнээр дамжуулж. Аливаа юмны удирдлага гэдэг бол хүнээр дамжсан удирдлага байдаг. Тэгэхээр энэ хүнийг нь барьж авах асуудал их чухал, одоо. Хүнтэй нь ноцолдох юм бол бодлого үйл ажиллагааг нь бариад байж болох болов уу гэж бодож байна. 
Тэгэхээр энэ асуудлыг одоо цаашдаа хуулийн байгууллагуудад боловсон хүчнийг сонгон шалгаруулж байгаа, энэ томилж байгаа, энэ сонгож байгаа тогтолцоон дээр бүрэн хэмжээгээр анхаарал тавихгүй бол. Энэ бол маш их орхигдож байгаа сэдэв. Тэгээд нэг ганц хоёр сайд юм уу, улсуудтай нь ноцолдоод байдаг. Тэгээд тэр нь үр дүн байхгүй нэг ийм юм болчихоод байгаа юм. 
Хоёрдугаар асуудал бол ямар асуудал байна вэ гэхээр одоо яг энэ хуулийн байгууллагын хувьд. Түрүүн Р.Гончигдорж гишүүн хэлж байна. Одоо энэ хөрөнгө оруулалт, тоног төхөөрөмжийн төлөвлөгөөний асуудал маягаар бид хэлэлцдэг юмнаас нэг талтай. Энэ бидний ажил мөн. Төсвийн хүрээнд. Энэ бол та бидний тоног ажиллуулаад ингээд явах. Нөгөө асуудал маань гол нь нөгөө үр дүн, үйлчилгээ маань юу болж байна вэ. Тэр чиглэлээрээ үйлчилгээ маань энд тайлагнаад, энд цаас яваад байх биш. Тэр олон түмэнд. Улсын бүртгэлийн ерөнхий газар бол ингээд хараад байхад овоо нээлттэй хаалганы өдрөө бараг ганц өдөр биш олон арван удаа хийж байх шиг байгаа юм. Яг ингээд олон арван удаа хийгээд, иргэддээ үйлчлээд, сайн муугаа дуудалцаад ингээд бүх байгууллагууд тэр үйлчилгээнийхээ хэлбэрээр ажиллаад. Одоо нийгмийн стресс их байна шүү дээ. Ялангуяа энэ 5 дугаар сар, энэ намар хоёр бол ялангуяа энэ 5 дугаар сард бол бүх байгууллагууд энэ биелэлтийг сонслоо. Бүх байгууллагууд энэ үйлчилгээнийхээ чиглэлээр нээлттэй хаалганы өдрийг 5 сарын турш, миний боддог бол энэ 4 сарын дундуураас авахуулаад энэ 6 сар хүртэлх хугацаанд одоо нүдмээр байна шүү дээ. Байдаг бололцоо байдаг бол. Бүх чиглэлээр. Энэ олон түмэнтэйгээ харилцаж ажилла л даа. Санал гомдолтой байгаа хүмүүсээ дарга нар нь цагийн график гаргаж ингэж маш их хэмжээгээр уулз л даа. 
Тэгэхээр энэ асуудлыг би одоо энэ Хууль зүйн байнгын хорооны юм нь дээр олон нийттэй харилцах ажлаа улам эрчимжүүлэх хэрэгтэй байна. 6 сар хүртэлх хугацаанд. Тэгээд 6 сар чинь угаасаа найр наадам эхлээд явах байх. Ингээд нэг ийм зүйлүүдийг би энэ биелэлт сонссоных бас хэлээд ингээд. Ер нь ажлаа хаа хаанаа бид нар ингэж бие биенээ идэвхжүүлэх шаардлага байна. Тэгээд Хууль зүйн байнгын хорооны санал, дүгнэлт дотор энэ хуулийн байгууллагуудын хүний нөөцийн бодлоготой холбоотой асуудлаар хууль тогтоомж яаж хэрэгжиж байгаа асуудлаар Хууль зүйн байнгын хороо ажлын хэсэг чиглэл чиглэлээр нь гаргаж шалгаж танилцах ёстой болов уу. Бидэнд ойлгомжгүй байгаа юм чинь энэ хуулийн байгууллагад ямар хүмүүс юу хийж явдаг энэ бусдад ямар ч ойлгомжгүй байгаа л даа. Энэ чинь тэгээд бас хаалттай байгууллага биш шүү дээ. Ямар цэргийн байгууллага биш. Бүрэн хэмжээгээр. Зарим нь цэрэгжээгүй буюу хагас цэрэгжсэн байгаа ч гэсэн иргэдэд үйлчилдэг байгууллага. Тэгэхээр энэ талаасаа одоо ингээд нийгмийн стресс, одоо байгаа бидний энэ Засгийн газрын үйл ажиллагааны хөтөлбөрийг биелүүлэх хүрээнд энэ чиглэлээр ажиллаач гэсэн даалгасан ийм санал, дүгнэлтдээ ийм асуудлыг оруулж өгөөч гэж бодож байна. 
Х.Жекей: - Баярлалаа. Дараагийн гишүүн. Р.Гончигдорж гишүүн. 
Р.Гончигдорж: - Би товчхон санаа хэлье. Сая Ж.Сүхбаатар гишүүн ч хөндлөө. Нэгдүгээрт бид хөрөнгө оруулалтынхаа өгөөжийг яг зорилгод чиглэсэн тэр үйл ажиллагааныхаа үр дүн болгох тэр чиглэл рүү илүү анхаарч ажиллаж байгаа гэж найдаж байна л даа. Тэр чиглэл дээрээ үзүүлэлтүүдээ гаргаж өгөөд байх юм бол ийм чиглэлийн хөрөнгө оруулалт аргагүй үр дүнд хүрч байна гэсэн тэр итгэл үнэмшил нь дараа жилийн хөрөнгө оруулалтын бодлогод чухал ач холбогдолтой л доо. Тэр үүднээсээ одоо энэ бол бидний хамтын зорилгын асуудал юм гэж. 
Хоёрдугаарт нь, ер нь бид нар энэ хууль, шийдвэрүүд нэг мөр хэрэгжих нэг амин сүнс нь бол элдэв хэрэг зөрчил, гэмт хэрэг гарахгүй, түүнээс урьдчилан сэргийлэх гол үндсэн нэг философийг нь би юу гэж ойлгодог вэ гэх юм бол энэ дээр нэг мөр хүлээн зөвшөөрөгдсөн ойлголтуудыг бүрдүүлэх тухай асуудал л даа. Энүүгээр судалгааны газрууд ч байх шиг байна. Ер нь бол яг энэ чиглэл дэх нийгмийн сэтгэл зүйг судалж, энэ нийгмийн сэтгэл зүйд ямар хүчин зүйлүүд илүү их нөлөөлөлтэй байна вэ. Бидний ойлголтоор сөрөг хандлагууд бүхий нийгмийн сэтгэл зүйлд нөлөөлж байгаа нөлөөллүүд нь юу байна вэ, эерэг хандлагуудад нөлөөлж байгаа нөлөөллүүд нь юу байна вэ. Энийг судалж гаргаж ирж. Энэ нөлөөллийн үр дүнд бүх төрийн байгууллагууд нэг мөр одоо юу гэдэг юм нэг сахилгын дор. 
Тэр рекоминдаци, зөвлөмжийг дагадаг байвал зүйтэй юм. Жишээлэх юм бол Их Хурлынхаа өөрсдийнхөө дотроос ч гэсэн өөрсдийгөө тавигдах зарчмыг бол юу гэж ойлгодог вэ гэвэл нэгэнт хууль батлаад гаргасан бол дараачаар нь тэр хууль дээр гарч байгаа шүүмжлэл бол публик шүүмжлэл байж болохгүй гэж боддог юм. Шаардлагатай юм бол одоо хууль санаачлах эрхийнхээ дагуу тэрэндээ өөрчлөлт оруулах тэр асуудлаараа тэгээд хийдэг юм байгаа биз. Хууль батлаад гарангуут дараачаар нь тэр хуулийг шүүмжлэгчдийн дотор гишүүд өөрсдөө цохиод давхиж явна гэдэг бол. Эсвэл төрийн албан хаагчид дунд нь давхиад цохиж явна гэдэг бол ерөөсөө зохистой биш гэж үздэг. Энэ бол миний хувийн бодол байж болно. Өөрөөр хандаж болно. 
Тэгээд энийгээ хэрэгжүүлэх чиглэлд ерөөсөө л иргэдэд үйлчилдэг төрийн бүх байгууллагуудын нэгдмэл нэг үйл ажиллагаа чухал байгаа юм. Энийг хангахад Хууль зүйн сайд байж байна. Энэ ерөөсөө иргэдэд хууль сурталчлах гэдэг маань бол иргэдэд нээлттэй байх тэр орчныг бүрдүүлэх. Иргэд хууль хэрэгжүүлэхэд оролцогч байж чадахын тулд түүнийг нь мэддэг. Хууль хэрэглэхэд оролцогч байж чадахын тулд мөн түүнийг мэддэг ийм л уур амьсгал энийг бүрдүүлж. Тэгээд энэ нийгмийн сэтгэл зүй маань ерөнхийдөө ямархуу хандлага байна гэдгийг мэдэхгүй бол бас нэлээн томоохон хямралын шинжтэй ийм байдал нөхцөл рүү орж, тэр хямралын шинж нь бол нийгмийн группууд янз янзаар. Гэмт хэргийн нэлээд одоо, гэмт хэргийн юу гэж томъёолдог юм мэдэхгүй. Гэмт хэргийн оролцогч буюу гэмт хэрэг гаргаж болзошгүй этгээдүүдэд үржил шимтэй хөрс болж өгдөг тийм орчнуудыг бид нар бас их бодож судалж. Энэ дээр ажиллах шаардлага байна гэж боддог л доо. Бид нар 7 сарын 1-ний үйл явдал гэхэд л тэр дээр анализ хийхэд энэ өөрөө тодорхой улс төрийн харилцаанаас үүдэлтэй байсан ч гэсэн эцэстээ гэмт хэрэг, ашиг хонжоо, хулгай дээрмийн үйлдэл сэдэгч нарт хөрс болоод өгсөнтэй адил шүү дээ. Энэ бол зүгээр нэг жишээ. Тэгэхэд энийг бүхэлд нь том масштабаар нь та нар нэг бодоод үз дээ. Ийм байдлыг бид нар манай Хууль зүйн байнгын хороо ч ялгаа байхгүй, сайд түүний аппарат, судалгааны байгууллагууд энийг нэг гаргаж өгмөөр байгаа юм. 
Тэгж бид нар бас нэг ямар нэг байдлаар, өөдрөг байдлаар явахгүй бол. Өөрчлөлт шинэчлэл байлгүй яах вэ. Гэхдээ би бол Монгол Улсын хууль, эрх зүйн систем бол илүү консерватив явах ёстой л гэж боддог. Энэ өөрөө тогтвортой байж, энэ өөрөө цаашид ийм байна гэдэг нь ойлгомжтой байж ингэж явахгүй бол хэдийд энэ золиг нь өөрчлөгдөх бол тэгэхэд нь гэсэн тийм өөрийн ашиг сонирхолд нийцсэн өөрчлөлтийг отож суудаг харилцаа бол ер нь юмыг урагшаа явуулахгүй байна шүү дээ. Өөрт нь бэрхшээл бий болгосон зүйлийг өөрчлүүлэх гэж лоббидохоос биш. Энд бий болгосон орчинд нь би өөрийгөө өөрчлөх ёстой гэсэн тэр харилцаа бол тэр болгон явахгүй байсан гэсэн ийм зүгээр миний өнгөцхөн дүгнэлт байж байдаг юм. Тэгэхээр зэрэг энэ бол нотолгоотой. Энэ бол ийм. 
Зарим хуулиудыг магадгүй бид гаргаж тавьчихаад энэ бол 5 жилийн дараагаас бид хэрэгжих ёстой. Энд дараа нь ямар нэг өөрчлөлт. Энэний өөрчлөлтийг харж горьдож суух тийм асуудал байхгүй гэдэг ийм юм нь дээрээ хатуухан байна. Ийм л нэ юу гэдэг юм одоо төрийн, суртлын гэх юм уу, төрийн үзэл санааны гэдэг юм уу, одоо хуучин томъёоллыг хэтэрхий хэрэглээд байгаа бол уучлаарай. Ийм зүйл дутаад байна. Ингэх юм бол бид нар гэмт хэргээс урьдчилан сэргийлэх тэр ажиллагаа ерөөсөө бидний бодоод байгаа юм ард нийтээрээ хамтаараа үр өгөөжөө өгч байх нэг ийм уур амьсгал, ийм оролцогч бол бий болмоор байна. Нээлттэй засаг гэдэг маань ерөөсөө иргэддээ үйлчлэхээс гадна энэ үйлчилгээг иргэдтэйгээ хамтарч шийдье, иргэдийн оролцоог хангахтай холбогдсон асуудал шүү дээ. Энэ чиглэл дээр манай энэ салбарынхан энд ирээд байгаа улсууд бол хамгийн эрэлт хэрэгцээ нь тулчихаад байгаа тийм хүмүүс гэж ингэж л ойлгож байгаа юм. Энэ чиглэлд одоо дараагийн жил хагасдаа бол бас нэлээн ахиц дэвшсэн юм гаргаасай гэж ингэж л бодож байгаа. 
Саяны шүүгчийн уулзалт, Ерөнхийлөгчийн ивээл доор явагдсан энэний үзэл санааг бол бид нар бас л. Энийг би ач холбогдлоороо, танин мэдэхүйн ач холбогдлоороо илүү ач холбогдолтой болсон гэж ингэж ойлгодог шүү дээ. Тэнд гарч ирсэн үзэл санаануудыг бас бид нар яг одоо энэ үлдсэн хоёр жилд явах ажиллагаанд нэлээн бодмоор юмнууд. Жишээлбэл шүүхийн хараат бус байдал, шүүгчийн хараат бус байдлын тухай асуудал гээд сайд ч бас тодорхой хэмжээгээр санал нэгтэй ярьж байх шиг байна. Бид бол аливаа юмыг нээлттэй болгоё гэж байгаа ийм нийгэмд амьдарч байж бүрэлдэхүүний системээ битүү системийн зарчим дээр байлгаж болохгүй л дээ. Монголд ганцхан үлдсэн битүү систем бол Шинжлэх ухааны академи л байдаг. Тэр бол өөрсдийнхөө гишүүнийг хэн болох вэ гэдгийг 75.0 хувийн өндөр босгоор л шүүж оруулж ирдэг. Бусад төрийн байгууллагад бол өөрөө өөрийнхөө бүрэлдэхүүнийг өөрөө бий болгодог битүү систем бол ерөөсөө байхгүй. Энийг задалж хаяж байж л жинхэнэ хараат бус чөлөөтэй, өрсөлдөөнтэй, шударга ёсыг хангах ийм л юм гарна шүү дээ. Арай дэлгэрэнгүй ярих шиг боллоо. Уучлаарай. Ийм л санаануудыг хэлье. Энэ та бүхэнд бас хэрэг болог гэсэн санаа юм. Тэрнээс чиглэл өгч байгаа биш шүү. 
Х.Жекей: - Баярлалаа. Д.Лүндээжанцан санал. 
Д.Лүндээжанцан: - Энэ мөрийн хөтөлбөр хэлэлцэж байна. Энэ 2010 оны үндсэн чиглэлтэй нь хамт гэж би ойлгож байгаа шүү. Тийм. 
Хоёрт нь, энэ хууль зүй, дотоод хэргийн салбар эрх зүйт төрийг төлөвшүүлэх, засаглалын үйл ажиллагааны ил тод байдлыг нээлттэй болгох зорилт эрх зүйн бодлого, гэмт хэрэгтэй тэмцэх бодлого гээд энэ том салбарын асуудал яригдаж байгаа учраас цаг бас нэлээн шаардагдаж байна гэж ингэж ойлгож байна. 

Энэ хөтөлбөрийн хүрээнд заасан асуудлуудыг хэрэгжүүлэхийн төлөө энэ Засгийн газар, яам, энэ харъяа энэ агентлагууд, байгууллагууд бол нэлээн их чармайлт гаргаж их ачаалалтай ажиллаж ирсэн гэж би ойлгож байгаа. Яам, Тамгын газрынхны одоо бас ажлаа хийхгүй байна. Хийдүүлдэг гээд байгаа юм. Энэ хуулийн байгууллагуудад ажил хийдүүлээд л, ийш тийшээ давхиад байх тийм цаг бололцоо бол байхгүй. Ерөөсөө л юмандаа дийлэхгүй л байгаа юм л даа, физиологийн ачаалал. Энийг бол тэр техникийн дэвшил, шинэ технологи, одоо юу байдаг юм, ийм юм нэвтрүүлж байж давж гарна. Хүн нэмснээр давж гарахгүй юм шиг байгаа юм гэж ингэж ойлгож байгаа. 
Яах вэ бас өнгөтэй өөдтэй гэдэг юм уу, ажил байна. Жишээ нь энэ хууль тогтоомжийн төсөл боловсруулах, шинжлэх ухааны үндэслэлтэй боловсруулалтыг, шаардлагыг сайтар хангасан байх зарчмыг баримтлаад, эрх зүйн шинэчлэлийг гүнзгийрүүлж, Монгол Улсын хүчин төгөлдөр үйлчилж буй хууль тогтоомжийн төлөв байдлыг судлан тодорхойлж, хийдэл, давхардал, зөрчлийг арилгах замаар хуулийг боловсронгуй болгоно гэсэн ерөнхий зорилтын хүрээнд бол тэр хуулийн зөрчил, давхардлыг арилгах чиглэлээр нэлээд ажил хийсэн. Энийг би онцлон тэмдэглэж байна. 
Шинжлэх ухааны, хууль боловсруулах шинжлэх ухааны үндэслэлийг дээшлүүлэх талаар юу хийв ээ гэхээр бас чамлалттай зүйлүүд байна. Шаардлагын хувьд. Ийм ийм зүйлүүд байгааг бас хэлье гэж. Тэгээд тодорхой хэдэн санал байгаа юм. 
Түрүүн Б.Бат-Эрдэнэ гишүүн хэлсэн. Надад хандаж. Ч.Сайханбилэг дарга бид хоёрт. Тэр цагдаагийн байгууллагын хууль үнэхээр удаж байгаа юм. Энийг одоо уяад баймааргүй байна. Тэр тогтолцоог нь шийднэ гээд ингээд орхичихсон. Сая Ерөнхийлөгч хэллээ шүү дээ. Тэр тогтолцоог нь сүүлд нь болъё. Эхлээд тэр үйл ажиллагаа, зохион байгуулалт энэ чиглэлээ яваад. Хамгийн сүүлд нь тогтолцоон дээр очъё. Тэрийгээ хүлээсээр байгаад ингээд цаг алдахаа болъё гэж хэлсэн шүү дээ. Тийм. Энийг бол би санал нэгтэй байгаа. Тэгээд энийг нь одоо гаргавал яасан юм. Би үгүй мөн олон ярих юм. Байсхийгээд л нэг ярьдаг. Энэ цагдаагийн байгууллагын өөрчлөх ёстой юм. Тэгэхгүй бол болохгүй юм гээд. 
Бид одоо бүх шатны ганц одоо генералтай юм уу, Ц.Нямдорж сайдтай уулзаад байдаггүй л дээ. Хөдөө явж байна. Хотод байна. Мэргэжил нэгт хүмүүс байна. Олон хүнтэй уулзаад ярьж байхад тогтолцооны асуудал бол яах вэ тийм санаа, тогтолцоо байж болох юм. Гэлээ гэхдээ өнөөдрийн нөхцөл байдал эхлээд нэг хуультай болчихмоор байна гэдэг асуудал илүү ярьдаг юм билээ шүү дээ. Энийг нэг яримаар байгаа юм. 
Хоёрт нь, энэ дээр би цагдаагийн байгууллагатай холбогдуулаад нэг санал дэвшүүлэх гэж байгаа юм. Энэ бүс гэдэг энэ машин дотор яваа хүн нэг бүс бүсэлдэг байх аа. Нэг ийм л аян өрнүүлж бүр үр дүнд хүргэмээр байна. Бид архины тухай их ярилаа. Хар тамхи, хүн худалдаалах тухай ярилаа. Яг одоо хөдөлмөрийн насны оюутнууд, тэгээд хөдөлмөрийн насны хүмүүс л үхээд байх юм. Олон тоогоор үхэж байна. Тэр хүний амь эрсдэж байна. Тэр нь бол энэ Налайхын уурхайд ороод үхчих юм. Нөгөөдөх нь бол галд шатаад үхчих юм. Хүүхдүүд. Тэгээд хамаг их зайг бол одоо юу үзэж байна вэ гэхээр авто аваарын гэмт хэрэг. Хотын төвд бол одоо бүс бүслэхийг шаарддаг юм шиг байгаа юм. Хотын төв бол угаасаа нөгөө хурдтай явж болдоггүй учраас тэр бүс бүсэлсэн бүслээгүй аваар осол нь гайгүй. Ерөөсөө л хөдөө энэ тууш тууш замууд дээр л тэр микро гэдэг бүрэн бус техник байдаг юм уу, яадаг юм бөөн бөөнөөрөө л явчих юм. Яг сайхан залуучууд л. Хөгшчүүл бол хаа нэгтээ явдаг юм байна. Хүүхдүүд бол бага явдаг юм байна. Тэгээд ерөөсөө л хөдөлмөрийн насны хүмүүс, оюутнууд л одоо тэр аваарт ороод өнгөрч байдаг. 

Тэгэхээр тэр хөдөө явж байгаа машинуудыг бол цувж байгаа хүнийх нь тоогоор бүс бүсэлдэг ийм юмыг л одоо амьдралаас тасархай энэ тэр гээд зарим нь ярьдаг юм. Би бол олон удаа ярьж байгаа юм. Энийг нэг аян болгоод өрнүүлмээр байна. Дан болсноос илүү. Одоо хэрвээ хилийн чанадад үүрэг гүйцэтгэж байгаа нэг хүн одоо амь эрсдвэл бөөн юм болно. Улс даяараа шуугина. Хэдэн зуугаараа амь үрэгдэж байхад бол одоо ерөөсөө байхгүй. Тэгээд санамсар болгоомжгүй хэрэг гээд тэгээд нэг жолооч нь юм уу, нэг хариуцлага хүлээсэн хүлээгүй болоод өршөөлд ороод тэгээд дуусаж байгаа юм. Тэгээд цаана нь хичнээн хүний амь нас, амьдрал, үр хүүхдийн өнчрөл, аав ээжийн шаналал ингээд дуусаж байна. Энэ дээр бүс гэдэг арга хэмжээг бүх байгууллагууд нийлж байгаад. Тэр тээвэр, цагдаа одоо юу байдаг юм авч өгөөчээ. Хуулиндаа бол байгаа юм. 
Гурав дахь нь бол захиргааны ерөнхий хуулийг гаргана гээд энэ хөтөлбөр дотор суучихсан байгаа юм. Хууль зүй, дотоод хэргийн яам энэ дээрээ одоо ажлын хэсэг ажилласан нэртэй. Би бас өөрөө оролцсон хүн. Тэгээд л одоо бас нэг ерөнхий драпт буюу хар зураг бол байдаг. Захиргааны шинэчлэлийн тухай, Төрийн байгуулалтын хороон дээр байх аа тийм үү. Их ярьсан шүү дээ. Одоо энэ захиргааны ерөнхий хуулийг элбэж байгаад гаргачихъя. Тэгээд болохгүй бол засъя дараа нь. Ямар ч байсан энэ хуультай болмоор байна. Ингэвэл байна шүү дээ юм сууриараа өөр болно. Тэр хуулийн байгууллагууд одоо алагчиллаа, энэ иргэддээ үйлчилдэг төрийн захиргааны байгууллага одоо шударга бус байна алагчилж ханддаг энэ тэр гэдэг юмнууд энэ захиргааны ерөнхий хууль гарснаараа алга болно. Торгууль нь тэр энэ бүртгэлийн систем энэ тэр нь боловсронгуй болохоороо хүнтэй ч харьцах шаардлагагүй тэр гэрт нь очдог. Данстай бол данснаас нь торгуулийг нь авчихдаг тэр систем рүүгээ явна. Тэгээд тэрний суурь нь бол энэ захиргааны ерөнхий хууль буюу процессын хууль байна. Энэ одоо хөтөлбөрт нь суучихсан. Тэгээд энэ хуулийг одоо гаргамаар байна. Энэ намрын чуулганд оруулж ирэх арга байна уу, үгүй юу гэж. Ийм гурван зүйлийг л би одоо хэлье гэж бодсон юм. Өөр зүйл алга. 

Х.Жекей: - Ингээд санал хэлээд үг хэлэх гишүүд дууслаа. Олон санал гарлаа. Гишүүдээс гарч байгаа саналыг дүгнэлтдээ нэлээн сайн тусгаад тэгээд зарим нэгэн төлөвлөгөөнд ч бас тусах юмнууд байх шиг байна. Тэгээд санал, дүгнэлтээ Эдийн засгийн байнгын хороонд хүргүүлнэ. 
Ингээд эхний хэлэлцэх асуудал дууслаа. Ажлын хэсэг энэ хуралдаанд оролцсон хүмүүстээ баярлалаа. 
Ингээд дараагийн асуудалд оръё.

Хоёр. Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт оруулах тухай хуулийн төсөл 

 (анхны хэлэлцүүлэг)
Дараагийн асуудал Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт оруулах тухай хуулийн төслийн анхны хэлэлцүүлэг хийе. Ажлын хэсгийг оруулъя. 
Хэлэлцэж байгаа асуудалтай холбогдуулж ажлын хэсэг Ц.Нямдорж Хууль зүй, дотоод хэргийн сайд. Ц.Цолмон Хууль зүй, дотоод хэргийн яамны Хууль зүйн бодлогын газрын дарга. С.Мандахбат Хууль зүй, дотоод хэргийн яамны Хууль зүйн бодлогын газрын орлогч дарга. Хэлэлцэж байгаа асуудал бол анхны хэлэлцүүлэг. 
Ингээд хэлэлцэж байгаа асуудалтай холбогдуулж асуулт асуух гишүүд байвал нэрсээ өгье. Ж.Сүхбаатар гишүүн. Өөр асуулт асуух гишүүн. Х.Тэмүүжин гишүүн. Одоо ингээд Х.Тэмүүжин гишүүнээр асуулт асуух гишүүдийг тасаллаа. За ингээд Ж.Сүхбаатар гишүүнийг асуулт асуухыг урьж байна. 
Ж.Сүхбаатар: - Би ч урьд нь бол хэлэлцэх эсэх дээр хэлж байсан. Нөгөө үзэл баримтлалын асуудал. Тэгээд зарим тохиолдолд бол хэрэгтэй юм биш үү гэж хэлж байсан. Энийг тэгээд юу гэж үзсэн бэ? Одоо манай ажлын хэсгийн улсууд. Зарим одоо тэр давхардал, хийдэл, зөрчил гэсэн. Ц.Нямдорж сайд бол ингэсэн шүү дээ Ц.Цолмон. Жишээ нь одоо дүүргийн дарга. Одоо юу гэдэг юм сумын дарга хоёрын нэг одоо юу гэдэг эрх давхардсан байх юм бол тэрийг арилгана гэдэг чинь өөрөө аль дүүрэгт шилжүүлэх, суманд шилжүүлэх вэ гэдэг асуудал гараад энэ өөрөө концепцийн асуудал болоод явчихна. Тэгэхээр ийм тохиолдол бол үзэл баримтлал байх ёстой шүү дээ гэсэн. Ц.Нямдорж сайд бол энэ тохиолдолд манай энэ хууль орж үйлчлэхгүй гэж хэлсэн. Энэ чинь давхардал шүү дээ. Энэ юу болсон юм бол гэж би асуух гээд байгаа юм. Жишээ нь. Би зүгээр нэг л жишээ татаж байгаа юм. Үзэл баримтлал хэрэггүй гэсэн учраас. Би бол энэ утгаараа хэрэгтэй гэж хэлсэн байхгүй юу. Тэгэхээр юу болсон бэ гэж. Нэг. 
Хоёр дахь асуудал нь. Багц хуулийн төсөл гээд байгаа байхгүй. Заавал ингээд нэрлэмээр байгаа бол хуулийн багц төсөл баймаар юм. Заавал ингээд нэрлэмээр байгаа бол хуулийн багц төсөл баймаар юм. Тэгэхгүй бол цаад хуулийн гарчиг чинь одоо тэгээд багц хууль гэсэн нэртэй байх юм уу? Энэ чинь пакет закона гээд оросуудаас юм хуулаад байгаа бол тэр чинь хуулийн тийм багц л ийм төслүүд байгаа биз дээ. Энэ нэрлэмээр байгаа бол зүгээр оруулж ирэхдээ заавал нэрлэмээр байгаа бол хуулийн багц төсөл байж болохоор ч юм шиг. Тэрнээс багц хууль гэдэг чинь одоо багц хууль гэж ойлголт байхгүй л байх л даа. Тийм ээ. Байлаа гэж бодоход багц хуулийг хэрэглэж байгаа байдал нь салбарын хуулиудыг нэгтгээд нэг багц хууль гээд байх шиг байгаа юм. Энэ чинь бол багц хууль биш нэг олон янзын давхардал зөрчил оруулж ирж байгаа хуулийн төслүүдийн багц байгаа байхгүй юу. Тэгэхээр хуулийн багц төсөл гэдэг ч юм уу, ийм маягаар харин эсрэгээр нь нэрлэж томъёолбол энэ чинь зөв болох юм. Тэгэхгүй бол багц хуулийн төсөл гээд хэлэхээр ойлгогдохгүй байх шиг байгаа юм. Хоёр дахь асуулт нь энэ. 
Гурав дахь нь бол одоогийн чинь хуульд оруулах төсөл өргөн мэдүүлэх журмын тухай хуулиар чинь энэ чинь хуульд өөрчлөлт оруулах хуулийн төсөлд гэдэгт уг нь хамаараад хийчихмээр ч юм шиг. Тэгээд тэр дээрээ зүгээр хуулийн давхардал хийдэл, зөрчлийг арилгах зорилгоор хэд хэдэн ийм хуулийн төслүүдийн багц гэдэг юм уу, хуулийн багц төслийг оруулбал гэж ингэж хэлээд найруулаад ингээд явчихвал энэ чинь одоо тэгээд ямар нэгэн саад учрахгүй. Ингээд уншихаар бол санаа нь их зөв байгаад байдаг. Гэхдээ яг заавал ингэж хийж байгаа юм нь болохоор зэрэг нэг тийм арай дутуу тал болчихоод байх шиг байгаа юм. Тэгэхээр энэ асуудлыг тодруулж асуух гээд байгаа юм. Түүнээс энэ юугаа бол давхардал, хийдэл, зөрчлөө арилгах талаар тусгай ийм арга хэмжээ авна гэдэг нь зөв болов уу гэж бодоод байгаа юм. 
Энэ дээр нэг тайлбар өгөхгүй юу.

Х.Жекей: - Хариулъя. Ц.Цолмон. Нэрээ хэлээд протоколд юугаа оруулчих. 

Ц.Цолмон: - Хууль зүй, дотоод хэргийн яамны Хууль зүйн бодлогын газрын дарга Ц.Цолмон. Ж.Сүхбаатар гишүүний асуултад хариулъя. Үзэл баримтлал заавал шаардлагатай юу, үгүй юу гээд байгаа юм. Тэгээд бид нар. 
Ж.Сүхбаатар: - Би сая тодорхой тохиолдол дээр асуулаа. Жишээ нь. 

Ц.Цолмон: - Тэгэхээр багц хуулийн төсөл яг ийм хуулийн төсөл боловсруулж байгаа тохиолдолд үзэл баримтлал боловсруулах техникийн хувьд бол боломжгүй болчихоод байгаа юм. Ж.Сүхбаатар гишүүн ээ. Анхдагч хуулийн төсөл, шинэчилсэн найруулга, хуульд нэмэлт өөрчлөлт оруулах хуулийн төсөл гэсэн. Одоо бол Хууль буюу Улсын Их Хурлын шийдвэрийн төсөл боловсруулах журмын тухай хуульд 3 хуулийн төсөл байдаг. Анхдагч хуулийн төсөл дээр бол анхдагч цоо шинээр хийж байгаа нь. Шинэчилсэн найруулга дээр бол концепци бичиж болно. 
Ж.Сүхбаатар: - Тэрийг нь ч ойлгоод байна л даа. Би саяны жишээ нь дээр тэгвэл тийм тохиолдолд яах вэ гэж. 
Ц.Цолмон: - Зүгээр үзэл баримтлал бол эхний шатанд ямар концепциор яаж хуулийн төсөл боловсруулах вэ гэдгээ л бичнэ л дээ. Тэгэхээр бид нар яг суугаад давхардал, хийдэл, зөрчлийг арилгах зорилгоор хуулийн төсөл боловсруулж байгаа тохиолдолд техникийн хувьд үзэл баримтлал бичих ямар ч боломжгүй болж байгаа юм. Бичиж болох байх. 
Ж.Сүхбаатар: - Техникээ болъё. Наашаа оруулж ирэх гэж байна. 
Ц.Цолмон: - Хэлбэрийн хувьд бол бид нар ганц л юм ярина. Тэр нь болохоор юу вэ гэхээр ерөөсөө л хуулийн давхардал, хийдэл, зөрчлийг арилгах зорилгоор л энэ хуулийн төслүүдийг боловсруулна гэсэн л. 
Ж.Сүхбаатар: - Би тэгвэл тодруулаад асуучихъя. Х.Жекей дарга аа. Бүр тодруулаад. Хуулийн давхардал гэхээр чинь юу байдаг юм бэ гэхээр одоо энэ чинь нэг хууль дээр байгаа өөр өөр хуулиудаа давхардуулаад биччихэж байгаа байхгүй юу. Нэг байгууллагад жишээ нь. Чиг үүрэг юм уу, эрх талаас нь. Ойлгосон уу. Тийм ээ. Ийм юм гарна шүү дээ. Давхардал гэдэг чинь. Тэгэхээр энийг чинь аль байгууллагад хуваарилах вэ? Аль албан тушаалтанд хуваарилах вэ гээд асуудал үүсэхээр энэ чинь одоо тэгээд та хэд сууж байгаад танай мэргэжилтэн сууж байснаа үгүй ээ энийг дүүргийн хурал руу, энийг сумынх нь хурал руу, эсвэл тэр байгууллага руу гээд ингээд хуваарилчихаад, орж ирчихээд яасан юм бэ гэхээр давхардал арилгаж байгаа юм аа гишүүн ээ. Тэгэхээр би юу ярих вэ гэхээр би өөрийгөө мэдээд байна шүү дээ. Их Хурлын гишүүн асуух гээд байна. Чи юу мэдэж танай Засгийн газар одоо ингээд оруулаад ирэв гэхээр ийм ийм юм бодож ингэсэн юм гэхээр чинь би хүний амнаас олж сонсох болчихоод байгаа байхгүй юу тэрийг. Ямар концепци барьсныг. 
Тэр дээр чинь давхардал гэдэг чинь би энэ хийдэл, зөрчил дээр ойлгож байна. Хийдэл зөрчлийг бол та нөхөд гүйцээгээд. Жишээ нь давхардал гээд үзэхэд энэ давхардал чинь давхар ингээд бичигдчихнэ шүү дээ. Ийм юм зөндөө байгаа байхгүй юу Монголын хуульд. Тэгэхээр энэ тохиолдолд тэр оруулж ирж байгаа улсууд маань. Жишээлбэл Ц.Нямдорж сайд тэгэх үү. Үгүй одоо Ж.Сүхбаатараа тэр байгууллага, тэр албан тушаалтан нь, эсвэл тэрэн нь юмыг нь очих ёстой гэж бид үзсэн юм гэж. Энэ чинь тэгэхээр амаараа ярьсан. Хүссэн хүсээгүй энд нэг танилцуулга, үзэл баримтлал, тэр нэг төслийн чинь цаад амин сүнс нь бичигдэх ёстой болж байгаа байхгүй юу. Зүгээр нэг техник, механик бичилт унших гээд байгаа байхгүй юу. Боломжгүй гээд байгаа байхгүй юу. Тэгтэл боломжгүй юм байж. Тэгвэл энэ Их Хурал дээр чинь орж ирээд бид та нарын юмыг шууд батлах юм уу, яах юм? Ийм л зөрчил гарсан юм байна, давхардал гарсан юм байна гээд. 
Гэтэл тэрийг чинь хуваарилах болчихоод байгаа байхгүй юу. Сая миний хэлдгийг ойлгож байна уу? Би уг нь ойлгомжтой тайлбарлах гээд байгаа юм. Давхардсан ийм заалт байлаа гэхэд байгууллагуудын хооронд үйл ажиллагааг нь салгаж болно, зохион байгуулалтыг нь салгах шаардлагатай магадгүй болгож болно. Чиг үүргийг хуваарилах асуудал гарч ирж магадгүй байхгүй юу, Ц.Цолмон. Би энэ дээр тодорхой яг ийм тохиолдолд ерөөсөө огт гарахгүй гэж байвал одоо сонсчихмоор байна. Гарч байгаа нөхцөлд яах юм бэ гэж асуугаад байгаа юм.
Х.Жекей: - Нэг ийм юм байгаа шүү дээ. Энэ дэг дээр. Асууж байгаа хүн 4 минут асуугаад. Дахиж тодруулбал 1 минут. Тийм учраас хугацаагаа жаахан баръя. 
Ц.Цолмон: - Одоо зүгээр Хууль буюу Улсын Их Хурлын шийдвэрийн төсөл боловсруулах журмын хуулиараа бид нар хуулийн төсөл боловсруулахдаа 3 шаттай ажил хийж байгаа юм. Эхний ээлжинд бид нар үзэл баримтлалаа боловсруулна. Дараа нь үзэл баримтлалдаа нийцүүлээд хуулийн төслөө боловсруулна. Хуулийн төслөө боловсруулсныхаа дараа ихэвчлэн одоо өнгөрсөн цаг дээр хуулийн төслөө танилцуулаад тайлбарлаад бичнэ. Зүгээр үзэл баримтлалын хувьд бол үнэхээрийн суугаад бичье гэхэд бол ерөнхийдөө энэ хуулийн давхардал, хийдэл, зөрчлийг арилгахын тулд энэ хуулийг боловсруулж байна гэсэн ийм л асуудал бичнэ. Зүгээр техникийн хувьд их л ерөнхий, бүх л үзэл баримтлал нь урьдчилаад ингээд тодорхой болчихоод байгаа ийм л асуудал байгаа юм л даа. Техникийн хувьд яг суугаад бичихэд бол концепцийн асуудал яригдахгүй. 
Зүгээр давхардлын тухайд Ж.Сүхбаатар гишүүний санаа зовж байгаа асуудлыг бол бид ерөнхийдөө ойлгож байна. Амьдрал баян. Янз бүрийн асуудал гарахыг үгүйсгэхгүй. 
Ж.Сүхбаатар: - Жишээ нь чамайг Их Хуралд ороод ирэхэд чинь одоо би чамаас асууна шүү дээ. Давхардал дээр юу юу бодсон юм бэ гэхээр чи техникийн талаасаа давхардал болсон юм аа гэж хэлэх биш аль байгууллагад яаж, албан тушаалтанд ямар учраас чи хуваарилав гэхээр чи тайлбарлах болчихоод байгаа байхгүй юу. 
Ц.Цолмон: - Тийм эрхийн хуваарилалтын асуудал бол Ж.Сүхбаатар гишүүн ээ байхгүй ээ. Зүгээр бид нар яг тодорхой асуудлыг ингээд харахад зөрчлийн хувьд их ойлгомжтой асуудал. Давхардал гэхээр нэг хууль дээр тодорхой заачихсан. Их ойлгомжтой зүйлээ нөгөө хууль дээрээ шууд хуулаад биччихсэн. Үгүй бол одоо зөрчил гэдэг нь болохоор нэг хууль дээр болохоор.. 
Д.Лүндээжанцан: - Ц.Нямдорж чи өөрөө суугаач. 

Х.Жекей: - Гишүүд энд тэнд хурал давхцаад байна л даа. Тэгээд энд бид нар нэг гарын үсэг аваад явуулаад байгаа юм. Хариулт дууссан уу? 
Ц.Цолмон: - Ер нь бол бид нар яг энэ асуудлыг болохоор сүүлийн 3 жилийн хугацаанд Хууль зүй, дотоод хэргийн яаман дээр судалж байгаа юм. Германы техникийн хамтын ажиллагааны нийгэмтэй, Ханс-Зайделийн сантай хамтраад онолын түвшинд, практикийн түвшинд нь нэлээн үзэж харж, судалсан. Зайлшгүй шаардлагатай юм байна гэж дахин дахин оруулж ирээд байгаа юм. Яваандаа одоо бол нийтдээ хүчин төгөлдөр 400 орчим хууль, тогтоомж үйлчилж байна. Яваандаа энэ хууль тогтоомжийн тоо бол прогрессоор нэмэгдэнэ. 
Ж.Сүхбаатар: - Би тийм юм асуугаагүй шүү дээ. Ц.Цолмон. Чамаас би шал тодорхой, маш тодорхой асуулт байхад чи шал өөр юм яриад байх юм. Тийм тийм ач холбогдолтой гээд байх юм. Ач холбогдлын тухай би яриагүй шүү дээ. Би чамаас зүгээр тийм асуудал гарвал яах вэ гэсэн. Чи үзэл баримтлал бичиж чадахгүй гээд байгаа юм уу, чадахгүй гээд байгаа юм уу? Тэрийгээ л хэл л дээ чи. Тэгэхгүй тийм тийм дарааллаар явдаг гээд донгосоод байх юм. 
Ц.Цолмон: - Үзэл баримтлал бичих энэ дээр чинь ямар ч боломж байхгүй. Бичих юм бол ерөөсөө маш тодорхой асуудал..
Ж.Сүхбаатар: - Чиний наад үгийг чинь харин би протоколд бичүүлж байгаа нь дараа нь чамайг ороод ирэхээр би чамаас энэ үзэл баримтлалтай холбоотой асуудлаар зөндөө юм асууна. Тийм учраас чи наадахаа яг протоколд бичүүлэх ёстой байхгүй юу. 

Х.Жекей: - Х.Тэмүүжин гишүүн асуулт асууя. 
Х.Тэмүүжин: - Ж.Сүхбаатар гишүүний асуугаад байгаа нэг нь үндэслэлтэй л дээ. Тэр нь юу вэ гэхээр давхардал гэдэг дотор тодорхой концепцийн давхардлууд байвал яах юм? Тодорхой нэг чиглэл рүү явж байгаа хоёр өөр хууль дээр концепци нь зөрчихсөн нэг тийм бодлого байвал энэ хуулиар орж ирэх юм уу, эсвэл тусдаа хуулиар орж ирэх юм уу гэж асууж байгаа байх. Энэ хууль руу орж ирэх юм бол концепци шаардахаас өөр аргагүй. Тусдаа хуулиар орж ирнэ гэх юм бол зүгээр бусад хуулийн өргөн мэдүүлж байгаа журмаараа явна гэх юм бол энэ дээр хэл ам хийгээд байх шаардлагагүй л дээ. 
Миний асуух гэж байгаа асуулт түрүүчийн Байнгын хороон дээр хэлэлцэх эсэхийг ярихад ярьсан. Ер нь багц хууль гэдэг, багц хуулийн төсөл гэдэг энэ нэр томъёо манай хувьд бол аягүй чухал нэр томъёо байна. Бид нар эрх зүйн шинэтгэлээ бүрэн дүүрэн хийж хараахан амжаагүй. Цаашдаа дахиад ч нэлээн олон салбарт шинэтгэл хийхийг шаардаж байгаа. Тэгэхдээ илүү цогцоор нь хийхийг шаардаж байгаа. Деталаар нь биш. Тэгэхээр ийм цогцоор нь хийхийг шаардаж байгаа нөхцөл одоо нөгөө татварын багц хууль гэдэг шиг шүүхийн багц хууль ч гэдэг юм уу, ийм нэр томъёог хэрэглэж том нэг салбарын давцхан хуулиудыг оруулж ирэх магадлал байгаа юм. Ийм нөхцөлд одоо хэрэглэж байгаа багц гэдэг энэ нэр томъёо чинь тэрэнтэй давхцаад байна. Бид нар тэр нэр томъёогоо бас хадгалж авч үзэх шаардлага байна. Шинэтгэлийн хийж байгаа шилжилтийн явцад. 
Тийм учраас яг энэ техникийн үг үсэг засаж байгаа, нэр томъёо цэгцэлж байгаа энэ нэг багц гэж нэрлээд байгаа энэ хууль чинь үндсэндээ нэг удаа гараад 10 жил үхнэ шүү дээ. Нэр томъёо нь хэрэглэгдэхгүйгээр 10 жил үхчихнэ. Тэгэхээр бидэнд нэн шаардлагатай байгаа энэ нэр томъёог 10 жил үхүүлмээргүй байна. 10 жил ингэж хэрэглэгдэхгүйгээр үлдмээргүй байна. Тийм учраас энийгээ өөр байдлаар томъёолж болж байна уу, үгүй юу. Тийм альтернатив байна уу, үгүй юу гэж асуусан. Тэр дээр ямар нэгэн санал байна уу? 
Ж.Сүхбаатар: - Тэр дээр түрүүн Х.Жекей дарга аа. Түрүүн миний тэр хуулийн төслүүдийн багцтай холбоотой гэсэн нэг үг дээр хариулт гараагүй юм байна. Тэрийг давхар хариулчихаарай. 
Ц.Цолмон: - Одоо хууль буюу Улсын Их Хурлын шийдвэрийн төсөл боловсруулах, өргөн мэдүүлэх журмын хууль дээр 3 хуулийн төсөл байгаа. Анхдагч хуулийн төсөл, Хуульд өөрчлөлт оруулах хуулийн төсөл, Хуулийн шинэчилсэн найруулгын төсөл. Дөрөв дэх хувилбар нь бид нар багц хуулийн төсөл гэж оруулж ирж байгаа. 
Нэр томъёоны хувьд бид нар бас Хууль зүй, дотоод хэргийн яаман дээр нэлээн ярьсан, энийг бол. Яах вэ зүгээр багц хуулийн төсөл гэдэг нь бол илүү нэлээн бид нар хийх гээд байгаа, зориод байгаа энэ асуудалд хамгийн ойрхон нэр томъёо юм байна гэдэг л ийм асуудлаар энд хандаж байгаа. Зүгээр бусад улсын хуулийн нэр томъёог ингээд харахад бол шууд одоо малгай хууль гэдэг ч юм уу, бланкетный закон гэдэг ч юм уу, янз бүрээр нэрлэдэг юм билээ. 
Зүгээр одоогоор бол яг албан ёсоор хууль дээр бол хүчин төгөлдөр үйлчилж байгаа хууль дээр бол багц хууль гэсэн нэр томъёо хэрэглэсэн тийм нэр томъёо бол байхгүй. Бид нарын зүгээр хууль зүйн шинжлэх ухааны хувьд, одоо хууль боловсруулах энэ арга ажиллагааг сайжруулах талаасаа энэ нэр томъёо нь илүү зохимжтой байна гэсэн үндэслэлээр оруулж ирсэн. 

Х.Тэмүүжин: - Одоогоор хууль дээр байхгүй ч гэсэн бид нар хэвшчихсэн байгаа. Одоо дэг рүү бас орж ирэх гээд байна л даа. Яг багц хууль гэдэг энэ санаа. Тэр юу вэ гэхээр шүүхийн тухай 4 хууль жишээ нь өргөн баригдахад энэ 4 хуулийн аль нэг хууль нь концепцийн хувьд дэмжигдэхгүй бол нөгөө гурав нь бас тусах тийм л нөхцөл байдал үүсэх гээд байгаа юм. Саяных бол жишээ нь концепцитэй, бүхэлд нь шүү дээ. Энийгээ одоо багц гээд. Энийг нь багцаар нь концепцийг нь дэмжиж байгаа бол хэлэлцэнэ. Дэмжихгүй байгаа бол гэдэг нэг ийм маргаан үүсэх гээд байна л даа. Тийм учраас би нэр томъёог нь хайрлаад байна, гамнаад байна. 
Болж өгвөл яг та нарын одоо өргөн барьж байгаа хуулийнх нь нэр томъёо нь дээр арай өөр альтернатив санал болгож болж байна уу? 

Ц.Цолмон: - Одоо Хууль зүйн яаман дээр бид нар бас ажлын хэсэг байгуулаад зөндөө ярьсан л юм. Тэгээд хамгийн оптимальный вариантаар багц хуулийн төсөл гэдэг нь, багц хууль гэдэг нь илүү хамгийн оновчтой нэр томъёо юм байна гэсэн ийм л үндэслэлээр оруулж ирсэн. 
Бид нарт яг одоогоор ажлын хэсэгт бол яг ингээд шууд солиод биччихье гэх нэр томъёо бол үндсэндээ алга байна л даа. 

Ж.Сүхбаатар: - Тэгэхдээ тэр Ц.Цолмон, тэр яг хуулийн чинь дээд талд бичигдэх юм чинь хуульд нэмэлт, өөрчлөлт оруулах тухай гэдэг шиг багц хууль гэсэн нэр хуулийн гарчиг дээр байх юм уу? 

Ц.Цолмон: - Тийм. Зарим хуульд нэмэлт, өөрчлөлт оруулах тухай шинэчилсэн найруулга гээд явдаг шүү дээ одоо жишээ нь. Тэрэнтэй адилхан л одоо багц хууль. 
Ж.Сүхбаатар: - Тэгэхдээ дээр нь яг үг нь багц гэж үг байх юм уу? 

Ц.Цолмон: - Багцаараа л явна. Тэгэхдээ яах вэ зүгээр энэ багц хуулийн төслийг яг албан ёсоор Засгийн газраас Улсын Их Хуралд өргөн мэдүүлээгүй байна. 
Ж.Сүхбаатар: - Үгүй үгүй, асуух гээд байгаа санаа нь бол. Уучлаарай, Х.Жекей дарга аа. Хэний хэлээд байгаа шиг асуух гээд байгаа санаа нь. Хэрвээ багц хууль гэсэн нэр байхгүй бол түрүүний миний хэлээд байгаа би саналын томъёолол бичиж өгөх гээд байгаа нь хуулийн багц төсөл, хуулиудын багц төсөл гэдэг юм уу, хуулийн багц төсөл гэсэн ийм нэрээр хийж болж байна. Яг хуулийн нэр дээр тэр өөрчлөлт оруулах тухай гэдэг шиг юм нь дотор багц хуульд өөрчлөлт оруулах тухай гэсэн, багц гэсэн үг дээр нь бичигдэх юм бол та нарын энэ юм үлдэж болж байгаа юм. Дээр нь бичигдэхгүй ээ гэх юм бол наадахыг чинь өөр маягаар томъёолж санал хураалгамаар байгаа байхгүй юу. 
Ц.Цолмон: - Яг шинэчилсэн найруулга гээд ингээд хаалтанд орж ирдэг шүү дээ. Тэрэнтэй адилхан л. 
Ж.Сүхбаатар: - Харин тэгэхээр тэр дотор чинь багц гэсэн үг явах юм уу? 

Ц.Цолмон: - Яг шинэчилсэн найруулгатай адилхан хаалтанд багц хууль гэсэн тийм нэр томъёогоор орж ирнэ гэж ойлгож байна. 

Ж.Сүхбаатар: - За за, тэгвэл тэгээд.. 
Х.Жекей: - Ингээд асуулт хариулт дууслаа. Асуулт хариулт дууссан учраас санал хэлэх гишүүд байна уу? Р.Гончигдорж гишүүн. 
Р.Гончигдорж: - Баярлалаа. Хэлэлцэх эсэх дээр ч ярьж байсан. Энэ багцалж байгаа утга агуулга, багцын дотроос аль нэг хууль нь дэмжигдэхгүй бол бүхэлдээ дэмжигдэхгүй буцаж байх тийм үр дагавартай байх эсэх тухай асуудлаар ярьсан л даа. Тэгж байж эдгээр хууль, тухайн нэг хууль нь тухайн орж байгаа өөрчлөлтийнхөө хувьд бол сул холбоос. Энэ хуулиуд бөөнөөрөө орж ирж байгаа нь хатуу холбоос гэсэн тэр ойлголтыг бүрдүүлэх ёстой юм л гэж хэлсэн. Мөн үү дээ. Жишээлэх юм бол одоо нэг нь боловсролын хуульд нь, нэг нь эрүүл мэндийн тухай хуульд, нэг нь нутаг дэвсгэрийн нэгж, түүний удирдлагын тухай хуульд тийм үү, нэг нь Засгийн газрын тухай хуульд. Ингээд энэ 4 хуулийн хооронд үүссэн давхцал зөрчил, хийдлийг арилгах гээд нэг багц оруулж ирж байна шүү дээ. Тэгэхэд энэний алиныг нь, боловсролын хуульд байгааг нь зөвшөөрөх боломжгүй гэвэл энэ бол бүхэлдээ энэ багц буцаж байх ийм үр дагавартай байх ойлголтыг л яриад байгаа юм л даа. Нэгдүгээрт. 
Тэгэхгүй бол энэ багц гэдэг ойлголтгүй. Нөгөө хоёрт нь, нэгэнд нь өөрчлөлт орж чадаагүй, бусад гуравт нь орчихлоо одоо яах юм. Зорилгоо биелүүлсэн үү? Биелүүлээгүй шүү дээ. Өөрөөр хэлбэл Ж.Сүхбаатар гишүүний асуугаад байгаа үзэл баримтлал гэдэг бол тэр зорилго гэж ярих юм бол энэ 4 хуульд байгаа энэ зөрчил давхардлыг л арилгаж байгаа юм. Утга нь энэ гэж. Тэр л үзэл баримтлал нь болох гээд байна шүү дээ. Бүр том үзэл баримтлалаараа бол Монголын эрх зүйн шинэтгэл гэж ярихаа болъё. Эрх зүйн жигдрэл гэж би томъёолмоор байна. 
Эрх зүйн жигдрэл дотор үүсээд байгаа тэр юмнуудыг та нар цэвэрлэгээ хийх гэж байна шүү дээ. Цэвэрлэгээ хийх гэж байна. 1992-1996 оны Улсын Их Хурлын нэг гол үндсэн чиг үүрэг бол ерөөсөө л шинэ Үндсэн хуульд бүх  хуулиудыг нийцүүлэх үйл ажиллагаа, Үндсэн хуультай зөрчилдсөн хуулиудыг хүчингүй болгох, олон улсын гэрээг хүчингүй болгох тэр л нэг том реформ байсан шүү дээ. 
Одоо бол хэрэв үнэхээр одоо Хууль зүйн яам энэ бүхэл бүтэн том, энэний хэмжээний үйл явц явуулах гэж байгаа гэж ойлгож байгаа бол нэг өөр асуудал. Гэтэл би бас юун дээр болгоомжилж байна вэ гэхээр бас зарим улсууд зөвлөж хэлж байгаа. Хэрэв Засгийн газраас ингэж орж ирэх юм бол бид энийг багц гэж нэрлэе. Зүгээр өөр хууль санаачлагчдаас багц гэдэг нэрийн доор нөгөө та нарын анализид ороогүй. Тийм үү. Зүгээр энэ багц гэдэг нэрийн доор ямар ч үзэл баримтлалгүйгээр нэг хэдэн хууль хоорондоо зөрчилдөж байна гэж оруулж ирээд л. Ингэх юм бол энэ бол эргээд зөрчил үүсэх, эмх замбараагүй байдал. Хамгийн ноцтой зөрчил үүсэх эмх замбараагүй байдал болно. Тэгж ойлгогдож байна. 
Энэ үүднээсээ хуулийн давхардал, хийдлийг арилгах зорилгоор хэд хэдэн хуульд нэгэн зэрэг өөрчлөлт оруулах шаардлагатай тохиолдолд Засгийн газраас хуулийн төслийн үзэл баримтлалыг тодорхойлох шаардлагагүйгээр багц хуулийн төслийг оруулж өргөн мэдүүлж болно. Ингэж. Мөн үү дээ. Тэрнээс одоо гишүүдээс юм уу, өөр субъектээс бол энэ болохгүй. Энэ бол хууль санаачлах эрхэд нь хөндөж байгаа зүйл биш. Та нарын гол зорилгоо биелүүлэх гэж энд оруулж ирж байгаа үзэл санаа чинь энэ шүү дээ. Засгийн газрын биш эх үүсвэрээс ийм багц санаачлах асуудал, багц гэдгийгээ ингэж тодорхойлох бол ерөөсөө эмх замбараагүй байдал гэж ингэж ойлгож байгаа. Энэ үүднээс нь энэ хуульд тийм нэмэлт оруулах шаардлагатай гэж үзэж байгаа. Хуулийн давхардал, хийдэл, зөрчлийг арилгах зорилгоор хэд хэдэн хуульд нэгэн зэрэг өөрчлөлт оруулах шаардлагатай гэж үзэж Засгийн газраас өргөн барьсан хуулийн төсөлд үзэл баримтлалыг тодорхойлох шаардлагагүй бөгөөд багц хуулийн төслийг, энэ хуулийн давхардал, хийдэл, зөрчлийг арилгах зорилгоор хэд хэдэн хуульд нэгэн зэрэг оруулах багц хуулийн төслийг Засгийн газраас боловсруулан үзэл баримтлалыг тодорхой шаардлагагүйгээр өргөн мэдүүлж болно гэж. Энийг ингэж л өөрчлөх хэрэгтэй. Хууль санаачлах субъектээр нь ялгаж.
Би одоо ийм л юмыг хийх гээд та нар тэр Ханс-Зайделийн сан бусад юмнуудтай том төлөвлөгөө гаргачихсан. Миний ойлголтоор бол багц гээд олон юм үхрийн баас шиг цувж орж ирэхгүй юм байна. Цувж орж ирэхгүй юм байна. Илүү энэ нь өөрөө цаад ерөнхий хуулиудынхаа ангиллаар хэдэн том багц л орж ирэх юм байна. Бараг нэг удаагийн арга хэмжээний шинжтэйгээр гэж. Ингэж ойлгож байгаа. Энэ ойлголт руугаа тэмүүлсэн тэр зүйлийг энэ юунд хиймээр байна. Ийм л саналтай байна. Томъёолол ч гэсэн тэгж шийдэх шаардлагатай байна. 
Х.Жекей: - Баярлалаа. Ингээд үг хэлэх гишүүд. 
Ж.Сүхбаатар: - Үгүй хэлье. Би протоколд тусгаад байгаа нь бол одоо энэ Ц.Цолмон эд нар ч бас дараа нь яг юу яриад байсан бэ гэдэг нь бол энэ хуулийг яах вэ би дэмжье гэж бодож байна. Одоо яаж буцаах вэ. Дэмжсэний дараа яг юу ярьсан байна вэ гэдгийг та хэд, би ойрын үед бодвол тэр хуулийн төслөө өргөн барьсны дараа саяны тэр Р.Гончигдорж гишүүний хэлээд байгаа асуудал байж байгаа. Тэр дотор байж байгаа зарим зүйлээр чинь нэг зүйл нь уналаа гэж бодъё. Тэгээд тэр зүйл нь уначихлаа гэхэд бусад зүйлийг нь санал хураагаад явах уу, үгүй юу ер нь. Тэгэхээр нөгөө асуудал чинь юу болох вэ. Энэ дэг дээр ямар байдлаар зохицуулагдах энэ асуудал. Нэг. 

Хоёрдугаарт, тэр асуудлыг оруулаад ирээд явахад жишээ нь миний хэлдгээр саяны давхардал гэж байна. Ц.Нямдорж сайд хэлэхдээ тийм давхардлын асуудлаар бид ерөөсөө юм оруулж ирэхгүй гэж байсан. Энэ өргөн барьж байгаа юм дотор чинь тийм юм байхгүй байгаа байхгүй юу. Хэрвээ миний хэлдэг асуудлаар оруулаад ирэх юм бол аливаа байгууллагын үйл ажиллагаа, зохион байгуулалт, янз бүрийн эх үүрэгтэй холбоотой давхардал үүслээ гэж бодоход би хамгийн гол үүсдэг юмыг нь хэлээд байгаа нь Иргэдийн хурал, Засаг дарга нарыг эх үүргийг давхцуулчихсан байдаг байхгүй юу. Тэгэхээр энэ тохиолдолд үзэл баримлал, үгүй ээ зүгээр ингээд бид ингээд давхардуулаад байсныг нь дүүрэг рүү салгаад, эсвэл тэр лүү салгасан юм гэж ингээд хэлэхээр энэ бол концепци асуудал зайлшгүй шаардаж байгаа юм. Энийг би зориуд хэлчихье. Яг энүүгээр чинь би дэмжээд явъя гэж бодож байна. 
Нөгөө талаас нэр чинь болж байна уу. Багц хууль, багц биш хууль. Шинэчилсэн найруулга, нэмэлт өөрчлөлт оруулах, өөрчлөлт оруулах, нэмэлт оруулах гэсэн асуудлууд байж байна. Тэгэхээр багц гээд тусдаа юм байж байна. Гэтэл багц хуулийн чинь цаад асуудал нь өөрчлөлт оруулж байгаа байхгүй юу. Өөрчлөлт л оруулж байгаа юм. Дахиад тусдаа төрөл гаргаж ирж байгаа юм. Энэ тэгээд багц гэсэн нэр дээр ингээд болж байна уу, үгүй юу. Тэгэхээр бусад хууль, тогтоомжтойгоо ч уялдаагүй хууль, хуулийн төсөл өөрөө орж ирж байгаа байхгүй юу. Би энийг зориуд хэлж байгаа нь та хэдийн ажлыг саатуулсан нэр зүүхгүйн тулд энэ болгоныг хэлж байгаа. Энэ протоколд үлдэнэ. Тэгээд би дараагийн тэр нэгдсэн хуралдаан дээр үг хэлэхгүй. Тэгээд дэмжээд явъя. Тэгээд дараа нь гарч ирсний дараа хэрвээ энэ хууль чинь зорилгоо биелүүлээгүй бол та бүхэн хоёр гурван жил ийм ажил хийж болохгүй шүү дээ ер нь бол. Энийг л би хэлээд байгаа юм. Би тэгээд дэмжиж байна. 
З.Энхболд: - Горимын санал гаргая. Тийм тийм. Би харин горимын санал гаргах гээд байна. 
Д.Лүндээжанцан: - Анхдугаар хэлэлцүүлгээр баталчихгүй юм уу? Төслийн багц. Ж.Сүхбаатар та нар байна шүү дээ багц хууль гээд ингээд зөрөөд байгаа юм алга байна шүү дээ. Төслийн багц гээд. Би бол ингэж ойлгосон шүү дээ. Тахир дутуу гэдэг хөгжлийн бэрхшээлтэй энэ тэр гэсэн үгүүдийг л одоо бүгдийг нь жигдлээд л. Хоёр газар байгаа юмыг.
Ж.Сүхбаатар: - Та буруу ойлгож байна. Дээд талдаа багц хууль гэж бичигдэх юм аа Д.Лүндээжанцан дарга аа. Тэгэхээр төслүүдийн багц байж болохгүй юм байна. Дээд талдаа багц хууль гээд шинэчилсэн найруулгын чинь оронд хаалтанд багц хууль гэж явах юм байна. Тэгэхээр энэ хууль нэр нь л байх юм байна. 
З.Энхболд: - Би нэг горимын гарц хэлье. Ажлын хэсгээ ганц долоо хоног ажиллуулаад. Энэ бол санаа нь их зөв байгаа юм. Нөгөө ажлаа хурдавчлах, одоо нэг хууль орж ирэхэд нөгөө хуулиудтай зөрчилдөж байгаа бол тэр болгоныг боловсруулалтынхаа түвшинд сайжруулчихаад орж ирэх, хүнд суртлыг багасгаж байгаа. Ийм байгаа. Гэтэл энэний хажуугаар бид нар аягүй том цонх нээж өгөх гээд байгаа байхгүй юу. Тэр цонх нь юу юм бэ гэхээр багц хууль гэдгээрээ маш олон маргаантай байж болох асуудлуудыг оруулж ирж. Нөгөө хууль нь ерөөсөө явахгүй байх зам бас нээгдэх гээд байгаа юм. 
Тэгэхээр Ц.Нямдорж сайдын хэлээд байгаа зөвхөн энэ хүрээнд л ажиллана шүү гэдэг их нарийхан цонх нээж өгдөг болгож өөрчлөхгүй бол болохгүй байгаа юм. Тэгээд тэр өөрчлөлтийг. Одоо санал хураая гэхэд бэлэн биш байна. Ажлын хэсэг гаргаад нэг долоо хоногийн дараа дахиад тэр томъёоллоо бэлтгэчихээд оруулаад ирвэл яасан юм бэ гэж би санал гаргаад байна л даа. 
Ж.Сүхбаатар: - Тэгээд энэ чинь Засгийн газар багц хууль гэдгээ оруулж ирдэг бол, бусад нь оруулж ирэхгүй шүү дээ. Түрүүн Р.Гончигдорж гишүүний хэлээд байгаа оруулж ирэхээргүй байгаа байхгүй юу. 
З.Энхболд: - Тийм. Уг нь бол том субботникийн ажил. Энийгээ байнга хийж байхгүй. Дараа дараачийн орох юмыгаа их цэгцтэй оруулж ирэхэд ийм л үүрэг өгөх гээд байгаа шүү дээ. 
Ц.Цолмон: - Дэд хэсэг байгуулаад Нараа зөвлөхөд өчигдөр бас нэлээн ярьсан юм. Тэгээд одоо бас яагаад ч юм бэ дүгнэлт дээрээ арай ондоо, эсрэгээр бичигдэж тайлбарлагдаад. Тэгээд гишүүд одоо бас зарим юмыг нь бас буруугаар ойлгоод байна уу гэж ойлгож байна. 
Урьд нь тэр хийгдсэн тэр түүхүүдийг нь харах юм бол нэг удаа, хоёр удаа хийгдсэн юмнууд бол байдаг юм билээ. Одоо Германд жишээ нь дайны дараа нэг удаа хийгдээд. Хоёр Герман нэгдэхэд нөгөө хоёр хуулиа нийцүүлэх асуудлыг нэг удаа субботник хийж байсан. Тэр асуудал нь ингэж явсаар байгаад ерөөсөө энэ нь зөв байна. Энийг байнга хийж байх ёстой юм байна. Байнга судалж байдаг аппарат байх ёстой юм байна. Байнга энийг хийж, энийг судалж, давхардлыг нь арилгаж байх ёстой юм байна гэж үзсэн. Үзсэн юм билээ. Тэр утгаараа энэ асуудал нь багцлагдаад орж ирнэ. Гэхдээ 30, 40, 20-иороо байдаг ч юм уу, ер нь бүгдийг нь ингэж хамтад нь базаж орж ирнэ гэсэн үг л дээ. 
Х.Жекей: - Д.Лүндээжанцан дарга. 

Д.Лүндээжанцан: - Энэ ингэе. Энэ удаа байна шүү дээ одоо ингээд нэг явуулаад үзье. Тэгээд хаалтанд багц хууль гэсэн нэртэй орох юм байна. Уг нь төслийн багц. Багц гэдгийг чинь бид нийгмийн даатгалын багц ч гэдэг юм уу, халамжийн. Татварын багц гээд ярьдаг. Тэр бол яах вэ бидний хэрэглэгээний нэр томъёо. Тэрнээс өөр Герман дээрээ бол малгай хууль гээд байдаг л юм гэсэн. Малгай хууль. Тэр нь яг онож байгаа юм уу, онохгүй байгаа юм уу бүү мэд. Ерөнхий ийм. Нэг иймэрхүү байна. Тэгээд одоо уг нь үг олмоор байгаа юм. Тэгээд одоо бүтээлчээр ажиллаж үг олж чадахгүй л байгаа юм байна л даа. Тэгээд ингэвэл яасан юм. Одоо энэ хэзээ үг олох билээ гэж бодох вэ. Энийг байна шүү дээ анхдугаар хэлэлцүүлгээр нь батлаад нэг үзээд. Тэгээд юм нь оруулж ирээд. Тийм ээ. Тэгээд нэг үзэж харвал яасан юм бэ гэсэн нэг ийм саналтай байна. 
Ж.Сүхбаатар: - Энэ харин. Уучлаарай. Энэ чухал асуудал болохоор. Ц.Цолмон. Нэг хэлж болох уу. Тэр дээд талынхаа юм нь дээр байна шүү дээ. Тийм ээ. Хуулийн давхардал, хийдэл, зөрчлийг арилгах тухай. Арилгах гэчихээд тэр дээр өөрчлөлт оруулах тухай гэж хэлээд хашилтанд багц гэхгүй байж болохгүй юм уу? Зүгээр өөрчлөлт оруулах тухай. Гэхдээ зорилгоо бичээд л. Хуулийн давхардал, хийдэл, зөрчлийг тийм ээ зорилготой гэдэг юм уу, юу гэдэг юм. Тийм өөрчлөлт оруулах тухай гэдэг юм уу. Ингээд хэлчихвэл багц гэж нэг ийм сонин төрөл гаргахгүйгээр ингээд хийчихэж болохгүй юу. 
Ц.Цолмон: - Ж.Сүхбаатар гишүүн ээ, яг таны хэлээд байгаа хэлбэр чинь бол яг бидний хийгээд байгаа ажил. Яг л адилхан юм яриад байна л даа. Гэхдээ багц гэж хэлээд байгаагийн хамгийн гол учир нь юу вэ гэхээр нэмэлт, өөрчлөлт хийхийн тулд суугаад үзэл баримтлалаа..
Ж.Сүхбаатар: - За за. За ойлголоо. За болъё. 
Х.Жекей: - Юу яая. Хардаа. З.Энхболд дарга ерөнхийдөө ойлголцлоо гэж бодох уу? Би санал хураах гэж байна л даа. За тэгвэл одоо ийм байна. Ойлголцлоо. Горимын хувьд бол нэг ийм байна. 
Саналын томъёолол өгч байгаа юм уу? Р.Гончигдорж гишүүн. Нэг ийм юм байна л даа. Тэнд анхны. 
Ж.Сүхбаатар: - Шинэ дэгээр анхны хэлэлцүүлэгт санал орчихвол батлагдахгүй. 

Р.Гончигдорж: - Заавал анхны хэлэлцүүлэг гээд яарахын хэрэггүй шүү дээ. Эд нар ерөнхийдөө өнөөдөр өргөн барьчих гээд багцалчихсан. Энэнээс болоод чадахгүй байгаа яг тийм бэлэн юм байхгүй байгаа шүү дээ. 
Х.Жекей: - Ойлголоо. Р.Гончигдорж гишүүн. Р.Гончигдорж гишүүний санал байна. Тэрийг уншъя. 15.10. Хуулийн давхардал, хийдэл, зөрчлийг арилгах зорилгоор хэд хэдэн хууль нэгэн зэрэг өөрчлөлт оруулахаар багц хуулийн төслийн Засгийн газраас боловсруулан өргөн барихад үзэл баримтлалыг тодорхойлох шаардлагагүй гэсэн ийм санал оруулж байгаа юм байна л даа. 15.10-т. Энийг тэгвэл байна шүү дээ найруулга гээд хураагаад тэгээд анхны хэлэлцүүлгээр гэдгийг нь хураачих уу. 
Ж.Сүхбаатар: - Энэ зарчмын зөрүүтэй саналаар чинь асууя. Энэ санал гаргаж байгаа хүнээс. Та үзэл баримтлал тодорхойлох шаардлагагүй гэж бичиж байна шүү дээ. Угаасаа энэ хуулийн төсөл чинь бүхэлдээ үзэл баримтлал тодорхойлох шаардлагагүй гэдгээр л орж ирж байгаа шүү дээ. Ц.Цолмон тодруулдаа. 
Ц.Цолмон: - Саяны томъёолол бол яг юу гэж сонсогдож байна вэ гэхээр ийм хуулийн төсөл Засгийн газраас боловсруулж орж ирэхэд үзэл баримтлал шаардлагагүй гэж сонсогдож байна л даа. Нөгөө хоёр хууль санаачлах эрхтэй субъект нь боловсруулах юм бол үзэл баримтлал заавал боловсруулна шүү гээд тэгж ойлгогдож байна. 
Р.Гончигдорж: - Тэгж ойлгогдоно, угаасаа. Тэгж бусад газруудаас бол ийм багцаар бид нар хийдэл, давхардал арилгаж байна гэж тэгж ерөөсөө энэ нэг хууль эрх зүйн бүх юмыг чинь багцлаад ингээд байж байдаг. Мониторинг хийгээд. Хийх ёстой зүйлээ одоо ингэе гэдэг Засгийн газар хийх ёстой байхгүй юу. 
Х.Жекей: - За за ойлгож байна. Ингээд хариулт авлаа шүү дээ. Тийм ээ. 
Ж.Сүхбаатар: - Би наад саналыг чинь дэмжихгүй байна. Нөгөө үндсэн төслийг нь дэмжиж байна. Болоо. 
Р.Гончигдорж: - Би тэгвэл цөөнх болно. Адилхан байхгүй юу. 

Х.Жекей: - Цөөнх болохоор чинь анхны хэлэлцүүлэг гээд байхгүй болчих гээд байна л даа. 

Р.Гончигдорж: - Үзэл баримтлалыг тодорхойлох шаардлагагүй гэж байгаа байхгүй юу. Шаардлагагүй бөгөөд гэж. 
Х.Жекей: - Гишүүний саналаар санал хураалгая. Дахиад уншъя. 15.10-д хуулийн давхардал, хийдэл, зөрчлийг арилгах зорилгоор хэд хэдэн хуульд нэгэн зэрэг өөрчлөлт оруулахаар багц хуулийн төслийг Засгийн газраас боловсруулан өргөн барихад үзэл баримтлалыг тодорхойлох шаардлагагүй. 
З.Энхболд: - Ялгаагүй л дээ. Засгийн газар бол цэг таслал, нэр томъёо ийм юмаараа л оролд. Үзэл баримтлал бол та нарт хамаагүй шүү. Зүгээр нэг нэг хуулиа одоогийнх шигээ оруулж ирж болно гэсэн үг байхгүй юу. Олноор нь оруулж ирж байгаа юм чинь зөвхөн ийм жижигхэн хүрээнд байна шүү гэсэн үг байхгүй юу. Олноор нь оруулж ирнэ гэдгээрээ хуулийн үндсэн юмнуудыг өөрчилж болохгүй шүү гэж хязгаарлаж өгч байгаа байхгүй юу, саяны санал бол. 
Р.Гончигдорж: - Зорилго нь угаасаа тэр шүү дээ.

З.Энхболд: - Тийм. Тэгээд энэ хуулийн зорилго угаасаа хэлэлцэх эсэх дээр байнга ярьсан юм бол энэ л байгаа шүү дээ. Тэрийг тодотгож өгч байгаа санал шүү дээ. 
Х.Жекей: - Санал хураая. Р.Гончигдорж гишүүний саналыг дэмжиж байгаа гишүүд гараа өргөж санал өгнө үү. 
11-ээс 10. Дэмжигдлээ. 

Ингээд нэгдсэн хуралдаанд илтгэгч гишүүн Р.Гончигдорж гишүүн та илтгэх үү. Санал дэмжигдсэн учраас нэгдсэн хуралдаанд Байнгын хорооны санал, дүгнэлтийг илтгэх гишүүн Р.Гончигдорж гишүүн илтгэе. Ингээд хоёр дахь асуудал ингээд дууслаа. Гишүүдэд баярлалаа. Өнөөдрийн хуралдааны ажиллагаа дууссан тул хурал хаасныг мэдэгдье. 
Хуралдаан 14 цаг 00 минутад өндөрлөв. 

Соронзон хальснаас буулгасан: 

ХУРАЛДААНЫ ТЭМДЭГЛЭЛ  

ХӨТЛӨГЧ

